
Programa Língua Indígena Viva no Direito (LIVD) tu ke

O Programa Língua Indígena Viva no Direito (LIVD) vỹ tỹ kanhgág ag 
jykre, kar ag vĩ tãn já ke nĩ, jagnỹ mré tu jykrén jé, jurídico kãmĩ. 

Jykre tag vỹ tỹ Advocacia-Geral da União (AGU) ag tu ãkrén jé nĩ, kar 
ver, Ministério dos Povos Indígenas (MPI), Ministério da Justiça kar Se-
gurança Pública (MJSP) ag ke gé. Ag jykre tag vỹ tỹ pópé Constituição 
Federal tỹ, kanhgág tẽgtũ tag ag vĩ ra rán jé ke nĩ – Kaiowá, Kaingang 
kar Tikuna – vẽnhrá tỹ censo tỹ 2010 tugnỹm ka, Instituto de Geografia 
kar Estatística (IBGE). 

Jykre tag vỹ, kanhgág ag vĩ ke rán kỹ nĩn kỹ, tugnỹm há han kỹ, jagnẽ 
mré jykre pir han ge nĩ, ti kar mỹ, kanhgág kar fóg ag mré hã, mỹr ti ka-
nhgág ag vĩ kã nĩn kỹ vỹ, tu ãnkrén kar kri rãnhrãj jé há nĩ, mỹr vỹ ti tỹ 
kanhgág ag vĩ kã nĩn kỹ vỹ, estado ag lei kinhrãg há han há nĩ. 

LIVID vỹ jykre há tag tu jykrén, ẽmã mág tỹ Brasil kãki, kanhgág ag tỹ 
ag vĩ ke pópé tag ránrán jé, mỹr ẽmã mág tỹ Brasil kãki, vỹ e tỹvĩ nỹ tĩ, 
fóg ag, fóg sá ag, vỹ jykre e nỹtĩ, hãra vẽnhrá vỹ tỹ ti kar mỹ ke nĩ, kỹ ti 
vãnh vĩ e ki rán kỹ nĩn kỹ vỹ há nĩ, tu kajrãn kar tu ãkrén jé. 

Kỹ vỹ Chamamento público ke Instituto de Direito Global (IDGlobal) 
ti kuprãg ag tóg AGU ag, ti tỹ LIVID han jé, kar vỹ ver Organização da 
Sociedade Civil, Pesquisadores kar kanhgág vĩ tu vẽnh kajrãnrãn ti ag, tu 
ẽg Linguista ag ke tĩ, ag mré han. 

Jykre tag vỹ jagnã mré tu ãkrén kỹ kikro há han ke mũ, mỹr Organização 
da Sociedade Civil ag vỹ kanhgág ag nỹ tĩj fã ty kinhra nỹ tĩ, kar ver ag 
hãren ka, jagnã mré ãnkrén fã kinhra nỹ tĩ, ag hã vỹ tỹ: Rede de Mulheres 
Indígenas do Estado de Amazonas – Makira E’ta, vỹ kanhgág Ticuna ag 
mré rãnhrãj tĩ, ju Associação de Difusão Cultural de Canela – ADICUCA, 
ag vỹ kanhgág ag mré rãnhrãj tĩ, kar ver Instituto Ixiru Ete – Pai De Todos 
– Tekoha Laranjeira Nhãnderu, ag vỹ kanhgág kaiowá ag mré rãnhrãj tĩ.



Sobre o Programa Língua Indígena Viva no Direito (LIVD)

O Programa Língua Indígena Viva no Direito (LIVD) é uma iniciativa que 
visa promover o reconhecimento e a valorização das línguas indígenas no 
âmbito jurídico brasileiro.

A ação é promovida pela Advocacia-Geral da União (AGU), com o apoio do 
Ministério dos Povos Indígenas (MPI) e do Ministério da Justiça e Segurança 
Pública (MJSP). Dentre os seus objetivos, encontra-se traduzir a Constituição 
Federal para as três línguas indígenas mais faladas no país — Kaiowá, Kain-
gang e Tikuna — conforme o Censo de 2010 do Instituto Brasileiro de Geogra-
fia e Estatística (IBGE).

O programa reconhece o papel fundamental das línguas originárias na 
construção de uma justiça mais plural, inclusiva e democrática, possibili-
tando que as comunidades indígenas tenham acesso direto, em sua língua 
materna, ao principal instrumento normativo do Estado brasileiro.

O LIVD representa um passo significativo na construção de um Brasil que 
reconhece sua diversidade cultural e linguística como pilar da democracia, 
ao assegurar que o direito seja efetivamente acessível a todos os povos que 
compõem a nação.

Por meio de chamamento público, o Instituto de Direito Global (IDGlo-
bal) foi selecionado para executar o LIVD e para essa missão reuniu or-
ganizações da sociedade civil, pesquisadores indígenas e especialistas 
indígenas em linguística. 

A execução do projeto é fortalecida por uma atuação em rede com organi-
zações da sociedade civil diretamente vinculadas às comunidades partici-
pantes: a Rede de Mulheres Indígenas do Estado do Amazonas — Makira 
E’ta, que atua junto ao povo Tikuna; a Associação de Difusão Cultural de 
Canela — ADICUCA, ligada ao povo Kaingang; e o Instituto Ixiru Ete - 
Pai De Todos - Tekoha Laranjeira Nhãnderu, vinculado ao povo Kaiowá.



Consulta prévia kar ti ki hã ke ãn tugnỹm há han

Vẽnhrá tag kãki vỹ ken kỹ nỹ, Convenção n° 169 da Organização Interna-
cional do Trabalho, jagnã mré tu ãkrén vén jé, rán ka fi tũ ki, kỹ vỹ rán tu 
ke, vẽnhmãn vén, jagnã mré tu ãkrén jé, tu ẽg consulta prévia ke tĩ, kanhgág 
tag ag mré, Kaiowá, Kainkang kar Ticuna ag. 

Kỹ vẽnhrá tag vỹ ta ti jagtã nĩ ver, Constituição Federal ti, kỹ ti rá tag vỹ 
ver kanhgág ag mré vẽnhmãn ka tu jãn ke nĩ, ti tỹ ki hã nỹ ãn ve jé, kar ver 
ti rá tag tỹ kar kãn ka nỹ kỹ vỹ ver nĩgnĩ kỹ jagnã mré tugnỹm mãn ke nĩ, 
ti tỹ ti kar mỹ há ãn ve jé. 

Jagnã mré nĩgnĩ kỹ tu ãkrén fã tag vỹ, vẽnhrá tỹ constitucional jagma hã tĩ 
ãn vej, mỹr vỹ fóg ag vĩ ke, ki hã ke nỹ, hãra ti kanhgág ag vĩ ke rán kỹ nĩn 
kỹ vỹ, ag hãren kỹ fóg ag jykre tag tỹ, ag vĩ ke rán kỹ nỹn ãn ve kar tu ãkrén 
jé ke nĩ, ag tỹ hãren kỹ tu ãkrén fã ãn ve kỹ rán jé gé, ag vĩ ke. 

Consulta Prévia e Validação

Em respeito aos princípios estabelecidos pela Convenção nº 169 da Organi-
zação Internacional do Trabalho, todas as etapas que antecederam a tradu-
ção foram realizadas mediante consulta prévia, livre e informada junto aos 
Povos Kaiowá, Kaingang e Tikuna.

O texto ora apresentado corresponde à primeira parte da Constituição Fe-
deral a ser validada pelas comunidades envolvidas. Ao final do processo, 
com a tradução integral do documento, será realizada novamente uma eta-
pa de diálogo e apresentação da tradução, a fim de validar o conteúdo com-
pleto, assegurando que todos os termos, conceitos e interpretações estejam 
cultural e linguisticamente adequados. 

Esse processo assegura que a tradução documento constitucional pre-
serve, simultaneamente, a precisão jurídica indispensável e o respeito à 
cosmovisão, aos valores e às formas próprias de expressão de cada povo 
indígenas participante.





PREÂMBULO
JÃMĨ KÓTĨG FẼ 

Ẽg tỹ brasileiro ag kar jo ãkrén, vẽnhmãn ẽg tóg ẽg kar 
jo nén ũ há to ãkrén jé ẽg vãmén ja ti tugnỹm há han 
kar rán mãn jé, to vãmén kar rán jé, ẽg kar tóg nén ũ há 
hynhan ke, kar ẽg hẽrenkỹ kri mũj jé vẽnhrá tag ti, mỹr 
ẽg kar mỹ ke vẽ, ketumỹr ũn pir mỹ ke vẽ gé, ẽg tỹ ẽg mũj 
há mĩ mũn jé, ũ tỹ ẽg vóg vẽnhmỹ han tũ nĩ jé, ẽg nỹtĩg 
há han kỹ nỹtĩn jé, ẽg nén ũ há hynhan jé, jag rike nỹtĩ 
jé, ti kar tóg vẽnhrá tag jagma mũj ke vẽ, mỹr ẽg tóg tỹ 
jag régre kar nỹtĩ, e ẽg tóg nỹtĩ vẽ, jag kóm ẽg tóg tỹ ũ 
nỹtĩ ke tĩ, ẽg pi hãra jag to jũ mũj ke nỹtĩ, jag to ẽg tóg 
há nỹtĩ ke nĩ, ẽg to vãmén nỹtĩ tag jagma ẽg tóg mũj ke 
nỹtĩ, ẽg ẽmã kãmĩ kar ẽmã ũ tá ke gé, jykre ũ tóg kã nỹn 
kỹ ẽg tóg jag mré to vãmén kỹ tỹ pir ke kỹ, ki tỹ há kej, 
vẽnhrá tag tóg Topẽ nĩgé krãm nỹj mũ “CONSTITUI-

ÇÃO DA REPUBLICA FEDERATIVA DO BRASIL”. 

T Í T U L O I
JO KÃTĨG TỸ VẼNHRÁ I

ẼG KAR MỸ VẼNHRÁ JÃMĨ KÃNTĨG

Art. 1º. Ẽmã mág tỹ Brasil kar kã kã ẽmã kẽsir kar Pã’i Mág nĩ fẽ 
jagmré nỹtg kãn kỹnỹtĩ tĩ vẽnhrá tag to vãmén kỹ tỹ pir ke jé ti kar mỹ há tĩ jé: 

I  – Ti kar kri ke; 

II – Ẽg kar mỹ vẽnhrá tỹ nỹ, jagma mũ jé; 

III – Ti kar mỹ há tĩn jé;     

IV – Ti kar mỹ há tĩ jé, kar ẽg rãnhrãj fã ki vẽsóki vej jé;

V  – Ti kar tóg ti jykre vin mũ. 

Ti rá pir. Ẽg kar tar vẽ, kar ũn e ag ũn pir kuprẽg ja tỹ ti kar mỹ rãnhrãj jé, 
Constituição tóg ke tĩ.

Art. 2º. Ti kar tar vẽ ẽmã mág kri, vẽsóki jag to há nỹtĩm nĩ, Legis-
lativo ti, Executivo ti kar Judiciário ti.

Art. 3º. Vẽnhmré vẽnhrá tag hynhan há han nĩ ti kar mỹ há nỹ jé 
República Federativa do Brasil ti: 

I – Jagmré han nĩ ti kar tóg mũj há mĩ mũn jé, ti kar mỹ há tĩ jé, 
kar vẽnhkar mỹ ke nỹn jé;  

II – Ti kar mỹ há nỹn jé, vẽnhmré mogmog fãn jé ẽmã mág kri; 

III – Nén ũ kórég tỹ tũ ke jé, vẽnh kókĩr kar ẽkrén kónãn, nỹ tĩg 
kónãn kỹ nỹtĩ ag ki ẽvãnh kỹ tỹ tũ kej sór jé, ẽg pénĩn kar ti kar mĩ; 

IV – Ti kar mỹ nén ũ há han jé, jag tugnỹm mẽ, ti hã tỹ kãntĩg 
ti, ti tỹ ũn kupri, ti tỹ ũn sá, ketumỹr tỹ kanhgág jẽn kỹ, ti 
tỹ fi nĩn kỹ, ketumỹr tỹ ti nĩn kỹ, kar ti si há nĩn kỹ, ũ pi jag 
tugnỹm ke nỹtĩ.

Art. 4º. República Federativa do Brasil vỹ tãmĩ ẽmã ũn mĩ ag mré 
vẽnhrá tag to vãmén ke: 

I –  vẽsóki nén ũ há kar hynhan jé ẽmã mág kãmĩ;

II – ti kar tóg jagnã mré há kar han ka mũj ke nĩ; 

III – ti kar tóg vẽnhmré nén ũ há to ẽkrén kỹ, hynhan há ki 
hynhan jé; 

IV – ne pi ẽg jyrã kỹ ẽg tỹ krỹ kej ke nĩ; 

V –  ẽmã mág kãkã ẽmã kãsir tỹ jagnã rike nỹtĩ;

VI – jag to jũ vãnh, ãn jagfy; 

VII – vẽnhmré vãmén nĩ, jag to jũgjũ mẽ; 

VIII – ẽg kãki nén ũ kórég hynhan mũj fẽ ag kar ũ tóg tỹ ti hã tũ 
to kry ag, tóg tũ kej ke nĩ; 

IX – ti kar tóg jagmré rãnhrãj há han ke nỹtĩ, kỹ tóg ti kar mỹ 
há nỹj mũ; 

X –  ẽmã ũ tá vẽnhvó kỹ kãntĩg kỹ ẽg mré ẽmãn sór kỹ tóg há nĩ mũ. 

Ti rá pir. Ẽmã mág kãki ẽmã kãsir tỹ Brasil tóg ti kar vin há han mũ jagmré 
nỹtĩg há han 

kỹ nỹtĩn jé, ti kar tóg jagmré ẽmã ũ tá ke mré vãmén kỹ jag mỹ tugtój mũ 
jagmré kinhra nỹtĩn jé, mỹr tóg jag kóm nén ũ e kinhra nỹtĩ, hãto ti latino-
-americana de nações ke tĩ. Artigos 1 a 4 –Vẽnhrá tag jagma mũ jé. 

T Í T U L O I I
ẼG KAR MỸ KE VẼ KAR TI KAR TỸ 

JAGMA MŨJ KE VẼ

C A P Í T U L O I

ẼG K A R MỸ K E VẼ VẼN H M R É VẼN H R Á TA G    
J A G M A M Ũ J J E K E T Ũ MỸR Ũ N P I R MỸ K E VẼ G É

Art. 5º.  Ẽg kar tóg tỹ jag hã kar nỹtĩj ke nĩ, Pã’i tỹ vẽnhrá fi ja tag 
kri, jag ki vẽnhmỹ kej ke mã, ẽmã Brasil ki munmur ja ag kar ẽmã ũ tá 
kãmũ kỹ nỹtĩ mỹ, jag tén mẽ, ẽg mũj há mĩ mũn jé, jag rike han kỹ ẽmẽkã 
nỹtĩn há han kỹ nỹtĩ jé, ẽg tỹ nén ũ mré, vẽnhrá tag kãpãn: 

I –  ti kar fi tóg tỹ jag hã nỹtĩj ke nĩ nén ũ kar ki, vẽnhrá 
tag mỹ; 

II – ũ pi ti nén ũ han vãnh kỹ ti mỹ han ra kej ke nĩ, pã’i vẽnhrá 
hãmĩ tóg han ke nĩ; 

III – ũ pi jag tỹ rãnhrãnh ke kãnãn ke nĩ, kar ũ pi jag kygrẽg mũj 
ke nĩ, kar ũ pi jag tỹ  vẽsa vẽnygnyg mũj ke nĩ; 

IV – vẽnh jykre pi nĩfénh kỹ nĩj ke nĩ, ti tĩg há mĩ tóg tĩj ke nĩ; 

V –  ẽg kar mỹ tóg nỹj mũ ẽg kato kafãn jé, ti kar mỹ tóg jag rike 
nỹj mũ, ũn tóg kejẽn  nénũ kren kỹ, vẽnhrá tag jagma to vĩ kỹ, ti 
kaja tóg to kãntĩg mũ, ẽg jykre to kar ẽg kãgrá to; 

VI – ũ pi ũ jykre kar nén ũ kri fi fã to vĩj ke nĩ, ũn tóg Tupẽ vĩ 
han sór mũ tóg han mũ, vẽnhrá tag tóg hãjé ke nĩ gé, ũ pi Tupẽ 
vĩ tój fẽ tá vog ge nĩ; 

VII – ken kỹ tóg nỹ vẽnhrá tag ti, Tupẽ vĩ tó jé ti kar mỹ, kar pã’i 
ag mỹ, ag jagmré nỹtĩj fẽ tá; 

VIII – ũ pi ũn Tupẽ vĩ mãj sór mũn mỹ ketũg ra kej ke nĩ, kar ti 
jykre tój sór mũ ti, ũ nén ũ vin há han sór mũ ti ke gé, ũ pi vẽnhrá 
tag tỹ ũ kej ke nĩ ti tỹ vẽnhmỹ há han sór kỹ, ti kã rán kỹ nỹn tũn kỹ; 

IX – ti kar tóg ti kanhró tój sór kỹ tój ke nĩ, kar ti nén ũ ki 
kanhrãn kỹ hẽnrike há ti, kar ti nén ũ kar to vãmén há ti, mỹr ũ 
pi ti hán kej ke nĩ ketũmỹr tỹ ũ ké, kej ke nĩ gé kar ti pi ũ mỹ to 
vĩj ke nĩ ti han jé; 

X – ũ pi ti fe kãki jykre vog ge nĩ, kar ti hẽrenkỹ tĩj fã ti, ti kar tóg 
tỹ vej jé, kar tóg nỹj mũ gé, ũ tóg nén ũ kren kỹ ketumỹr vẽnhrá 
tag jãty han kỹ tóg kaja nỹj mũ vẽnhrá tag jagma; 

XI – ũ pi vẽnh ĩn vóg, kar ũ pi vẽnh ĩn ki rãj ke nĩ tá nĩ tỹ ti mỹ 
kãrã ra ke tũn kỹ, nénũ vẽnhmỹ tỹ hẽnrike kỹ hã tóg ĩn ki rãj mũ 
ketumỹr nénũ to jag japrẽr kỹ, ketumỹr pã’i tỹ rán kỹ jẽnẽ kỹ hã 
ĩn ki rãj jé rán kỹ tóg nỹ;

XII  – ne pi vẽnhrá kar jag mỹ vẽnh vĩ fón kỹ vej ke nĩ ketumỹr 
vóg ge nĩ, Pã’i ag tavĩn hã tóg vej mũ vẽnhrá tag jagma nén ũ 
vẽnhmỹ tognĩn kar ag nén ũ tognỹm kej ken kỹ; rán kỹ tóg nỹ; 

XIII – ti kar tóg ti rãnhrãj há ki rãnhrãj mũ, ti hẽ tá rãnhrãj sór 
mũ ty, kar ti hẽrenkỹ rãnhrãj há ki, kar ti nén ũ ki rãnhrãj há tá, 
hãmỹ tóg nỹ gé vẽnhrá tag ti; 

XIV – vẽnhkar mỹ tóg nĩm han kỹ nĩ ũ tỹ nén ũ kinhra mỹ, ti tỹ 
hẽtá kinhrãg ja tó tũg kỹ pi tój mũ, vé tóg ti nén ũ ki rãnhrãj ke 
kỹ hã ven ketũmỹr tój mũ; 

XV – vẽnhkar tóg ti mũj há mĩ mũj mũ ti há kar tĩn kỹ, ũn mĩ tĩj 
sór mũn mỹ, Pã’i ag vẽnhrá tag jagma, ti tỹ kã nĩ sór kỹ tóg kã 
nĩ mũ gé, ketumỹr ti tỹ ẽmã ki kutãj sór kỹ tóg tĩg mũ gé, ti tỹ 
nén ũ kar génh kỹ; 

XVI – vẽnhkar tóg vẽnhmãn sór kỹ vẽnhmãn mũ, mokã tũ han 
kỹ, vẽnhkar tóg vẽnhmãn fã tá, ti kar mỹ ke vẽ, ũ mỹ to vĩ mã, 
jag kutãn mẽ, vé Pã’i ag mỹ tó vén nĩ; 

XVII – ken kỹ tóg nỹj mũ ũ tóg jagmré vẽnhmãn kỹ vẽsimér nén 
ũ há to ẽkrén kỹ rán kỹ fi kỹ vẽnhmré hynhan ti, hãra vẽnhmãn 
kỹ Pã’i ag katotẽ jé ke pi jé; 

XVIII – jagmré vẽnhmãn kỹ nĩgnĩ kỹ to vãmén kỹ rán kỹ 
fi, vẽsimér vẽnhmré vnén ũ há hynhan jé, vẽnhrá tag jagma, 
ũ mỹ to vĩ mẽ, ũ pi kutãn ge nĩ kar ũ pi ta tỹ kej ke nĩ, ti mĩ 
hã tĩn kỹ; 

XIX – vẽsimér jagmré vẽnhmãn kỹ rán kỹ nỹtĩ ag nén ũ hy-
nhan pi tỹ kej ke nĩ, Pã’i ag ta, ag mỹ pépé rán kỹ fón kỹ tỹgtỹ 
kera ke kỹ hã tóg tỹgtỹ kej mũ, ag ve vén jé pépé tỹ tugnỹm 
há han kỹ nỹ; 

XX – ũ pi jagmỹ ẽg mré vẽsimér vẽnhmãn kỹ rán kỹ nỹ tag ki rã 
kej ke nĩ, ti tỹ ki rãj vãnh kỹ, ũn kutãj sór mũ tóg kutãj mũ gé; 

XXI  – vẽnhmré vẽsimér han kỹ rán kỹ nỹ tag ti, tóg ti mré kãki 
rán kỹ nỹtĩ ag jagfy jẽj mũ Pã’i ag vẽnhrá jagma; 

XXII – rán kỹ tóg nỹ sỹ isỹ nén ũ kutãn jé; 

XXIII – Ũn jagãtar ãn hã ve vén ja ag tóg; 

XXIV – vẽnhrá tag kãki tóg tó tĩ gé, ũ tỹ ti nĩ ja tá kutãj ken kỹ 
nén ũ mág han ge to vẽnhkar mỹ, ẽn tóg ti kaja mãn vén ge mũ 
jẽnkamũ tỹ; 

XXV – vẽnh mỹ kãgra nén ũ vẽnhmỹ tóg kej sór nỹn kỹ ũn e ag 
hẽnrike kónãn han kỹ, ẽn ki pã’i ag tóg vẽsỹ nén ũ kutãnmũ ver, 
hãra nén ũ vẽnhmỹ tỹ kókén kỹ, nén ũ tỹ ũ jyjy kã nỹ ẽn tóg to 
jẽnkamo mẽn mũ;

XXVI – ũn ga kẽsir nỹtĩ ẽn pi ti ũ mỹ néve kato fij ke nĩ, vẽnhrá 
tag tóg ke tĩ, mỹr tóg  ga sĩ tag kri ẽkrãn tĩ, kar ga sĩ tag tóg ti 
jagtãn tĩ, ti to vẽnhmỹ nén ũ géj jé kar ti krã jãn jé; 

XXVII – ũn nén ũ rán mũ ti, ti tavĩ mỹ tóg ken kỹ nỹj ti tũ ti, ti 
vẽnhkar mỹ tó kar venven hán kỹ ti nén ũ han ja ti, ti kejẽn ter kỹ 
tóg ti krã mỹ nỹj ti tỹ nén ũ han ja ti, vẽnhrá tag tỹ prỹg fi ja to;   

XXVIII – vẽnhrá tag kãkã tóg ẽg mỹ nỹ: 

a) ũ pi tỹ hẽrej, ũ tóg vẽnhmré ketumỹr ti pir mỹ nén 
ũ han kỹ rán kỹ, kar vẽnhkãgrá venven kar ti vĩ tó kỹ, 
vẽnhkanir mré hã;  

b) ẽg nirejtu vã tognỹm jé, ũ tỹ nén ũ han ja ti ketũmỹr ũ ag 
mré han ja ti ke gé, kar vẽnh vĩ ũ kinhra tój fẽ ag, kar ẽg jagfy 
nén ũ há to féfén fã ag;  

XXIX – vẽnhrá tag kãkã tóg nỹ gé, ũ tóg nén ũ to ẽkrén kỹ han 
vén ja ti, kar tỹ rãnhrãj jé, kar ũn e ag ĩn mág ki rãnhrãj fã ag mỹ, 
ti jyjy kã fin jé, ẽn ki ũ pi tỹ vẽnhtũn ke nĩ, ũ tóg nén ũ to ãkrén 
kỹ han vén ti, hãto ti rá ke tĩ, kar tóg nỹj mũ gé, ti kar mỹ, ũn 
kanhró ag nén ũ hynhan kỹ tóg ẽmã mág mỹ há nỹj mũ; 

XXX – Ken kỹ nỹ, jag kanhkã tỹ nénũ vỹ tỹ ag nirejtu nỹtĩ gé; 

XXXI – ũ tóg ta ẽmã ũ tá ke nĩn kỹ, ti ta nén ũ tóg hãra ẽmã Bra-
sil vẽnhrá jagma nỹj  kenĩ mỹr ti prũ fi kar ti krã tóg ta brasileiro 
nỹtĩ, ti kejẽn ter kỹ ti tỹ nén ũ kar tóg ti prũ kar ti krã mỹ nỹtĩj; 

XXXII – ẽmã mág Brasil kãki ẽmã sĩ tỹ Estado tóg vẽnhrá tag 
jagma ti kar tỹ nén ũ kygjãm fã jagfy ag fy to ãkrén ka fij; 

XXXIII – ti kar mỹ ke vẽ nén ũ jãmãn jé, Pã’i  ag vẽnh jo vin 
ag mĩ, ag pi ne péjuj ke nỹtĩ, ũn pir mỹ ketũmỹr jagmré ũn e ag 
mỹ, ti kar mỹ, Pã’i ag prỹg fi ja mĩ, vẽnh vãmer ũ pi tój jé ke 
nỹtĩ, nén ũ vãnhmỹ tỹ ẽg ki kar ẽmã sĩ ki hẽnrike kónãn tũ nĩn 

jé, (vẽnhrá tag tóg ke tĩ); 

XXXIV – ti kar mỹ tóg nỹj mũ, nén ũ kar kaja jagtã sĩ kajẽm jé:  

a) vẽnhkar mỹ ke vẽ vẽnhrá kãmĩ to vĩ kỹ jãnãn jé, pã’i tỹ 
vẽnh jo vin ag mĩ, ag ẽg jagfy ẽg jagfy vĩ nirejtu tón jé, nén ũ 
vẽnhmỹ kato kar Pã’i ag ũ tỹ rãnhrãnh ke tũ nĩn jé;

b) ũ tỹ papé to vĩn kỹ vẽnh nirejtu jagfy, pã’i ag tỹ vẽnh jo 
vin ja ag mĩ, kar tugnỹm há han jé gé ti mỹ; 

XXXV – vẽnhrá tag jagma tóg nỹj mũ lei ke ti tĩ, pi ne kãjatun 
mũ pã’i ag rán jan jagma, ũ vóg kónãn kar kunũj sór ke tũ;

XXXVI – vẽnhrá tag jagma tóg nỹj mũ lei ke ti tĩ, ũ pi ũ tũ kunũj 
mũ, Pã’i tóg tugnỹm mỹr ti há kar nỹn kỹ kar ki hã ke nỹn kỹ; 

XXXVII – ũ pi Pã’i ag jãtá jag nĩféj ke nĩ, Pã’i ag tavĩ hã tóg ũ 
tỹ nén ũ tỹ hẽnriken kỹ ti nĩféj ke nĩ; 

XXXVIII – vẽnhrá tag jagma tóg nỹj mũ lei ke ti tĩ, Pã’i ag ũ vin 
jé, ag ẽkrén kỹ kar tugnỹm jé, ũn nén ũ vẽnhmỹ han ja ti

a) Ken kỹ tóg nỹj mũ, ũ tỹ vẽnh jo fẽg jé, ti jagfy vĩ jé; 

b) Ũ pi kinhra nĩj ke nĩ, ti ũ kãprẽg ja ẽn ti; 

c) Ken kỹ tóg nỹj mũ, ũ pi tỹ ũ kej ke nĩ, ag nén ũ kãprẽg mũ ti; 

d) Pã’i ag ũn vin ja tag ag tavĩn mỹ tóg nỹj mũ, to ẽkrén kar 
tugnỹm kar tó jé, ũn jag tén kónãn mũ ag to;  

XXXIX – ũ pi ne kajãm ge nĩ, pã’i ag tugnỹm vén ja tun kỹ, mỹr 
pi ver to rán kỹ nỹ vẽ lei ti; 

XL – vẽnhrá tag jagma tóg nỹj mũ lei ke ti tĩ, pi ũ jagfy vỹn kej 
ke nĩ ti tỹ vẽnh mỹ há han jé; 

XLI – vẽnhrá tag jagma tóg nỹj mũ lei ke ti tĩ, kajãm ja tóg mũ, 
ũn tóg jag ki vẽnhmỹ ke 

kỹ jag nirejtu kunũj sór mũ ti; 

XLII – ũ tóg ũn sá, ũn kupri, kanhgág mỹ vĩ vẽnhmỹ han kỹ, 
kajãm ja tóg mũ nĩfénh kỹ jẽ kỹ, vẽnhrá tag jagma tóg nỹj mũ 
lei ke ti tĩ; 

XLIII – vẽnhrá tag jagma tóg nỹj mũ lei ke ti tĩ, pi kaja nĩj mũ, 
jẽnkamo tỹ, kajãm ge tóg nĩ nĩfénh kỹ, ũ tóg jag tỹ vẽnyn kónãn 
ti, kar jag mỹ nén ũ kórég tóg vẽnh krĩ tỹ vẽnhmỹ kej fã vẽne ke 
ti, kar krĩ kórég ag vẽnh e kãgtén sór mũ ag, ũn han ra ke mũ ti, 
ũn han mũ ti, kar ũn ki karó ra tó tũ ẽn ti; 

XLIV – ũn nén ũ han kónãn mũn mỹ, pi kaja nỹj mũ jẽnkamo 
tỹ, nĩfénh kỹ tóg kajãm mũ, ũn vẽnh mré ũ ag vin kỹ mokã génh 
kỹ, pã’i  ag ketumỹr tỹ pã’i tũ ag, Pã’i ag vẽnhrá tag kãki rán kỹ 
vin, nén ũ kar vin há han ti kar mỹ há nỹj jé, ũ pi katotãj ke nĩ; 

XLV – ũn tỹ nén ũ vẽnhmỹ tỹ hẽnrike mũ ãn hã tóg kajãm ke nĩ, 
nĩfénh ka jẽ kỹ, ti krã kar pi kajãm ke nĩ, hãra ũn ter mũ ẽn tỹti 
tỹ nén ũ kren jan kỹ, ũn nĩfénh kỹ jã ãn krã tóg kygjãm ke nỹtĩ, 
hãra ag pi ũn tũg mũ ẽn tỹ nén ũ kaja kãfãn kỹ kygjãm ke nỹtĩ; 

XLVI – lei tag kãkã tóg ken kỹ nỹ gé, ũn nén ũ vẽnhmỹ han mũ 
tỹti pir mỹ kajãm jé, kar ũ tóg kri kãmũj mũ gé:

a) Nĩfénh kỹ tóg jẽj mũ tar ra kutã mã; 

b) Ti tỹ nén ũ krenkren kãn ja tóg mũ; 

c) Nén ũ kajãm ke tóg nĩ gé jẽnkamo tỹ; 

d) Ti nén ũ vẽnhmỹ han ja ãn kajãm ja tóg mũ gé rãnhrãj kỹ; 

e) Krenkren kãn ja tóg ti nirejtu ti; 

XLVII – ũ pi tag ki kajãm: 

a) Ũ pi kajãm ke nĩ, ũn jag tén mũ ti ẽg ẽmã mág ki ke ag tỹ 
ẽmã ũ ag mré jag to rán kỹ, to ag vẽnh génh ke tĩ vẽnhrá nỹ 
tag tóg ke tĩ art. 84, XIX ki; 

b) Ũ pi nĩfénh kỹ jã krỹg ja tũ nĩj ke nĩ;

c) Ũ pi ũ mỹ vẽsãn kỹ inh mỹ rãnhrãj kej ke nĩ; 

d) Ũ pi ũ kutãm ke nĩ ẽmã mág ki; 

e) Ũ pi Jag tỹ rãnhrãnh ke kónãn ke nĩ; 

XLVIII – ũn nén ũ vẽnhmỹ han ja ẽn tóg kajãm ke nĩ, hãra pi 
vẽnhkar mré nĩfénh kỹ jẽj ke nĩ, ũn nén ũ vẽnhmỹ mág tavĩ han 
ja ẽn ag tóg vyrmỹ nỹtĩj mũ, ũn tỹ gĩr ag tóg ũn si há ag kóm 
vyrmỹ nỹtĩj mũ gé, kar fag tóg vyrmỹ nỹtĩj ke nĩ; 

XLIX – ũn nĩfénh kỹ nỹtĩ ẽn ag mỹ tóg ken kỹ nỹj mũ gé, ũ pi 
ag to nĩgãn ke nĩ, kar ag mỹ vĩ vẽnhmỹ han ke nĩ; 

L – ũn nĩfénh kỹ nỹtĩ ẽn fag mỹ tóg ken kỹ nỹj mũ gé, fag 
tỹ fag krã kẽsir péfãm nỹtĩ mré nỹtĩn jé, gĩr tóg pafa tovãnh 
tomẽ to; 

LI – Pã’i ũ pi ẽmã mág Brasil ki mur ja ẽn tỹ ẽmã ũ tá ti 
fón ke nĩ, ẽmã ũ tá kẽmũ kỹ nỹtĩ ãn ag hã tỹ tóg vẽsikã tá ag 
vãm mũ ag kãmũ ja tá, ag tá nén ũ vẽnhmỹ han kar kãmũ jan 
kỹ, hãra tóg nỹj mũ gé ag tỹ fóg tỹ nén ũ vẽnhmỹ vẽnegne 
kej fã ag mré ke nỹtĩn kỹ, ketũmỹr ag nén ũ vẽnhmỹ tỹ vẽnh 
krĩ kókén fã ẽn vẽne ke mũ ja nĩn kỹ, lei tag kãkã tóg ken 
kỹ nỹ gé; 

LII – Pã’i ũ pi ẽmã ũ mỹ ũ tỹ tá vẽsikã vãm ke nĩ, ti tỹ nén ũ vẽ-
nhmỹ han mũ tóg tỹ ũ ag kãprẽg kỹ vẽnh jo ti fãg kỹ nỹtĩ tognĩn 
ken kỹ, ketũmỹr ti nén ũ to ẽkrén kỹ vãmén há nĩn kỹ; 

LIII – ũ pi ũ mỹ nén ũ kajãm kej ke nĩ, Pã’i hã tóg ti tugnỹm kỹ 
nén ũ ki néve nĩn kỹ, kajãm ra kej ke nĩ; 

LIV – ũ pi nén ũ kajãm ke nĩ, ketumỹr nĩfénh kỹ jãj ke nĩ, kar ti 
tỹ nén ũ krenkren ke nĩ Pã’i tỹ kajãm ra ke tũn kỹ;

LV – ti kar mỹ tóg ken kỹ nỹj mũ vẽnhrá tag jagma, ũ pi nĩfénh 
kỹ jẽj ke nĩ, ti tỹ nén ũ vẽnhmỹ tỹ hẽnrikeja ja ãn tugnỹm há han 
vén mẽ, kar ti vẽnh jagfy vãmén mãg mẽ, ketũmỹr ũn kanhró vẽ-
nhrá tag kãmĩ kinhra tỹ vẽnh jo fẽg jé ti tỹ ti jagfy vãmén jé gé; 

LVI – ũ pi ti tỹ vẽnhrá tag jagma nén ũ kafãn tĩn kỹ nén ũ vẽ-
nhmỹ tỹ jag to ón kỹ jag nĩféj ke nĩ; 

LVII – ũ pi nén ũ ki névĩ nĩj ke nĩ, tungnỹm há han vén mẽ, kar 
ti nĩfénh ra ken jé; 

LVIII – ũ pi ti nokumẽto kar nĩn kỹ ti mỹ han mãn ra kej ke nĩ, 
hãra nén ũ tóg hẽnriken kỹ tóg hynhan mãn ke nĩ, lei tag kãkã 
tóg ken kỹ nỹ; 

LIX – ũ tóg nén ũ vẽnhmỹ tỹ hẽnriken ka nĩn kỹ ũ kato, Pã’i ag 
kãnhmar vég tũn kỹ ũn hẽnrikeja ẽn tóg tó mãn tĩg ke nĩ Pã’i ũ 
ag mỹ, hãto fóg ag tóg ação civil público ke tĩ; 

LX – lei tag kãkã tóg ken kỹ nỹ, ũ pi ũ tỹ nén ũ vẽnhmỹ han ja 
to Pã’i ag vẽnhrá vej ke nĩ, hãra tỹ nén ũ vẽnhmỹ tavĩ nỹn kỹ, ẽn 
ki Pã’i ag pi péjuj ke nĩ ũn vej sór mũn mỹ; 

LXI – ũ pi nĩfénh kỹ nĩj ke nĩ, pã’i ag ti nén ũ vẽnhmỹ han tĩ ẽn 
kri jĩgjẽg kỹ vég tũn kỹ, ketumỹr ta Pã’i vẽnhrá tóg ti mỹ kótĩ tũn 
kỹ, hãra ũn ta purisu han kỹ jẽ kỹ nén ũ vẽnhmỹ tỹ hẽn riken kỹ 
tóg, kajãm ke nĩ puriso ag vẽnhrá jagma, mỹr ag mỹ lei ke tĩ tóg 
tỹ ũ nỹ, ẽg mỹ ke ve kỹ; 

LXII – pã’i ag ũn nén ũ vẽnhmỹ ta hẽnrike tĩ ẽn nĩfénh kỹ ag 
hã tóg Pã’i mág Juiz ke tĩ mỹ tó ta mrãnh kej ke nĩ, kar ti kẽke, 

ketumỹr ti krã, kar ti prũ fi mỹ, ketũmỹr ag ũn nĩfénh mũ tóg ẽn 
mỹ tóm nĩ ken kỹ; 

LXIII – Pã’i ag ũ kãgmĩ ka, ag vỹ, ti mỹ ti nirejtu kãmén ke nĩ ti 
nén tó mũ ãn tỹ ag vỹ ti katu tó,j ti julgamento kã, kar ver ti mã 
ag ti ta advogado nĩj ke tój; 

LXIV – Purisa ag ta ũ kãgmĩ ka ti nĩfej ken kỹ, ag vỹ ti kanhkã 
mỹ tój ke nĩ; 

LXV – Pã’i ag ta véké ũ kãgmĩ jén kỹ, ag ti tuvãnh ta mrãnh 
kej ki nĩ;

LXVI – Ag ũ kãgmĩ mỹr, ti tỹ nén ũ jagy han jé tũn kỹ vỹ, ver 
nifénh ka jã mã kã, ag tugnỹm há han to mãj mũ, ketũ mỹr tóg 
ver jẽnkamũ kajãm kar to mãj mũ pã’i jãfĩn to mã to;

LXVII – Ã jagagtar kỹ, fóg tỹ pã’i ag pi ã deve tu ã kãgmĩj;

LXVIII – to ag tóg “habeas corpus” ke tĩ vẽnhrá tag jagma, ti 
kar mỹ ke vẽ, ũ pi véké nĩfénh kỹ jẽj ke nĩ, Pã’i tóg nón tugnỹm 
há han ke nĩ, ti tỹ ũ tỹ tovãnh kỹ tĩ ẽn nĩfénh tũ nĩn jé véké; 

LXIX – ũ tóg vẽnh jagfy (segurança) to vĩn kỹ papé kãki vẽnhrá 
tag jagma tóg nỹj mũ, ti nén ũ han há han tĩn kỹ, hãra pi Pã’i 
ag mỹ nỹj “habeas-corpus” ou “habeas-data” ke tĩ, ag tỹ nén ũ 
vẽnhmỹ han mũ jan kỹ vẽnhrá tag jãtá, mỹr ag tóg ẽg kar mỹ 
rãnhrãj nỹtĩ  ag nén ũ kar ki hã han jé; 

LXX – ti kar ag jagfy Pã’i tóg ũ purisa ag vin ke nĩ vẽnhrá tag jagma:   

a) Ũn e ag ũn kuprẽg ja ẽn ag jagfy Congresso Nacional 
tá nỹ tĩ ag; 

b) Ũn e ag vẽsimér vẽnhmré nén ũ há to ẽkrén kỹ rán kỹ han 
kỹ nỹtĩ ag, ag nén ũ hár tag tóg prỹg pir pãtén kỹ nĩn kỹ, ag 
jagfy tóg rán kỹ nỹ gé vẽnhrá tag jagma; 

LXXI – ken kỹ nỹj mũ ũ tóg nén ũ han mỹr vẽnhrá tag kãmĩ nỹ 
tũn kỹ, ũ nirejtu kunũnh tũ nĩn jé, ti tĩj há mĩ tĩg jé ẽmã kri hãra 
tóg vẽnhrá tóg rán kỹ nỹ, tag tavĩ jagma tĩj ke nĩ, hãto ag liber-
dades constitucionais ke tĩ; 

LXXII – ken kỹ tóg nỹj mũ ũn nén ũ tỹ rán kỹ nỹ ẽn ve han sór 
kỹ hãto ag tóg “habeas data” ke tĩ: 

a) Ũ tóg nén ũ to rán kỹ nỹ ẽn vej sór kỹ, ũn nén ũ vẽnhmỹ 
han kỹ nĩ ja ẽn to, kar Pã’i ag  vẽnh jo vin ja ti kar mỹ rãnhrãj 
fã ẽn ag to ke gé;

b) Nén ũ tóg vẽnhmỹn kỹ rán kỹ nỹn kỹ ki hã rán ke nĩ, nén 
ũ tóg rán kỹ nỹ ãn ta péjug mã nỹn kỹ, hã to ag judicial ke-
tũmỹr administrativo ke tĩ;

LXXIII – ũn ti nokumẽto tỹ ki hã ke kar nĩn kỹ, kar ki vẽnhrá 
tag jagma hã tĩn kỹ, ẽn tóg há nĩ, ti tỹ ũ tỹ vẽnhkar tỹ nén ũ tỹ 
hẽnrike vẽnhmỹ han sór mũ ẽn, mỹ ke tug ra ken jé, Pã’i tóg ti 
kar mỹ nén ũ hynhan ja ti, kar Pã’i ag vẽju ũ vin ja ẽn ag tóg 
rãnhrãj há han ge nỹtĩ, nén ũ vẽnhmỹ tỹ rãnhrãnh kej sór mã ag 
rãnhrãj fã tá, nãn mág vóg vẽnhmỹ han tũ nĩn jé, kar ĩn mág tá 
tỹ ti kar nén ũ sĩnvĩ vin han ka nỹtĩ tá, ũ pi ti nén ũ tag kar jagfy 
vẽnhrán kỹ, Pã’i ag mỹ fón kỹ inh mỹ vé ken kỹ kajãm ge nĩ, 
hãto ag processo ke tĩ; 

LXXIV – Estado ag vẽnhrá kãkã tóg nỹj mũ gé, Pã’i ag tóg ũn 
jẽnkamo tũ ag jagfy kygjãm ke nỹtĩ; 

LXXV – Estado tóg ũ tỹ véké nĩfénh kỹ jãj ja ãn mỹ kajãm ke 
nĩ, kar ũ tóg nĩfénh kỹ jãj ja ãn prỹg tá jun mỹr pãtén kỹ ke gé; 

LXXVI – ũn jagjãgtar tavĩ ag mỹ tóg nỹj mũ gé: 

a) Ũn mur mũ ag jyjy rán kỹ fin jé papé ki;

b) Ũn ter mũ jyjy rán jé papé ki;

LXXVII – ũ pi ne kajãm mũ “habeas-corpus” kar “habeas-data” 
lei tag kãkã tóg ken kỹ nỹ gé, papé kar hyn han jé véké; 

LXXVIII – Ti kar mỹ tóg nỹj mũ, Pã’i ag nén ũ tognỹm han tĩg 
kỹ ven jé, ti prỹg fi ja ãn pãtén mẽ, ke tóg tĩ vẽnhrá tag ti; 

LXXIX – ken kỹ tóg nỹj mũ vẽnhrá tag jagma lei tag ti, ũ nirejtu 
ti vẽso vẽnhrá vég tũ nĩn jé, nén ũ kar ki, kar nén ũ jagma. 

§ 1º Vẽnhrá tag jagma tóg ken kỹ nỹj mũ gé ẽg nirejtu ti, kar ti ẽg 
mỹ ken kỹ nỹn jé, nén ũ tỹ hẽnriken kỹ ve ta mrãnh ken jé. 

§ 2º Ẽg mỹ tóg ken kỹ nỹj mũ gé ẽg nirejtu ti Constituição kãmĩ, 
hãra pi vẽnhrá ũ kãjatun kỹ tãtá fãg ke nĩ, ketũ mỹr ketũmỹr Pã’i 
ag ẽmã ũ tá Pã’i ag mré vãmén kỹ vẽsimér han jan kỹ República 
Federativa do Brasil tỹ mré ke nĩn kỹ. 

§ 3º Ẽg ẽmã ki Pã’i mág ag hẽtá ẽmã ũ tá Pã’i mág ag mré vãmén kỹ 
ag ẽkre tỹ pir ke kỹ rán kỹ fin kỹ nirejto humanos ke tĩ to vẽnhmré 
hej ke fãn kỹ, Pã’i ag ĩn mág kãki vãmén fã tá Congresso Nacional 
ke tĩ, kurã régre ki ag tóg kuprẽg ke nỹtĩ, pẽnkar kãki ũn tẽgtũ ag 
tóg ki hã kej ke nĩ, kỹ tóg ser tỹ emendas constitucionais nỹtĩj mũ. 

§ 4º Ẽmã mág Brasil tóg tãmĩ ẽmã ũ ag mré ke nĩj mũ Tribunal Penal 
Internacional ke tĩ, ag tỹ vẽnhrá tag jagma rán kỹ fi ja nĩn kỹ. 

C A P Í T U L O I I

D O S D I R E I TO S S O C I A I S

Art. 6º. Ti kar nirejtu vẽ, vẽnh kanhrãnrãn fã ti, vẽnh kygtãg fã ti, 
vãjãn ki, rãnhrãj fã ti, vẽnh ĩn ti, tãmĩ mũn jé kajãm mã jyryr kri, vẽnh ka-
nh᾿nir fã ti, ũ tóg ũ vóg kónãn tũ nĩn jé, governo tỹ vẽnh jo ũ ag vin ja, ẽg 
ũn rãnhrãj mũ ag mỹ papé vegven jé to ag tóg previdência social ke tĩ, gĩr 
ti kar ti mỹnh, ũn kãjatun kỹ mũ ag ki ẽvãj jé gé, ke tóg tĩ Constituição ti. 

Ti rá pir. Brasileiro jagãgtar mỹ pã’i tỹ ẽg kirĩr nĩ tóg jẽnkamo vej ke mũ, 
vẽnhrá tag kãki tóg ag mỹ rán kỹ nỹj mũ, ag hẽrenkỹ nirejtu nỹtĩj ken fi 
ja tóg mũ vẽnhrá tag jagma, hãra ag tóg tognỹm há han ke nĩ ti vẽnhrá tag 
jagma hã nỹ ti ag kygjãm há han jé. 

Art. 7º. Ag mỹ ke vẽ ẽmã kẽsir mĩ rãnhrãj fã ag, kar ẽpỹ ki rãnhrãj 
fã ag, kar ũ nỹtĩg há han kỹ nỹtĩj sór mũ ag mỹ: 

I – ũ tỹ rãnhrãj há han jãn kỹ, ũ pi ti tỹ rãnhrãnh ke vẽnhmỹ han 
ke nĩ, kar véké ti kutãm ke nĩ ne tũ to, lei tag kãkã tóg ken kỹ nỹ 
gé, véké ti ta rãnhrãnh ken kỹ kaja nỹj ja tóg mũ, ẽn ki ag tóg ti 
mỹ kajãm ke nỹtĩ;   

II – ũ tóg ti rãnhrãj fã kren kỹ ver tóg gera jẽnkamo ũ mẽg nĩj 
ke nĩ;

III – ti rãnhrãj jãg mág kỹ prỹg tỹ hẽnrike han kỹ tóg jẽnkamo 
mág mẽn ke nĩ; 

IV – kysẽ pir kaja, lei tag kãkã tóg ken kỹ nỹ gé, ti kar mỹ tóg 
ken nỹj mũ kysẽ kaja tag ti, ti kaja tag to tóg ti nén ũ kygjãm 
ken vej mũ ti krã mỹ, ĩn ti, vãjãn ti, kanhrãnrãn fã ti, vẽnh 
kygtãg fã ti, vẽnh kanh᾿nir fã ti, kur ti, vẽnh jãnhkrig fã ti, 
kamĩjũ kri tĩg gen jé, ti kãfãn kỹ jẽnkamo mãg nĩj ke ti, ti to 
jãn nĩn jé; 

V – kysẽ pir kaja tóg ti rãnhrãj fã rike nĩj ke nĩ; 

VI – ũ pi kysẽ pir kaja tỹ sĩ kej ke nĩ, vẽnhmré to vãmén vén mẽ 
ta pir ke kỹ hej ke tũn kỹ; 

VII – kysẽ pir kaja pi sĩ kej ke nĩ, ũn kurã kar mĩ rãnhrãj fã ag 
mỹ; 

VIII – kysẽ kaja régre mãn ke tóg nĩ ti rãnhrãj jẽ ke prỹg pir tá 
jun kỹ, ketũmỹr ti rãnhrãj jã ki kófãn kỹ; 

IX – ũn kuty kỹ rãnhrãj ãn ag tóg kurã tá rãnhrãj fã ag kãfãn kỹ 
jẽnkamo mãn ke nĩ; 

X – ũ pi lei tag jagma ũn rãnhrãj jã ãn mỹ kysẽ pir kaja nej ke nĩ, 
ũn inh mỹ rãnhrãj ke mũ ti, hãra kar ũn rãnhrãj mũ mỹ kajãm tũn 
kỹ tóg, nén ũ kajãm mũ vẽnhrá tag tóg ke tĩ; 

XI – ti rãnhrãj jã ãn tá tóg ti kysẽ pir ãn kaja jagtãtá ti mỹ kajãm 
ke nỹtĩ, ti rãnhrãj há han tavĩn jãn kỹ, ti ũn mỹ rãnrãj jã ãn ag, kar 
ti rãnhrãj fã tá nén ũ kar ki ti mỹ kajãm fã ag mré ke hán nĩn kỹ, 
ag tóg ti mỹ kri kajãm ke nỹtĩ gé, ke tóg tĩ lei tag ti;

XII – ũn rãnhrãj jã ãn krã tóg jẽnkamo ũ géj ke nỹtĩ gé, ti kysẽ 
kaja tóg sĩ nĩn kỹ, ke tóg tĩ lei tag ti; 

XII – ũn rãnhrãj jã ãn krã tóg jẽnkamo ũ géj ke nỹtĩ gé, ti kysẽ 
kaja tóg sĩ nĩn kỹ, ke tóg tĩ lei tag ti; 

XIII – ũ pi pẽnkra kar ũn tẽgtũ pãtén ke nĩ rãnhrãj jã ki kurã pir 
kãki, kar 44 horas semanais ketũmỹr tóg kar kurã ũ tá sĩn kỹ 
rãnhrãj, hãra vẽnh mré to vãmén vén kỹ jagmré rãnhrãj fã ag; 

XIV – seis horas tavĩ ki tóg rãnhrãj ke nĩ ũn vẽnhkán jé tỹ ke 
vãnh ti, hãra rãnhrãj nỹtĩ tóg vẽnhmré to vãmén vén ke nỹtĩ; 

XV – ũn rãnhrãj fã ãn mỹ ag tóg kajãm ke nỹtĩ kurã tá vẽnhkán 
mré hã domingo kã; 

XVI – ũ tóg kurã tá rãnhrãj kar kuty jagtã ki rãnhrãj kỹ tóg kysẽ 
pir kaja mãn kar kri ti kuju ũ mãn ke nĩ; 

XVII – ũn rãnhrãj tĩ ãn tóg ti prỹg pir tá jun kỹ, ti vẽnhkán ke ãn 
kaja mãn ja tóg mũ, ti kysẽ pir kaja tỹ ũn tẽgtũ to pipin kỹ nĩ ẽn 
pir mãn ja tóg mũ; 

XVIII – ũn rãnhrãj jã fi krã mur kỹ fi tóg, fi kysẽ kaja mãn mũ, 
fi krã tarĩr nĩ ki fi ĩn tá kysã tỹ vẽnhkẽgra ki; 

XIX – licença-paternidade, nos termos fixados em lei; 

XIX – gĩr panh mỹ tóg nỹ gé ti tỹ ti krã mur kỹ ti prũ fi mré 
tarĩr jé; 

XX – ũn tẽtá fi mỹ tóg ken kỹ nỹj mũ gé, fi rãnhrãj jé, lei tag 
kãkã tóg ken kỹ nỹ gé, fi hã ty rãnhrãj sór mũ ti; 

XXI – rãnhrãj jã ãn tóg kutãj ken kỹ, ũn ti mỹ kajãm nĩ ãn tóg ti 
mỹ kysẽ pir jãmĩ tój ke nĩ, ti kar ti rãnhrãj tovãj jé, lei tag kãkã 
tóg ken kỹ nỹ gé;  

XXII – ũn rãnhrãj jã ãn mỹ tóg tarĩr ke nĩ, ti vẽnhrỹnh kónãn 
tũ nĩn jé, kar ti kaga tũ nĩn jé, ti vẽnh jãnhkrig kar vẽnh tarĩr jé; 

XXIII – ũn rãnhrãj jã ãn tóg kysẽ pir kãfãn kỹ ti kaja mãn ke nĩ, 
ti tỹ rãnhrãj fã tá nén ũ tóg ti tỹ hẽnrike vẽnhmỹ han hán kỹ, lei 
tag kãkã tóg ken kỹ nỹ gé; 

XXIV – ti kófãn kỹ ti rãnhrãj ja ãn kaja mãg nĩn jé; 

XXV – ti krã kẽsir tóg vẽhẽ mur kỹ nỹtĩn ãn mỹ, kãr gĩr tỹ prỹg 
tỹ 5 han to mã to tóg véké ke tĩj mũ iskóra ti, kanhrãnrãn fã ti, 
kar gĩr tỹ nỹtĩj fã tá; 

XXV – ti krã kẽsir tóg vẽhẽ mur kỹ nỹtĩn ãn mỹ kar gĩr tỹ prỹg 
tỹ 5 han to mã to tóg véké ke tĩj mũ iskóra ti, kanhrãnrãn fã ti, 
kar gĩr tỹ nỹtĩj fã tá;        

XXVI – kinhrãgrãg kar han kỹ tóg nỹtĩj ke nĩ, jag vẽnhmãn kỹ 
jagmré ti rãnhrãj fã to vãmén ag ãkre tỹ pir ke kỹ hej ke fãn jé; 

XXVII – ũ pi ti rãnhrãj kren ke nĩ, fóg ag nén ũ hár tóg ti rãnhrãj 
fã ãn han gen kỹ, to ag mãki ke tĩ, lei tag kãkã tóg ken kỹ nỹ gé; 

XXVIII – ũn rãnhrãj mũ ag mỹ tóg ke tĩj mũ gé, ti rãnhrãj ja tá 
vẽnh kókén ketũmỹr vẽnh rỹñh kỹ, ũn inh mỹ rãnhrãj kemũn hã 

tóg ti mỹ kajãm ke nĩ, ti tỹ rãnhrãj jã ãn tá nén ũ ki hyn han mã 
nỹtĩ tognĩn hẽnriken kỹ; 

XXIX – ũ tỹ ti rãnhrãj ja nirejto to vĩ sór kỹ prỹg tóg nỹj mũ ti 
tỹ to vĩn jé, prỹg tỹ pẽnkar ũn ẽmã kẽsir kãmĩ rãnhrãj fã ag mỹ, 
kar tóg prỹg tỹ ũn régre jagma nỹj prỹg régre ũn ẽpỹ tá rãnhrãj 
fã ag mỹ ti rãnhrãj tóg tũ ken kar;       

XXX – ũ pi jag kãfãn kỹ jẽnkamo mãn ke nĩ, ti pi fi kãfãn kỹ 
mãn ke nĩ gé jẽnkamo ti, rãnhrãj fã tóg tỹ jag hã nĩn kỹ, kar ti 
ketumỹr fi kófa nĩn hã ve kỹ, kar ti tỹ jag hã tũ nỹtĩn hã ve kỹ; 

XXXI – ũ pi jag ve kỹ, kar jag kãfãn kỹ jẽnkamo mãn ke nĩ, ti tỹ 
jag hã tũ nỹtĩn hã ve kỹ, ke tu mỹr, ũ tig vãnh jãn kỹ; 

XXXII – ũ pi ti rãnhrãj fã tá jag ki vẽnhmỹ kej ke nỹtĩ, ti tỹ 
jag hã tũ nỹtĩn hã ve kỹ, kar ũn kanhró pi ũ kãfór nỹtĩj ke nĩ 
rãnhrãj fã tá; 

XXXIII – ũ pi kuty kãmĩ rãnhrãj ke nĩ, ti rãnhrãj tá nén ũ tóg ti 
tỹ hẽnrikej hán kỹ, kar ti tỹ rãnhrãj jãn kỹ prỹg tỹ dezoito han 
mã, ketũ mỹr ketũmỹr ti tỹ gĩr tavĩ jãn kỹ ke gé prỹg tỹ dezesseis 
jãn kỹ, hãra tóg há nĩj ti vẽhẽ rãnhrãj kinhrãg tĩn kỹ; 

XXXIV – ũn rãnhrãj fã ag nirejto tóg jag rike nỹtĩj mũ, ũn kurã 
kar mĩ rãnhrãj fã ti, kar kejãn hã rãnhrãj ti ke gé. 

Ti rá pir. Ken kỹ tóg nỹj mũ ũn ĩn mĩ rãnhrãj fã ag mỹ ag nirejto ti vẽnhrá 
tag jagma IV, VI, VII, VIII, X, XIII, XV, XVI, XVII, XVIII, XIX, XXI, 
XXII, XXIV, XXVI, XXX, XXXI e XXXII kar tóg lei tag kãkã tóg ken kỹ 
nỹ gé, kar tóg vẽnhrá tag jagma nỹj mũ gé, kar ti papé mré jagtẽ sĩ kygjãm 
jé ti rãnhrã fã tá, vẽnhrá tag jagma. 

Art. 8º. Ũn vẽnh e ag jagmré ag jyjy rán rán kỹ nỹtĩ ag mré ti jyjy 
rán sór kỹ tóg ken kỹ nỹj mũ gé, hãto ag associação kar sindical ke tĩ: 

I – lei tag kãkã tóg ken kỹ nỹ gé, ũ pi ẽmã Estado mỹ to vĩj ke nĩ 

ũn e ag vẽnh mré vẽsimér ag vĩ tỹ pir ke kỹ associação ũ fãg sór 
kỹ, ketũ mỹr ketũmỹr sindicato ti ke gé, ag rán kỹ fi sór kỹ, kar 
Pã’i ag vẽnh jo vin ja ag pi ag mỹ hánỹ kej ke nĩ; 

II – ken kỹ tóg nỹj mũ, ũ pi organização sindical régre han ke nĩ, 
jãmĩ jã kỹ ũn e jagfy féfén jé jẽnkamo to ãkrén kỹ, rãnhrãj nỹtĩ 
ag kar ti, kar inh mỹ rãnhrãj kemũ ag hã tóg organização ke tĩ tag 
vej mũ, ãg nỹtĩj fã mĩ ẽmã kãsir kãmĩ; 

III – sindicato mỹ tóg ken kỹ nỹj mũ, ũn e ag ketumỹr ũn pir 
nirejto jagfy féfén jé, kar papé vegve jé tá judiciais ou adminis-
trativas ke tĩ; 

IV – vẽnhmré ag tóg vẽnhmãn kỹ to vãmén kỹ vẽsimér tỹ pir ke 
kỹ jagmré hej kej ke nỹtĩ, ũn rãnhrãj nỹtĩ ag, kysẽ pir kaja jagtã 
sĩ nĩm jé sindicato ke tĩ ag mỹ, ag tỹ nén ũ kajãm ge jagtãn jé, lei 
tag kãkã tóg ken kỹ nỹ gé;   

V – ũ pi vẽnhrán ra kej ke nĩ, ti tỹ ti jyjy rán vãnh kỹ, kar ti jyjy 
kunũj sór kỹ ke gé, sindicato ke tĩ tá;   

VI – sindicato mỹ tóg ken kỹ nỹj mũ, ti ũn e rãnhrãj nỹtĩ ag jagfy 
nẽgóso ven jé;   

VII – kófa tóg ti vẽnhkuprẽg jé tóg há nĩ, kar ti jyjy nĩm jé ag 
ti kuprẽg jé tóg há nĩ gé sindicato tá, ti jyjy tóg ag mré tá rán kỹ 
nỹ ja nĩn kỹ;   

VIII – ũ tóg rãnhrãj jã ra vẽnhkuprẽg fã ki vẽnhrán kỹ, tỹ sindi-
cato ke tĩ ãn jo jãn jé, ketũ mỹr ti ũn jãmĩ jãg ãn nón jãg kỹ, pi 
ti rãnhrãj kren ke nĩ, prỹg pir tóg ti nỹj mũ ti jãmĩ jãn jé, hãra ti 
nén ũ vẽnhmỹ han kỹ tóg ti rãnhrãj kren, lei tag jagma tóg nỹ.   

Ti rá pir. Vẽnhrá tag jagma tóg nỹj mũ, ũn vẽnhmré vãmén kỹ vẽsimér rán 
mũ ag mỹ sindicatos ke tĩ, ẽpỹ mĩ rãnhrãj fã ag, krãgufár kugmĩj fã ag, ag 
mỹ tóg nén ũ kar vej ke nĩ ag jãvãnh kỹ, ken kỹ tóg nỹj mũ lei tag kãki. 

Art. 9º. Ken kỹ tóg nỹ ag nirejtu kãki, ag rãnhrãj tỹ tỹgtỹ kej sór kỹ, 
ag vẽnh jo nén ũ to ẽkrén kỹ to vãmén sór kỹ. 

§ 1º Lei tag kãkã tóg ken kỹ nỹ gé, ag rãnhrãj fã tá ag nén ũ han ke 
ãn ti, kar ag rãnhrãj kãmĩ nén ũ hynhan tỹ tỹgtỹ kej ke tũ nĩ, vẽnh 
e ag mỹ. 

§ 2º Ũn nén ũ vẽnhmỹ tỹ rãnhrãnh ke mũn mỹ tóg ken kỹ nỹ gé, ti 
kygjãm jé lei tag jagma. 

Art. 10. Rãnhrãj nỹtĩ ãn ag, kar inh mỹ rãnhrãj kemũ ag, ag mỹ tóg 
ken kỹ nỹj mũ, Pã’i ag vẽnh jo vin ja ag ti kar mỹ rãnhrãj jé, ãn ag tóg ag mỹ 
papé vej ke nỹtĩ, to vãmén kỹ mĩ hã han jé, hãto ag tóg previdenciários ke tĩ.

Art. 11. Ĩn mág tá ũn e ag jagmré rãnhrãj nỹtĩ tá duzentos kãfór nỹ-
tĩn kỹ, ũn pir kuprẽg kỹ ag tóg vẽnh jo fãg ke nỹtĩ, ti ag jagfy rãnhrãj kemũ 
ãn mré vãmén jé nén ũ to. 

C A P Í T U L O I I I

D A N A C I O N A L I D A D E

Art. 12. Tỹ tóg brasileiros nỹtĩ: 

I – tag ki ke pã: 

a) Ũn tag ki mugmur ja ag, República Federativa do Brasil, 
ag panh kar ag mỹnh tóg ẽmã ũ tá kãmũ kỹ nỹtĩn ra, hãra fag 
pi fag ẽmã tá kãmũ ja ãn mỹ rãnhrãj nỹtĩj ke nĩ; 

b) Ũn ẽmã ũ tá mugmur mũ ag, hãra ag panh kar ag mỹnh 
tóg tỹ ẽmã Brasil ki ke nỹtĩn kỹ, fag kã ũ tóg rãnhrãj jãn kỹ 
República Federativa do Brasil mỹ;

c) Ũn ẽmã ũ tá mugmur mũ ag, hãra ag panh kar ag mỹnh tóg 
tỹ ẽmã Brasil ki ke nỹtĩn kỹ, ag jyjy tóg ẽmã Brasil ki papé ki 
rán kỹ nỹtĩn kỹ, ketumỹr ag República Federativa do Brasil 
ki ẽmãn kãmũn kỹ ag ver tỹ gĩr ra, ag ketũ mỹr Pã’i ag mỹ to 
vĩn kỹ tỹ brasileiro nỹtĩn jé;

II – ũn tag ki mur tũ ra, hãra tỹ tag ki ke jãn kỹ: 

a) Ũn lei kãmĩ ag jyjy rán ja ag nacionalidade brasileira, ũn 
ẽg vĩ tój fã ag tóg prỹg pir ki ẽmãn mũ, ẽmã ũ ra ẽmãn mũ 
mã, kar ũn tag mĩ mũg há han mũ ag nén ũ vẽnhmỹ han mã;

b) Ũn tỹ ẽmã ũ tá kãmũ kỹ nỹtĩ ag, República Federativa 
do Brasil ki ẽmãn jé, prỹg tỹ quinze pãtén kỹ nỹtĩ ag, nén ũ 
vẽnhmỹ tỹ hẽnrike ja tũ ag, ketumỹr nén ũ vẽnhmỹ to kajãm 
jã tũn kỹ Pã’i ag mỹ, ãn ag tóg nacionalidade brasileira to 
vĩn jé há nỹtĩ. 

§ 1º Ũn tỹ portugueses ag tag ki ẽmãn kỹ nỹtĩ ag, ken kỹ tóg nỹj 
mũ gé, ag nirejtu tóg brasileiro ag tũ rike nỹj mũ, kar ag ẽmã tá ẽg 
nirejtu tóg ag tũ hãrike nỹj ke nĩ gé, hãra rán kỹ nỹ ãn tavĩ vẽ Cons-
tituição kãki.     

§ 2º Lei tag jagma tóg nỹj mũ gé, ũ pi jag nirejto kãfór nĩj, tag 
ki ke pẽ ag, kar ẽmã ũ tá kãmũ kỹ nỹtĩ ag, rán kỹ tóg nỹj Cons-
tituição tag kãki. 

§ 3º Brasileiro ag tavĩ mỹ tóg ken kỹ nỹj mũ, vẽnhkuprẽg jé vẽnh 
rán jé tỹ Pã’i nỹtĩn jé: 

I – Tỹ Pã’i mág tỹ presidente jãn jé, ti nón jã tỹ Pã’i vice-presi-
dente ti;   

II – Tỹ Pã’i jãn jé, neputanu ag jãmĩ jãn jé, ag vẽnhmãn kỹ 
vãmén fã tá; 

III – Tỹ Pã’i jãn jé, Senado Federal ag jãmĩ jãn jé; 

IV – Tỹ Pã’i jãn jé, Supremo Tribunal Federal ag jãmĩ jãn jé; 

V – Tỹ Pã’i jãn jé, ẽmã Brasil jagfy vãmén jé ãg ẽmã kãki, kar 
ẽmã ũ tá kegé; 

VI – Tỹ Pã’i jãn jé, vẽnh géj fã ag jãmĩ jãn jé;

VII – Tỹ Pã’i jãj jé, Ministro de Estado da Defesa jãn jé. 

§ 4º  Kren ja tóg mũ ti tỹ brasileiro jã ti: 

I – ẽmã ũ tá kãmũ kỹ nỹtĩ ag tóg, ag tỹ tag ki ke papé kren mũ, 
ag papé hár tóg ki vẽnh ón nĩn kỹ, kar ag nén ũ vẽnhmỹ han sór 
kỹ ordem constitucional kar Estado Democrático kato; 

II – Ũ tóg tỹ ẽmã tag ki ke ra, ti jyjy papé kren sór kỹ tóg, rán 
ka jãnãj to vĩ kỹ Pã᾿i tỹ brasileiro mỹ, hãra ti pi ẽmã tũ jãj ke nĩ.

§ 5º Ũ tóg tỹ ẽmã tag ki ke ra, ti jyjy papé kren sór kỹ to vĩ kỹ, Pã᾿i 
tỹ brasileiro mỹ, gera tóg ti jyjy papé to vĩ mãn jé há nĩj, ti tỹ ẽmã 
tag ki ke jã mãn sór kỹ, ke tóg tĩ vẽnhrá tag jagma inciso II do § 4º 
deste artigo.

Art. 13. Fóg ag vĩ tóg ken kỹ nỹj mũ ki vãmén jé República Fede-
rativa do Brasil ki. 

§ 1º Nén ũ kãgrá tóg tỹ República Federativa do Brasil ki venven 
kỹ nỹtĩj, hã tóg tỹ mỹnera, tỹnh fẽ, mokã ti, kar kãgrá nacionais ti. 

§ 2º Ẽmã tỹ Estados ag, kar ẽmã tỹ Distrito Federal, kar ẽmã kẽsir tỹ 
Municípios ag tóg vẽsóki ag kãgrá han mũ.

C A P Í T U L O I V

D O S D I R E I TO S P O L Í T I C O S

Art. 14. Ũn e ag vẽnhmãn kỹ vẽnh mré to vãmén kỹ, gen kỹ tog nỹj 
ken kỹ tóg ken kỹ nỹj mũ, nén ũ kãprẽg jé jag rike kar han kỹ, vẽnhrá tag 
jagma, kar:

I – vẽnhmãn kỹ to vãmén kỹ nén ũ kãprẽg jé;

II – ũn e ag vẽnhmãn kỹ nén ũ to ag ki ãmã vén jé; 

III – Ũn e ag vẽnhmãn kỹ nén ũ han sór kỹ. 

§ 1º Ti papé han vẽnhkuprẽg jé: 

I –  ũn prỹg tỹ dezoito ag tóg, vẽnhkuprẽg ke nĩ; 

II – ti vẽnhkuprẽg mũj sór kỹ tóg mũj, ketumỹr ti mũj vãj kỹ 
tóg há nĩ gé: 

a) Ũn vẽnhrán ki kagtĩg ag; 

b) Ũn prỹg tỹ setenta kãfór ag; 

c) Ũn ta gĩr tavĩ ag, prỹg tỹ dezesseis, kar prỹg tỹ dezoito 
tũ ag.

§ 2º Ẽmã ũ tá ke ag pi ag jyjy rán ke nỹtĩ ag vẽnhkuprẽg jé, kar ũn 
ta purisa militar ki rãnhrãj jãn kỹ; 

§ 3º Vẽnhkuprẽg jé ti jyjy rán jé tóg há nĩ, vẽnhrá tag jagma lei ki: 

I – ũn tỹ brasileiro ag; 

II – ti tỹ vẽnhkuprẽg jé ti jyjy fin jé, ketumỹr ũ kuprẽg jé 
tóg há nĩ gé;   

III – ti tỹ vẽnhkuprẽg jé papé han jé; 

IV – ti tỹ ti ẽmã sĩ tá nĩ ja ãn jo ti papé rán jé, ti vẽnhkuprẽg jé; 

V – ti tỹ partido ũ ki vẽnhrán kỹ nĩn kỹ, ken kỹ tóg nỹ; 

VI – prỹg tag tá krỹ nĩj ke tóg nĩ: 

a) Prỹg tỹ trinta e cinco nĩj ke tóg nĩ ti tỹ Pã’i tỹ Presidente 
kar Pã᾿i tỹ Vice Presidente da República kar Pã᾿i tỹ Senador 
jé vẽnhrán sór kỹ vẽnhkuprẽg jé; 

b) Prỹg tỹ trinta nĩj ke tóg nĩ ti tỹ Pã᾿i tỹ Governador kar 
Pã᾿i tỹ Vice-Governador de Estado kar Distrito Federal jé 
vẽnhrán sór kỹ jé; 

c) Prỹg tỹ vinte e um nĩj ke tóg nĩ ti tỹ Pã᾿i tỹ Deputado 
Federal, Deputado Estadual ketumỹr Distrital, Pã᾿i tỹ Pre-
feito, Pã᾿i tỹ Vice-Prefeito kar juiz de paz jé vẽnhrán sór kỹ 
vẽnhkuprẽg jé; 

d) Prỹg tỹ Dezoito nĩj ke tóg nĩ ti tỹ Pã᾿i tỹ Vereador jé vẽ-
nhrán sór kỹ vẽnhkuprẽg jé.     

§ 4º Ũn ẽmã ũ tá kãmũ ag, kar vẽnhrán ki kagtĩg ag pi há nỹtĩ ag tỹ 
ag jyjy rán jé vẽnhkuprẽg fã jé. 

§ 5º Pã᾿i tỹ ẽmã mág Presidente da República, kar Pã᾿i tỹ ẽmã Es-
tado kãki Governadores ag, kar Pã᾿i tỹ ẽmã sĩ ki Distrito Federal 
ki, kar Pã᾿i tỹ ẽmã kẽsir ki Prefeitos ag tóg, ag jyjy rán mãn jé há 
nỹtĩ vẽnhkuprẽg mãn jé, mỹr ũn ag jo tá vẽnh kuprẽg nỹtĩ ja ag tóg 
vẽnhkuprẽg pir ki tarĩr mãn mũ.

§ 6º Ũ jé vẽnhrán jé vẽnhkuprẽg jé, Pã᾿i tỹ ẽmã mág Presidente da 
República, kar Pã᾿i tỹ ẽmã Estado kãki Governadores ag, kar Pã᾿i 
tỹ ẽmã sĩ ki Distrito Federal ki, kar Pã᾿i tỹ ẽmã kẽsir ki Prefeitos ag, 
tag ag tóg ag rãnhrãj togvãj ke nỹtĩ kysẽ tỹ seis tóg ver tũn kỹ, ti 
prỹg tag ty krỹ nĩj ke tóg nĩ. 

§ 7º Ũ tag ag pi vẽnhkuprẽg jé há nỹtĩ, tỹ ẽmã ũ tá ke ra tỹ tag ki ke 
pã mén nĩn kỹ, ketumỹr tỹ ti prũ nĩn kỹ, kar ti kyvénh ki ti mré ke, 
kar ti ũ jẽ᾿ỹn ja ti ke gé, Pã᾿i tỹ ẽmã mág Presidente da República, 
kar Pã᾿i tỹ ẽmã Estado kãki Governadores ag, kar Pã᾿i tỹ ẽmã sĩ ki 
Distrito Federal ki, kar Pã᾿i tỹ ẽmã kẽsir ki Prefeitos ag, tag ag tóg 
ag rãnhrãj togvãj ke nỹtĩ kysẽ tỹ seis tóg ver tũn kỹ, ti prỹg tag ty 
krỹ nĩj ke tóg nĩ.   

§ 8º Pã᾿i tỹ militar tóg vẽnhkuprẽg jé há nĩ, vẽnhrá tag jagma: 

I – ti rãnhrãj tóg prỹg tỹ dez tá jun ja tũn kỹ tóg, ãn ki tóg ti 
rãnhrãj tovãj ke nĩ; 

II – Ti rãnhrãj tóg prỹg tỹ dez kãfór ja nĩn kỹ, ti kuprẽg kỹ tĩg 
kỹ, Pã᾿i ti kãfór tóg ti kunũj militar ki, hãra tóg gera ti kysẽ 
kaja mãg jãj.

§ 9º Lei tag kãkã ũ tóg jagtãn jé nỹ gé, ũ ag pi vẽnhkuprẽg jé há 
nỹtĩ, ũn tóg ti rãnhrãj ja tá nén ũ vẽnhmỹ tỹ rãnhrãnh kemũ ti, ũn 
jẽnkamo tỹ vẽnh jagfy há han sór mũ ti, kar ũn rãnhrãj nỹtĩ ag jãmĩ 
jã tỹ vẽnhmỹ há han sór mũ ti.       

§ 10. Ũn vẽnhkuprẽg jé vyr ja ãn pi ki rãnhrãj ke nĩ, ke tóg tĩ Justiça 
Eleitoral ti, kurã tỹ 15 jo ti ki rãnhrãj kãmãj ke jã ra, ti tỹ jẽnkamo 
tognĩn gyjũ ke jan kỹ, ketũ mỹr nén ũ vẽnhmỹ han ja nĩn kỹ. 

§ 11 Ũn vẽnhkuprẽg kỹ vyr ja ãn pi ki rãnhrãj mũ ti nén ũ vẽnhmỹ 
tỹ rãnhrãnh ke kỹ nĩn kỹ, justiça ag tóg tugnỹm há han mũ ũ mỹ tó 
mã, lei tag jagma, ũn vẽnh jagtãtá nén ũ vẽnhmỹ han ja ti, ketumỹr 
ũn ónkỹ vẽnh mỹ há han ja ti. 



37

Constituição Federal ti jagtã tag tỹ kanhgág vĩ ra rán

§ 12 Vẽnh kóm tóg hynhan mũ vẽnhkuprẽg tóg kej ke nỹ ra, ẽmã 
kẽsir mĩ Câmaras Municipais tá rãnhrãj fẽ ag, nén ũ tỹ documento 
jãgnã jé ver justiça eleitoral mỹ, hãra tóg.kurã tỹ 90 jo tỹgtỹ kej ke 
nĩ vẽnhkuprẽg ge, tognĩn kar nén ũ tỹ papé jãgnãn jé tũ ken jé ser.   

§ 13 Ũn vẽnhmré ke kar ag, kar ũn kato ke ag mỹ tóg nỹj mũ, ag tỹ 
nén ũ jãmãj sór kỹ vẽnh jagfy, ke tóg tĩ termos do § 12, vẽnh kóm 
tóg hynhan mũ vẽnhkuprẽg tóg kej ke nỹ ra, hãra ag pi rádio ki tój 
ke nĩ, kar ag pi tv tá ven ke nĩ. 

Art 15. Ũ pi ti nirejtu kren mũ ti vẽnhkuprẽg kỹ jãn kỹ, hãra ti tóg 
kren mũ, ti tỹ nén ũ tognĩn, nỹ nã:

I – ti tỹ ẽmã tag ki ke ra papé kren kỹ, nén ũ vẽnhmỹ tỹ hẽnrikeja 
tognĩn; 

II – ti tỹ gĩr tavĩ jãn kỹ; 

III – ti tỹ nén ũ to kajãm jãn kỹ nĩfénh kỹ jã kỹ; 

IV – ti tỹ nén ũ vẽnhmỹ tỹ hẽnrikeja kajãm tũg kỹ, nĩfénh kỹ jã 
kỹ, ketumỹr kato rãnhrãj tũg kỹ, ken kỹ tóg nỹ vẽnhrá tag kãki 
art. 5º, VIII; 

V – Ũn vẽnhkar mỹ rãjrãj fẽ tá nén ũ vẽnhmỹ han jan kỹ, ken kỹ 
tóg nỹ vẽnhrá tag kãki art. 37, § 4º.

Art. 16. Lei tóg vẽnhkuprẽg fã tỹ ũ ken kỹ tóg, ver vẽnhkuprẽg ja si 
ãn jagma mũj, ti ag prỹg fi ja ãn tá jun tomẽ to. 

C A P Í T U L O V

D O S PA RT I D O S P O L Í T I C O S

Art. 17. Vẽnhkar mỹ tóg ken kỹ nỹ, vẽnhmré to vãmén kỹ ag 
jykre tỹ pir ke kỹ jagmré vin jé, ketumỹr tỹ tũ ken jé gé partido polí-
tico ti, ũ pi to nĩgãn ke nĩ ãg soberania nacional to, kar regime demo-
crático ti, kar pluripartidarismo ke tĩ, kar vẽnhkar nirejtu tóg nỹn jé 
vẽnhrá tag jagma: 

I  – ẽmã tag ki nỹtĩ tavĩ mỹ ke vẽ;

II – ũ pi ẽmã ũ tá Pã᾿i ag jẽnkamo mãn ke nĩ, kar pi ag vĩ krãm 
mũj ke nĩ;   

III – jẽnkamo tỹ nén ũ han ja ãn ven ke tóg nĩ Justiça Elei-
toral mỹ; 

IV – ti tỹ neputanu ag ĩn tá rãnhrãj fẽ tá tóg lei jagma tĩj ke nĩ.   

§ 1º Ken kỹ tóg nỹj mũ partido político ag mỹ, ag tỹ hãrej ke 
ven jé kãki, kar ag hãrenkỹ vẽnhkuprẽg ke ti, kar hãrenkỹ nỹj ke 
ti, kar ti prỹg tỹ hãre tá krỹg ge ti, órgãos ag já nỹtĩj ke ag, kar 
tá nỹtĩg mág ke tũ ag, kar hã ren kỹ vẽnhkuprẽg ge to vãmén kỹ 
vin jé, hãra ũn e ag vẽnhkuprẽg mũ ãn hã tóg ken kỹ nỹj mũ, ag 
pi hãra to mỹsér ke nĩ vẽnhkuprẽg ja ãn tỹ jag rike nỹn kỹ, kar 
pi hãra vẽnhmré nỹtĩj jé ke nỹtĩ, vyr mỹ tóg vẽnhkuprẽg ken ki 
ti jyjy rán rán mũ, hãto tỹ ẽmã mág, ẽmã Estado, ẽmã sĩ distrital 
kar ẽmã kẽsir municipal ag, ãn ag hã tóg rán ke nĩ papé ki, hã ren 
kỹ mũj ke ti, ag tavĩ mỹ rãnhrãj jé. 

§ 2º Partidos políticos ag tỹ vẽnhmré vãmén kỹ ag vĩ tỹ pir ke kỹ rán 
kỹ jurídico kãki, lei civil jagma, kỹ tóg há nĩ ag Tribunal Superior 
Eleitoral tá rán kỹ fin jé. 

§ 3º Ũn nirejtu nỹtĩ ag fundo partidário jẽnkamo ki, kar kajãm 
mã rádio kar teve ki vãmén jé, partido ag tỹ alternativamente han 
fẽ tavĩ ag:          

I – ũn vẽnhkuprẽg jé mũmũ ag Câmara dos Deputados jé, ãn 
ag tóg 3% (três por cento) ki votos válidos tá junjun ke nỹtĩj, 
ũn tẽgtũ ki pipin kỹ unidades da Federação ki, kar 2% (dois por 
cento) votos válidos ag kã ũ ki;       

II – Ag tỹ quinze Neputanu Federais elege kej jan kỹ ũn tẽgtũ ki 
pipin kỹ unidades da Federação ki.         

§ 4º Partidos políticos ag pi paramilitar ag tỹ vẽnh jo vin ke nỹtĩ. 

§ 5º Ũn vẽnhkuprẽg ja gỹjũ ke mũ papé tóg ki hã ke kar tũn kỹ, ken 
kỹ tóg nỹ vẽnhrá tag kãki § 3º deste artigo, ti rãnhrãj jé kar ti filiação 
tũ ti, hãra ti pi ũ mỹ ti rãnhrãj kren ke nĩ, partido ũ tá ken mỹ, kar pi 
filiação ũ mỹ pipin ke nĩ fundo partidário ag jẽnkamo ti, kar ti kajãm 
mã rádio kar teve ki vãmén jé.     

§ 6º Pã᾿i tỹ Deputados Federais ag, kar Pã᾿i tỹ Deputados Estaduais 
ag, kar Pã᾿j tỹ Deputados Distritais ag, kar Pã᾿i tỹ Vereadores ag tỹ 
partido ki gỹjũ ke ja ãn tovãj sór kỹ tóg ti rãnhrãj kren mũ, ke tóg tĩ 
anuência do partido ti, kar nén ũ tognĩn lei tag kãki, rán mã nỹn kỹ, 
kar ti partido ũ ra tĩg kỹ jẽnkamo pipin sór kỹ fundo partidário ag tũ 
ti, ketumỹr fundos públicos ag jẽnkamo ti, kar kajãm mã rádio kar 
teve ki tón jé kren ja tóg mũ. 

§ 7º Partidos políticos ag tóg 5% (cinco por cento) ki ag jẽnkamo 
tỹ fundo partidário ke tĩ ãn tỹ ũn tẽtá fag jagtãn ke nĩ nén ũ kar ki, 
fag ag mré vẽnhkuprẽg fã ki fag jyjy vin jé gé, hãto ag interesses 
intrapartidários ke tĩ.      

§ 8º Ag jẽnkamo tỹ Fundo Especial de Financiamento ti, ag to ag 
jykre tón jé vẽnh e ag mỹ, kar ti jagtã tỹ fundo partidário ti, ag to 
ag jykre tugtó kar venven jé, kar fag kajãm mã rádio ki vãmén jé, 
kar fag teve ki fag jykre tugtón jé, kar 30% (trinta por cento) ki fag 

hẽre jãn to ãkrén kỹ pipin mũ, ag hãrenkỹ jẽnkamo tag pipin ge to 
ag tóg vãmén ke nĩ, ag jãmĩ nỹtĩ ag tỹ pipin há han jé ag interesse 
partidário to ãkrén kỹ.    

§ 9º Jẽnkamo tỹ ag mỹ kãtĩg ke mũ ti Fundo Especial de 
Financiamento ke tĩ, ag to ag jykre tón jé vẽnh e ag mỹ, hãra ag 
tóg 30% (trinta por cento) ki ũn sá ag, kar ũn rá tỹ ga ke tĩ ag mỹ 
pipin ke nĩ, ag to ãkrén kỹ hãrenkỹ jẽnkamo tỹ ag jagtãn jé to ag 
estratégias partidárias ke tĩ.

T Í T U L O I I I
DA ORGANIZAÇÃO DO ESTADO

C A P Í T U L O I

D A O R G A N I Z A Ç Ã O P O L Í T I C O-A D M I N I S T R AT I VA

Art. 18. Vẽnhmré hãrenkỹ vẽnhkuprẽg ja ki rãnhrãj? ag, República 
Federativa do Brasil kinhra nĩj ke nĩ, União ti, ẽmã tỹ Estados ag, ẽmã tỹ 
Distrito Federal ti, kar ẽmã kẽsir municípíos ag, ag mỹ tóg nỹj mũ ag nén ũ 
to jykrén kỹ han sór kỹ, vẽnhrá tag kãki tóg ken kỹ nỹ Constituição tag ti. 

§ 1º Brasília vỹ tỹ Capital Federal nĩ. 

§ 2º Ẽmã tỹ ga tóg tỹ Territórios Federais nỹtĩ, ãn ag tóg tỹ ẽmã Es-
tado tũ nỹtĩn jé há nỹtĩ, ga tag tóg ẽmã Estado kãkã nỹj jan kỹ, ken 
kỹ tóg nỹ lei tag jagma. 

§ 3º Ẽmã tỹ Estado ag tóg vẽnhmré nỹtĩg jé há nĩ, ketũmỹr ag vẽnh 
pipin sór kỹ tóg há nĩ gé, ag ga ũ ag mré nỹtĩj sór kỹ ke gé, ketũmỹr 
ag ẽmã tỹ Estado tãg nỹtĩj sór kỹ ke gé, kar ag ẽmã tỹ ga Federais 
han sór kỹ tóg há nỹj mũ gé, vẽnh kar ag vẽnhmré hej ke fãn kỹ, 
vẽsimér plebiscito kar Congresso Nacional jagma, lei tag jagtãn fã 
kãmĩ tóg rán kỹ nỹ. 

§ 4º Ẽmã kẽsir tẽg hynhan ti, kar jagmré nỹtĩ ag, kar jag ki ge kỹ nỹtĩ 
ag, kar jag pipin sór kỹ ẽmã kẽsir municípios ti, kỹ ag tóg lei tỹ Ẽmã 
Estadual jagma fij ke nĩ, ag prỹg fi ja ãn ti, vẽnhrá tag jagma tóg nỹ, Lei 
Federal jagtãn jé, hãra vẽnh kar ag vẽnhmré hej ke fãn kỹ vẽsimér ple-
biscito jagma, ag ti kar mỹ venven kar ẽmã kẽsir han ja ti, lei kar jagma.    

Art. 19. Pi ke nỹj mũ Ẽmã mág União, Ẽmã Estado, Ẽmã pir Distri-
to Federal, Ẽmã kẽsir Municípios:  

I – pi vẽnhmãn kỹ tỹnh ke nĩ Topẽ? ĩn tá, kar pi ag mỹ jẽnkamo 
vin ke nĩ, kar pi ag tỹ rãnhrãnh kej ki nĩ ag nén ũ han nỹtĩ ãn ki, 
kar pi ag mỹ inh mré nỹtĩm nĩ kej ke nĩ, vẽnhrá tag kãki tóg ken 
kỹ nỹ lei ke tĩ, ti kar mỹ tóg há nỹj ke nĩ;     

II – ũ tóg papé rán kỹ tóg ti mỹ ti rán mũ kri fij ke nĩ; 

III – ũ pi jag kuprẽg? ke nỹtĩ brasileiro ag, kar jag tỹ ũn ke 
nỹtĩ gé.

C A P Í T U L O I I

D A U N I Ã O

Art. 20. União ag tũ vã: 

I – ũri ti tũ pã ti, kar ti ũ génh kỹ ti jyjy ki vin ge ti; 

II – ga tóg rán mã nỹtĩ ãn tóg há nỹtĩ purisa militar ag ẽmã mág 
rá fyr mĩ tỹrĩr jé, kar ãmĩn hynhan jé, kar jagma vẽnhmré vĩj fã 
hynhan jé gé, kar nãn jé tovãnh jé gé, lei tag kãkã tóg ken kỹ nỹ;  

III – óré ki goj funfór ja tá, kar goj téj ti, ketũmỹr goj tére sa tóg 
ẽmã mág kãmĩ kutã kỹ san kỹ, kar goj tỹ ẽmã Estado régre kãmĩ 
kutã san kỹ, tỹ ẽmã ãn ag rán tỹ krỹ ke kỹ nỹn kỹ, ketũmỹr ẽmã 
mág ũ rán fyr mĩ kutã san kỹ, kar goj téj fyr mĩ nỹtĩ ãn ti, kar ga 
tóg goj mág tỹ fyr mĩ nỹtĩ ãn vỹ tỹ ẽmã rá nỹtĩj mũ;                                                                                                                                   

IV – ga tỹ goj téj kuju tá nỹtĩ ti, kar ga tỹ óré ki goj pénĩn nỹtĩ 
ti, goj tỹ ẽmã mág régre kuju mĩ kutã san kỹ; goj mág tỹ sa fyr 
mĩ; goj mág tỹ sa kuju mĩ ga kẽsir tóg nỹtĩ ti, kar goj mág kuju tá 
ga fyr tá ẽmã sĩ município tóg tá nĩn kỹ, hãra ga tóg  hãrenkỹ ki 
rãnhrãj? vẽnh ãn ti, kar nãn jo tugvẽnh ke ãn hã tóg, tỹ União ag 

ga nỹtĩj rán kỹ tóg nỹ vẽnhrá tag jagma no art. 26, II; 

V – nén ũ tóg goj mág tỹ sa fyr mĩ nỹtĩ ãn tóg tỹ União ag 
tũ pã nỹtĩ; 

VI – goj mág tỹ sa ti ke gé; 

VII – goj mág tỹ sa ti, kar ga kẽsir tóg kri vẽnh han ja ti ke gé; 

VIII – goj tóg há nỹn kỹ tỹ ruj nỹgnỹn hán kỹ; 

IX – goj mág tỹ sa kãki nén ũ kar ti, kar fyr mĩ ga kri nỹtĩ ti; 

X – pó tóg vẽsóki nognor keja ti, kar vẽsỹ ũ tỹ tá nỹtĩ ja si ag 
venven mũ ti; 

XI – Kanhgág ag ga kri nỹtĩ ti. 

§ 1º Ken kỹ tóg nỹj mũ gé lei tag kãki, ẽmã mág tỹ União ag, ẽmã 
tỹ Estado ag, kar ẽmã pir tỹ Distrito Federal ti, kar ẽmã kẽsir tỹ 
municípios ag, ag nén ũ pan kỹ vẽne ken kỹ ti jagtã tóg tỹ ag tũ nĩj 
mũ gé, hãto ag petróleo kar gás natural ke tĩ, goj kãki nón kỹ ven 
kỹ, kar goj kuju tá ĩn tỹ kyfé han kỹ to jẽnkamo ven kỹ, ketũmỹr ag 
tóg ag mỹ kajãm ke nỹtĩ.          

§ 2º Ẽmã mág fyr jagma hã to ag ga fyr mĩ nivija ke tĩ, ti cento e 
cinqüenta quilômetros jagma nỹn kỹ ti mág ki, ga fyr jagma, hã to  
ag faixa de fronteira ke tĩ, ãn hã mĩ militar ag tóg nỹtĩj mũ ag ẽmã 
mág jo nỹtĩn jé, hãra tóg lei tag kãkã rán kỹ nỹj ke nĩ.

Art. 21. União tavĩ mỹ tóg ken kỹ nỹj mũ:

I – ẽmã ũ tá ke ag mré vãmén fãn jé, ẽmã kar ag mré nén ũ kar 
to vãmén jé;   

II – ráráj ki tón jé, ketũ mỹr  tỹ tũ ken jé gé; 

III – ẽmã mág jo nỹtĩn jé ũ tóg tỹ hãn ri ke tũ nĩn jé; 

IV – hej ken jé tóg lei tag jatãn  kỹ rán kỹ nỹj ke nĩ, ẽmã ũ tá 
purisa ag ẽg ga kri mũn jé, ketũ mỹr  ag ki nỹtĩj sór kỹ;  

V – nén ũ vẽnhmỹ tóg ke nỹn kỹ, Pã᾿i mág tóg decreta 
kej mũ estado de sítio, o estado de defesa kar  intervenção 
federal kemũ ti; 

VI – hej ke kar tugnỹm  jé ag mokã hynhan fẽ ti, kar ti kanã ti hã 
to  ag material bélico ke tĩ; 

VII – jẽnkamo hynhan; 

VIII – banco central mỹ tóg nỹj mũ, jẽnkamo tỹrĩr jé, kar tug-
nỹm jé ẽmã mág kãki, ti kar ki;

IX – to ãkrén kỹ hynhan jé ẽmã mág kãki, ẽmã kẽsir jagma ti kar 
mỹ há nỹn jé, ũ tỹ  kókĩr tũ nĩn jé; 

X – ken kỹ tóg nỹj mũ, jagmỹ vãnh vĩ fón jé pópé  ki ránrán kỹ, 
kar kyhnmỹ roprỹnũ jagma; 

XI – vẽsóki ketũmỹr to vĩ vén kỹ, jagmỹ vãnh vĩ fón jé papé 
ki ránrán kỹ, lei tag kãkã tóg ken kỹ nỹ gé, já nỹtĩ ag hã ren kỹ  
rãjrãj ke ti, kar tognỹm ke ag vin jé, ag tỹ ti mĩ hã ke ven jé;          

XII – vẽsóki ketũmỹr to vĩ vén kỹ, rãjrãj ke tỹ ũ ken jé, ketũmỹr 
ũn pir mỹ rán kỹ fin jé: 

a) vẽnhkãgran fã tóg rãnhrãj  ke ti, kar ki nén ũ mãj fã mré 
vẽnhkãgrá venven fã ti;          

b) ki rãnhrãj  jé ruj jãgnãj fã jagma, kar ẽmã Estado ag mré to 
ãkrén kar to vãmén kỹ rán jé, goj mág  tỹ var sa ãn tá fãg jé 
ruj nỹgnỹn fã ti, hã to  ag hidroenergéticos ke tĩ;

c) roprỹnũ tỹ  mũj fẽ, kar roprỹnũ tỹ kanhkã góg fĩn kutã kỹ 
krĩg nỹtĩ ja tá tugnỹm tĩg jé, kar roprỹnu ag nỹtĩj fẽ tá jãgpry 
kar ãprã re kej fẽ han jé;

d) hãrenkỹ rãnhrãj  ke ti ãmĩn tỹ kyfé kri mũj fẽ ti ũ rĩnh kỹ, 
kar goj mág kri mũj fẽ ti ũ rĩnh kỹ, goj kri mũj fẽ ag tỹgtỹ 
kej fẽ tá ẽmã mág fyr mĩ, ketũ mỹr  ẽmã tỹ Estado fyr mĩ, kar 
ẽmã mág ga pãtá tĩg gen kỹ; 

e) kamĩjũ mág tỹ rĩja tỹ hã ren kỹ rãnhrãj ke ti, ẽmã mág 
kãki, kar ẽmã ũ ra tĩg ti ũ rĩnh kỹ; 

f) goj kri mũj fẽ ag krỹgkrỹ kej fẽ ti, kar goj fyr mĩ rã-
nhrãj fã ag; 

XIII – to ãkrén kỹ hã ren kỹ rãnhrjãj jé, ti ken kỹ nỹn jé Poder 
Judiciário ti, kar Ministério Público ẽmã pir tá Distrito Federal 
ti, ẽmã mág kãmĩ kar Defensoria Pública ti ẽmã kãmĩ;        

XIV – to ãkrén kỹ hã ren kỹ rãnhrãj  jé ti ken kỹ nỹn jé,  purisa 
civil ag, kar purisa penal ag, kar purisa militar mré bombeiros 
militar ẽmã pir Distrito Federal tá, kar jẽnkamũ  jãgnãn jé ẽmã 
pir Distrito Federal mỹ, ti rãnhrãj tag han jé vẽsóki;        

XV – to ãkrén kỹ hã ren kỹ rãnhrãj jé ti ken kỹ nỹn jé, nén ũ 
tugnỹm kỹ ãmã kỹ ránrán fã, kar ẽmã kri nén ũ kar ki kanhró ãn 
ti, ga, nãn, goj, kar nén kar tỹ ga kri mũ ti, ga tugnỹm fã, kar ga 
rá kãgrá hynhan ẽmã mág kri; 

XVI – hãrenkỹ han ke, nén ũ to ke tó jé, vãnh kanhir fã tá, kar 
vẽnhkãgran fã mré vẽnh kãgrá venven fã;  

XVII – Pã᾿i mág tóg ũ tỹ nén ũ vẽnhmỹ han ja ãn tỹ vẽnhpãtá fón; 

XVIII – to ãkrén kỹ hãrenkỹ rãnhrãj jé ti ken kỹ nỹn jé, jagfy 
nén ũ han ke ti, goj funfór ja tá, kar nén ũ kar tóg tugtóg kãn 
kỹ rỹn mỹ;   

XIX – hãrenkỹ han ke rãnhrãj  fã ag, goj tognĩn jẽnkamo han kỹ, 
kar tỹ hãrenkỹ jẽnkamy  vóg ke ti;      

XX – hã ren kỹ rãnhrãj  fã rán jé, ẽmã kẽsir ag mũ há han jé, ĩn 
hyn han jé, goj nỹgnỹn ke han jé, kar ẽmã sĩ kãmĩ kri mũj fã; 

XXI – ken kỹ tóg nỹj hãrenkỹ rãnhrãj fã ti, ẽmã mág kãmĩ, 
kamĩjũ tóg ũn e ag rĩnh kỹ tĩj fã ti; 

XXII – purisa ag tugnỹm jé goj kãmĩ, roprỹnũ tóg re kar jãgpryj 
fã tá, kar ẽmã mág fyr mĩ;     

XXIII – União nĩgé kã tóg nỹj mũ hã to  ag nuclear ke ti, tỹ hã 
ren kỹ rãnhrãj jé, hã ren kỹ  to kinhrãg jé, hã ren kỹ kunũj ke ti, 
hã ren kỹ  tỹ mág kej ke ti, hã ren kỹ  hynhan ke ti vẽne kej jé, ti 
tỹ nén ũ kar ti, hãra tóg vẽnhrá tag jagma han há han ke nĩ, ken 
kỹ tóg nỹ: 

a) tỹ rãnhrãj  jé nuclear ke ti ẽmã mág kãki, há nĩ ja tóg, mỹr 
tỹ jag tỹ hãn rekej  ke tũ nĩ, hãra Pã᾿i ag Congresso Nacional 
tá rãnhrãj  nỹtĩ ag tóg hej ken kỹ; 

b) hej ken jé tỹ rãnhrãj jé, kar vẽne ken jé, hã ren kỹ to ki-
nhrãg jé, ketũ mỹr tỹ ẽpỹ tá tỹ ga jẽjan jé, kar indústria tá tỹ 
rãnhrãj jé;        

c) hej ken jé tỹ rãnhrãj jé, tỹ e ke kar vẽne ken jé, hã ren kỹ 
to kinhrãg jé, tỹ vẽnhkaga kygtãg jé;        

d) ken kỹ tóg nỹj ũn nucleares tỹ rãnhrãj jã ãn ti, nén ũ vẽ-
nhmỹ tỹ ki hãn ri ken kỹ ti hã tóg kajãm ke nĩ;      

XXIV – to ãkrén kỹ vin kỹ, hã ren kỹ tugnỹm ke ti rãnhrãj fã tá; 

XXV –  hã ren kỹ  vin ag rãnhrãj fã tá nỹtĩg há han kỹ nỹtĩ, ga 
nón kỹ tá rãnhrãj fã ti to ag garimpagem ke tĩ, vẽnhmãn kỹ to 
vãmén kỹ vẽsỹmér tỹ pir ke kỹ papé ki rán kỹ fi jé; 

XXVI – to ãkrén kỹ vin kar tugnỹm ũ tỹ vóg tũ nĩn jé, ti kar papé 
tỹ nokumẽtu ti, lei tag kãkã tóg ken kỹ nỹ gé; 

Art. 22. Ẽmã mág tỹ União tavĩ mỹ tóg nỹj mũ tag ven jé: 

I – nirejtu civil ti, nén ũ vẽne kej fã mỹ, nén ũ vẽnhmỹ han ja ti 
penal ke tĩ, jag tó ti processual ke tĩ, vẽnh kuprẽ fã jé eleitoral 
ke tĩ, ẽpỹ mĩ rãjrãj fã ti agrário ke tĩ, goj jagma marítimo ke tĩ, 
roprỹnũ ti, kanhkã góg pãtá ke gé, ki rãnhrãj  fã;     

II – ga kunũnh; 

III – vẽnh ga vyn purisa militares ag tá nỹtĩ jé, nén ũ vẽnhmỹ tóg 
ẽmã mág ki hãn ri hej  sór nỹn kỹ to ag vẽnh génh  ke tĩ; 

IV – goj ti, ruj nỹgnỹn fã ti, informática ti, jagma vẽnh mré 
vãmén fã ti, kar vẽnhkãgran fã ti; 

V – papé ki vẽnhrán kỹ jagmré vãmén fã ti; 

VI – jẽnkamo han ke, nén ũ kar kãmun ke, hã ren kỹ  kyfé vẽne 
kej ke;   

VII – hã ren kỹ jẽnkamo vin ke, jãnkamũ  to vãmén ke, ũ tóg vóg 
tũ nĩn  jé jẽnkamo jãnã kỹ; 

VIII – jag mỹ nén ũ vẽne kej jé, ẽmã mág ki, kar ẽmã ũ ag mré, 
kar ẽmã tỹ estado ki; 

IX – hã ren kỹ rán jé ãmĩn jagma kamĩjũ tóg mũj fã ti ẽmá mág 
kãmĩ; 

X – hãrenkỹ jagma mũn jé rán kỹ nỹ, goj kri mũj fã ti, goj krãm 
ga tá mũj fã ti, goj fyr mĩ mũj fã ti, goj mág kri mũj fã ti, roprỹnũ 
kar roprỹnũ tóg kanhkã góg fĩn paj fã ti; 

XI – kamĩjũ mũj fã ti, kar kamĩjũ tóg nén ũ kar rĩj fã ti;   

XII – to jẽnkamo vej fã, pó tóg jagmré nỹtĩj fã, ga tỹ minerais ti, 
nén ũ kar tóg goj fyr mĩ nỹtĩ ti, kyfé tỹ nén ũ han fã ti;   

XIII – ẽmã mág ki mur, ẽmã sĩ tá ke, kar tỹ tag ki kej nĩj sór kỹ;   

XIV – kanhgág kar ag; 

XV – ẽmã mág ki nỹtĩ ra ẽmã ũ ra mũn kỹ, ketũ mỹr ẽmã ũ tá 
kãmũ kỹ ẽmã mág Brasil ki nỹtĩn jé, kar ẽmã ũ tá ke tóg ẽmã 
mág ki kãge mỹr ki ag pan jé; 

XVI – hãrenkỹ vẽnh rãnhrãj ke vin jé ẽmã mág kãki, kar vẽ-
nhkar tóg ti rãnhrãj fã pã ki rãnhrãj jé; 

XVII – hã ren kỹ vẽnh rãnhrtãj ke vin jé judiciária tá, kar 
Ministério Público ẽmã pir Distrito Federal tá, ẽmã mág kãki ga 
kar jagma, kar Defensoria Pública ga kar jagma, vegve kar tarĩr 
jé, nén ũ tag ti;          

XVIII – jãmã kỹ nĩkrén fã pópé ki vin jé Pã᾿i tỹ ki kanhró nĩn jé, 
kar ẽmã mág Brasil ẽmã tỹ estado kar ẽmã kẽsir tỹ municípios 
ga kãmun kar ti kãgrá han fã ti; 

XIX – Pã᾿i tóg nén ũ han jẽnkamo nĩm han jé, ũn jẽnkamy nĩm 
han mũ tóg kren tũ nĩn jé; 

XX – hãrenkỹ nén ũ kajãm nĩ ti jyjy tóg ki kutã tu mã to; 

XXI – hãrenkỹ nỹj ke nén ũ vin jé, rãnhrãj nỹtĩn mỹ, mokã kar 
ti kanã han fã, ken kỹ tóg nỹj, japrãr jé, vẽnhmãn jé, purisa kófa 
nỹtĩ mỹ kygjãm jé kysẽ kaja ti, kar pĩ nhyn fã mỹ;      

XXII – ken kỹ tóg nỹj mũ, purisa federal kemũ ag mỹ, kar purisa 
tỹ rodoviária ag, kar purisa ãmĩn tỹ kyfé tarĩr fã ag;   

XXIII – ũ tóg vóg tũ nĩn jé, ti kar nirejtu ti;   

XXIV – rán kỹ nỹtĩ vẽnh kanhrãn fã mỹ ke ti ẽmã mág kãki; 

XXV – papé ki vẽnh jyjy rán nỹtĩ ti; 

XXVI – nuclear tỹ nén ũ kar hynhan fã ti; 

XXVII – ken kỹ tóg rán kỹ nỹj mũ jagma han jé, japrãr jé 
rãnhrãj jé nén ũ kar ki, Pã᾿i tóg vẽnh jo vin ja tá vẽnhkar mỹ 
rãnhrãj jé, nén ũ to ãkrén kỹ kuprẽg kỹ rán jé, ẽmã mág tỹ 
União mỹ, ẽmã tỹ Estados mỹ, ẽmã pir tỹ Distrito Federal mỹ, 
kar ẽmã kẽsir tỹ Municípios ag mỹ, hãra tóg prỹg tỹ quatro tá 
jun kỹ vẽnh kuprẽg mãn ke nỹtĩ, vẽnhrá tag jagma art. 37, XXI, 
nén ũ hynhan kỹ vẽne kej fã ag to ag empresas ke tĩ, ti kar tỹ 
nén ũ hynhan kỹ vẽne kej fã ag mỹ, ken kỹ tóg nỹ vẽnhrá tag 
jagma art. 173, § 1°, III;        

XXVIII – jo nỹtĩn jé nén ũ tỹ hãn ri ke  tũ nĩn jé, ga jo, roprỹnũ 
tỹ mũj fã jo, goj jagma, vẽnhkar jo nỹtĩg jé, kar vẽnhmãn kỹ nén 
ũ han ke mũ ãn ag jo ẽmã mág kãki; 

XXIX – nén ũ vẽne kej sór venven jé; 

XXX – ũ tóg vóg tũ nĩn jé papé ki vẽnh jyjy tỹ nỹtĩ ãn ti.    

Rá pir. Lei tỹ jagtãn fã tóg hej ken jé, ẽmã tỹ Estados ag vẽsóki ag tỹ nén ũ 
ven jé, ránrán kỹ nỹtĩ tag ti, vẽnhrá tag jagma artigo ke tĩ. 

Art. 23. Ag tavĩ hã mỹ tóg ken kỹ nỹj mũ, ẽmã mág tỹ União, ẽmã 
tỹ Estados ag, ẽmã pir Distrito Federal, kar ẽmã kẽsir tỹ Municípios ag: 

I – Constituição tarĩr jé, leis ti ke gé kar vẽnh kuprẽg fã ti, kar 
vẽnhkar tỹ nén ũ nỹtĩ tarĩr jé; 

II – ũn kaga ag tarĩr jé, vẽnhkar jo nén ũ tóg nỹtĩ ãn ti, kar ũn 
kaga tóg tĩg vãnh ãn ag tarĩr há han jé;          

III – ũ tóg papé ki vẽnhrá vóg tũ nĩn jé, nén ũ kar hynhan ja ti, 
kar ti si ag nén ũ hynhan kỹ tugvãj ja ti, nén ũ há han ja ti, kar 
vẽnhkãgrá tỹ pó nỹtĩ ja tá, nãn tỹ kafej tóg nỹtĩ ãn mĩ, kar ti si ag 
nén ũ hynhan kỹ tugvãj ja mĩ; 

IV – mỹ hán ken jé, ũ tóg kókég tũ nĩn jé, vẽnhkãgrá kajamã tóg 
nỹtĩ ja ti, artístico kar cultural ke tĩ; 

V – ti kar mỹ tóg róm kỹ nỹj ke nĩ, ti cultura vem jé, vẽnh kanh-
rãnrãn fã ti, nén ũ kar to kanhrãn jé, ũn kanhró ag hár to kanhrãn 
jé, nén ũ tugnỹm kỹ to kanhrãn jé, nén ũ tẽg hynhan jé;        

VI – nãn jo nỹtĩg jé ũ tỹ vóg kónãn tũ nĩn jé, kar nĩja vẽnhmỹ tỹ 
tũ ken jé ti kar mĩ; 

VII – nãn mág tarĩr jé ũ tỹ vóg vẽnhmỹ han tũ nĩn jé, kar kãmĩ 
nén ũ rĩnrĩr tỹ mũj fã mré ka tóg kãmĩ nỹtĩ ti; 

VIII – ti kar mỹ kuri ken jé, ẽkrãn jé, kar vin há han jé vãjãn tỹ 
tũ ke tũ nĩn jé; 

IX – rán kỹ to ãkrén kar ĩn hynhan jé, ĩn si tỹ kórég kỹ nỹtĩ 
ki hynhan jé, kar ki jágjánh mré ki jãgfaj fã mỹ ga nón kỹ ki 
rej ki hynhan jé;    

X – vẽnh kókĩr tỹ tũ ken jé, kar ũ ag vẽnhmỹ nỹtĩ tỹ tũ ken jé, ti 
kar mỹ nén ũ há hynhan, ũn jagjãgtar ag mỹ; 

XI – ránrán kar tugnỹm há han vẽnhkar nirejtu ti, nén ũ tugnỹm 
kỹ to kanhrãn jé goj kãmĩ nén ũ tóg nỹtĩ ti, kar ga kãmĩ nỹtĩ ti, 
ẽmã mág kri;   

XII – rán kỹ vin jé, kar hynhan jé ti kar tóg mĩ hã mũn jé, hã ren 
kỹ kamĩjũ vóg mũ ag kanhrãnrãn kỹ tarĩr kỹ mĩ hã mũn jé. 

Rá pir. Leis jagtãn fã, han kỹ tóg nỹj mũ ti jagma mũ jé, kar jagmré ke 
nỹtĩn jé, ẽmã mág tỹ União, ẽmã tỹ Estado, ẽmã pir Distrito Federal, kar 

ẽmã kẽsir tỹ Municípios ag, ti kar tóg mũg há han jé, kar nỹtĩg há han  jé 
ẽmã mág kãki.

Art. 24. Ag tavĩ hã mỹ tóg ken kỹ nỹj mũ, ẽmã mág tỹ União, ẽmã 
tỹ Estados ag, ẽmã pir tỹ Distrito Federal ve jé: 

I – nirejtu nỹtĩn jé nén ũ kar kaja jagtã sĩ ki, hã ren kỹ jẽnkamo 
tỹ nén ũ hynhan jé, nĩgféj fã tá ki han jé, jẽnkamo tỹ nén ũ kar 
hynhan jé ti kar mỹ, hãrenkỹ ẽmã kẽsir kãmĩ nén ũ hynhan jé gé;        

II – to ãkrén; 

III – tá papé rá géj fã, nén ũ vẽne kej fã jé; 

IV – papé kygjãm jé Fórum tá; 

V – nén ũ hynhan, kar kygjãm ti; 

VI – nãn kar, ãkrénh, krẽgufár kugmĩ, nãn kãmĩ nén kar tóg 
rĩnrĩr mũ, ga tỹrĩr kar kri nỹtĩ ti, nãn kirĩr jé, nĩja vẽnhmỹ 
tỹ tũ ken jé; 

VII – tỹrĩr jé ũ tóg tỹ hã rike tũ nĩn jé ĩn si ag, ũn si ag nén ũ ki 
kanhró tugvãj ja, vẽnhkãgrá sĩnvĩ, ti kar tỹ vej fã, ka kar kafej 
tỹrĩr; 

VIII – ũ tóg nãn tỹ  hãn riken kỹ tóg kajãm ke nĩ, ũn kygjãm mũ 
ti, kar nén ũ sĩnvĩ kãgrá kaja, nén ũ ki han, sĩnvĩ ken jé, nén ũ si 
kar, vẽnhkãgrá sĩnvĩ, ti kar tỹ vej fã, ka kar kafej tỹrĩr; 

IX – kanhrãnrãn fã, ũn si ag nén ũ ki kanhró to kanhrãn fã, mỹ ge 
ki, nén ũ to kanhrãn fã, ũ tóg mỹki hynhan fã to kanhrãn jé, nén 
ũ tugnỹm kỹ to kanhrãn jé nén ũ tãg hynhan ti kar mỹ;    

X – nén ũ han, ki hã ke nỹ, pópé ki nén ũ to rán kỹ Pã᾿i mỹ tó jé, 
hãn rike mág tũ nỹn kỹ; 

XI – hã ren kỹ han ke, ũ tóg papé ki rán kỹ Pã᾿i mỹ fón kỹ; 

XII –  rãnhrãj fã ag papé venvej fã, ti kar mỹ vẽnh kygtãg fã 
tỹ ke tĩn jé;          

XIII – ũ tóg hã ren kỹ ti papé kygjãm ke tũn kỹ, ti mỹ ti pópé 
vej ke fãg jé; 

XIV – ũn kaga tugnĩn mũ vãnh ag jagfy, ũ tỹ ag vóg tũ nĩn jé, 
kar ag mũj há mĩ mũn jé; 

XV – vẽhẽ mur kar gĩr jagfy, ũ tóg ag vóg tũ nĩn jé; 

XVI – to ãkrén kỹ vin há han, ti ken kỹ nỹj jé, purisa civil ag 
nirejto ti kar ag nén ũ hynhan ke ti. 

§ 1º União ag hã tóg lei hynhan mũ, hãra Estado ag ẽmã kãki ken kỹ, 
ag hã tóg lei tag Hynhan, tỹ jagtãn kỹ nỹn jé.   

§ 2º União ag hã mỹ tóg nỹj mũ, ag lei hynhan jé, hãra Estado ag 
ẽmã kãki ken kỹ, ag hã tóg lei tag hynhan tỹ jagtãn kỹ nỹn jé.          

§ 3º Lei federal ũ tỹ  nỹ tũn kỹ, Estado ag hã tóg lei tag hynhan mũ, 
ẽmã Estado ãn tá ke ag jagma mũn jé.          

§ 4º Lei federal ke tĩ tóg lei Estadual kãfór nỹ, kỹ Estado ag tóg ag 
lei tỹ hã han ke nĩ, ki hã ke nỹn jé.

C A P Í T U L O I I I

D O S E S TA D O S F E D E R A D O S

Art. 25. Ẽmã Estado ag tóg jagmré Constituição lei jagma mũj ke 
nĩ, mỹr tóg tugnỹm há han kỹ jãmĩ kãtĩ mũ Constituição ti. 

§ 1º Ag mỹ tóg nỹtĩ Estado ag, nén ũ kar hynhan jé Constituição jagma. 

§ 2º Estado ag mỹ tóg ken kỹ nỹ, ag tỹ gás tỹ ag ga kãmĩ kutã kri 
rãnhrãj kỹ vẽne kej sór kỹ tóg há nĩ, lei tag kãkã tóg ken kỹ nỹ gé, 
vẽnhrá ũ tovĩ mã.    

§ 3º Estados ag tóg lei ũ hynhan mũ ti jagtãn jé, jagma mũn jé, ẽmã 
kẽsir ag jagto sygsa ãn ag, kar ĩn tóg jagto sygsa ti, kar ẽmã kẽsir tóg 
jagto hã nỹtĩ ti, hãra ẽmã kẽsir ag ga tóg jag kóm rán kỹ nỹtĩj ke nĩ, 
to ãkrén kỹ nén ũ  hynhan jé, ti kar mỹ. 

Art. 26. Estados ag tỹ nén ũ mré tóg nỹtĩ:

I – goj tỹ krĩgmỹ nỹ ti, kar goj tỹ  ga krãm nỹ ti, goj mág tére, 
goj jur kar goj nig, ti rán kỹ nỹn kỹ, lei tag kãkã tóg ken kỹ nỹ 
gé, hãra União ag hynhan ja pi tỹ Estado ag tũ nỹtĩj; 

II – ga tóg goj tỹ sa kuju mĩ nỹtĩ ti, kar goj fyr mĩ nỹtĩ ti, tỹ ag tũ 
ja nỹn kỹ, hãra União ag nĩgé kã nỹ pi tỹ ũ tũ nỹj, kar ẽmã kẽsir 
município ketũ mỹr ũ ag tũ ti; 

III – ga tóg goj mág var kãmĩ nỹtĩ ti, kar ga tỹ óré ki goj kãmĩ 
nỹtĩ ti, tỹ União ag mỹ nỹ tũ ti; 

IV – Ga rá tũ tóg tỹ União ag tũ nỹtĩ.

Art. 27. Neputanu ag Assembléia Legislativa tá rãnhrãj que ag tóg ũ 
tẽgtũ ki ẽmã Estado ki Neputanu ag kãfór nĩj ke nĩ, kỹ neputanu ag tỹ ẽmã 
Estado ki 12 jãn kỹ, ag tóg neputanu federal tỹ 36 fãg ge nĩ.

§ 1º Ken kỹ tóg nỹ, prỹg tỹ quatro ki ag tóg tỹrĩr ẽmã Estado ki nepu-
tanu ag, hãra ag tóg vẽnh kuprẽg fã  vẽnhrá tag jagma mũj ke nĩ, vẽnh 
kuprẽg fã pi to nĩgãn ge nĩ, ũ pi ag  tỹ hãrej ke nĩ, ag rãnhrãj kaja, ag 
rãnhrãj kren, vẽnhkán, ti rãnhrãj kamãg kar ti tỹ militar ag ki rã jé. 

§ 2º Neputanu tỹ ẽmã Estado ki rãnhrãj  nỹtĩ ag kysẽ kaja tóg, As-
sembléia Legislativa tá lei jagma han kỹ nỹj ke nĩ, kỹ ag tóg setenta 
e cinco por cento ki Neputanu Federais ag kysẽ kaja gỹjũ kej mũ, 
arts. Tag ag jagma, 39, § 4º, 57, § 7º, 150, II, 153, III, e 153, § 2º, I.

§ 3º Assembléia Legislatiava ag hã mỹ tóg nỹj mũ, ag ĩn tá rãnhrãj 
nỹtĩ kãtá ven jé, purisa ag kar ag jo papé vegvej fã ti, kar hã tá rã-
nhrãj ke vin ke ti. 

§ 4º Lei tag jagma tóg nỹj mũ gé, ũ tỹ ti jykre tỹ nén ũ han sór kỹ tóg 
há nĩ gé, legislativo estadual tá hã to ag tóg iniciativa popular ke tĩ.

Art. 28.  Vẽnh kuprẽg fã tỹ Pã᾿i tỹ Governador kar ti nón jãj ke ti 
Pã᾿i tỹ Vice Governador ti, ag tỹ prỹg tỹ quatro ki tarĩr jé, kurã tỹ domingo 
tóg kãtĩg vén mũ ti kysẽ tỹ outubro kã primeiro turno ke tĩ, vẽnh kuprãg 
vén ge ti, kar kurã tỹ domingo tóg ẽgno tá kãtĩ mũ ti kysẽ tỹ outubro kã, 
segundo turno ke tĩ tóg ken kỹ, prỹg pir tóg tũ nĩn kỹ, ũn ki rãnhrãj nỹtĩ ãn 
ag tuvãj jé, kỹ ag posse tóg kej mũ ũn vẽnh kuprãg ja gỹjũ ke mũ ag, kurã 
tỹ 06 kysẽ tỹ janeiro kã, prỹg tãg ãn kãmĩ vẽnhrá tag jagma. 

§ 1º Kren ja tóg mũ ti rãnhrãj ti Pã᾿i tỹ Governador ki, ti tỹ rãnhrãj 
fã ũ tá kãgmĩn kỹ, hãra ti tóg rãnhrãj ũ kãgmĩn kỹ concurso tognĩn, 
ti pi ti rãnhrãj kren, vẽnhrá tag jagma tóg nỹ art. 38, I, IV e V.        

§ 2º Ag rãnhrãj kaja ti Pã᾿i tỹ Governador kar ti nón jã ti Pã᾿i tỹ Vice 
Governador ti, kar Secretários de Estado ag, ken kỹ tóg nỹj mũ lei 
de iniciativa da Assembléia Legislativa kãmĩ, arts. 37, XI, 39, § 4º, 
150, II, 153, III, e 153, § 2º, I.



55

Constituição Federal ti jagtã tag tỹ kanhgág vĩ ra rán

C A P Í T U L O I V

D O S M U N I C Í P I O S

Art. 29. Município ag tóg ag lei hynhan mũ, hãra ag tóg to 
jykrén kỹ kãmĩ kuprãg ge nỹtĩ, to vãmén régrég kỹ ag tóg kuprãg ge 
nỹtĩ, ãn ki ag tóg kurã tỹ dez ki tumãj mũ, kar tóg dois terços ki jag 
kãfór nĩj ke nĩ, ti ken kỹ nỹn jé ser Constituição tag kãki ẽmã Estados 
mĩ, jagma tĩg jé: 

I – Vẽnh kuprãg fã tỹ Pã᾿i tỹ Prefeito kar ti nón jãj ke ti Pã᾿i tỹ 
Vice Prefeito kar Pã᾿i tỹ vereador ag tarĩr jé prỹg tỹ quatro kãmĩ, 
ẽmã mág Brasil kar kãmĩ; 

II – Vẽnh kuprãg fã tỹ Pã᾿i tỹ Prefeito kar ti nón jãj ke ti Pã᾿i tỹ 
Vice Prefeito kurã tỹ domingo tóg kãtĩg vén mũ ti kysẽ tỹ outu-
bro kã, prỹg pir tóg tũ nĩn kỹ, ũn ki rãnhrãj  nỹtĩ ãn ag tuvãj jé, 
ken kỹ tóg nỹj mũ art. 77 jagma, hãra ẽmã kẽsir Municípios ag 
tỹ duzentos mil eleitor kãfór nỹtĩn kỹ; 

III – Pã᾿i tỹ Prefeito kar ti nón jã Pã᾿i tỹ Vice Prefeito ag posse 
tóg kej mũ ũn vẽnh kuprãg  ja gỹjũ ke mũ ag, kurã tỹ 1º kysẽ tỹ 
janeiro kã, prỹg tãg ãn kãmĩ; 

IV – Pã᾿i tỹ Vereadores ag Câmaras Municipais tá rãnhrãj ke ag 
e kar pir nỹtĩj ke tỹ tugnỹm ke nĩ:

a) Pã᾿i tỹ 9 (nove) Vereadores ag vã, ẽmã kẽsir Municípios 
ag tỹ  15.000 (quinze mil) habitantes tá krỹ nĩn kỹ;      

b) Pã᾿i tỹ 11 (onze) Vereadores ag vã, ẽmã kẽsir Municípios 
ag tỹ  15.000 (quinze mil) habitantes kãfór nĩn kỹ, ketũ mỹr 
30.000 (trinta mil) habitantes tá krỹ nĩn kỹ; 

c) Pã᾿i tỹ 13 (treze) Vereadores ag vã, ẽmã kẽsir Municípios 
ag tỹ  30.000 (trinta mil) habitantes kãfór nĩn kỹ, ketũ mỹr 
50.000 (cinquenta mil) habitantes tá krỹ nĩn kỹ;    

d) Pã᾿i tỹ 15 (quinze) Vereadores ag vã, ẽmã kẽsir Municí-
pios ag tỹ  50.000 (cinquenta mil) habitantes kãfór nĩn kỹ, 
ketũ mỹr 80.000 (oitenta mil) habitantes tá krỹ nĩn kỹ;       

e) Pã᾿i tỹ 17 (dezessete) Vereadores ag vã, ẽmã kẽsir Mu-
nicípios ag tỹ  80.000 (oitenta mil) habitantes kãfór nĩn kỹ, 
ketũ mỹr 120.000 (cento e vinte mil) habitantes tá krỹ nĩn kỹ; 

f) Pã᾿i tỹ 19 (dezenove) Vereadores ag vã, ẽmã kẽsir Municí-
pios ag tỹ  120.000 (cento e 

vinte mil) habitantes kãfór nĩn kỹ, ketũmỹr 160.000 (cento e 
sessenta mil) habitantes tá krỹ nĩn kỹ;          

g) Pã᾿i tỹ 21 (vinte e um) Vereadores ag vã, ẽmã kẽsir Mu-
nicípios ag tỹ  160.000 (cento e sessenta mil) habitantes 
kãfór nĩn kỹ, ketũ mỹr 300.000 (trezentos mil) habitantes 
tá krỹ nĩn kỹ;        

h) Pã᾿i tỹ 23 (vinte e três) Vereadores ag vã, ẽmã kẽsir Muni-
cípios ag tỹ  300.000 (trezentos mil) habitantes kãfór nĩn kỹ, 
ketũ mỹr 450.000 (quatrocentos e cinquenta mil) habitantes 
tá krỹ nĩn kỹ;         

i) Pã᾿i tỹ 25 (vinte e cinco) Vereadores ag vã, ẽmã kẽsir Mu-
nicípios ag tỹ 450.000 (quatrocentos e cinquenta mil) habi-
tantes kãfór nĩn kỹ, ketũ mỹr 600.000 (seiscentos mil) habi-
tantes tá krỹ nĩn kỹ;          

j) Pã᾿i tỹ 27 (vinte e sete) Vereadores ag vã, ẽmã kẽsir Mu-
nicípios ag tỹ 600.000 (seiscentos mil) habitantes kãfór nĩn 
kỹ, ketũ mỹr 750.000 (setecentos e cinquenta mil) habitantes 
tá krỹ nĩn kỹ;        

k) Pã᾿i tỹ 29 (vinte e nove) Vereadores ag vã, ẽmã kẽsir Mu-
nicípios ag tỹ 750.000 (setecentos e cinquenta mil) habitan-
tes kãfór nĩn kỹ, ketũ mỹr 900.000 (novecentos mil) habitan-
tes tá krỹ nĩn kỹ;        

l) Pã᾿i tỹ 31 (trinta e um) Vereadores ag vã, ẽmã kẽsir Mu-
nicípios ag tỹ 900.000 (novecentos mil) habitantes kãfór nĩn 
kỹ, ketũ mỹr 1.050.000 (um milhão e cinquenta mil) habitan-
tes tá krỹ nĩn kỹ;        

m) Pã᾿i tỹ 33 (trinta e três) Vereadores ag vã, ẽmã kẽsir Mu-
nicípios ag tỹ 1.050.000 (um milhão e cinquenta mil) habi-
tantes kãfór nĩn kỹ, ketũ mỹr 1.200.000 (um milhão e duzen-
tos mil) habitantes tá krỹ nĩn kỹ;         

n) Pã᾿i tỹ 35 (trinta e cinco) Vereadores ag vã, ẽmã kẽsir Mu-
nicípios ag tỹ 1.200.000 (um milhão e duzentos mil) habitan-
tes kãfór nĩn kỹ, ketũ mỹr 1.350.000 (um milhão e trezentos 
e cinquenta mil) habitantes tá krỹ nĩn kỹ;        

o) Pã᾿i tỹ 37 (trinta e sete) Vereadores ag vã, ẽmã kẽsir Mu-
nicípios ag tỹ 1.350.000 (um milhão e trezentos e cinquenta 
mil) habitantes kãfór nĩn kỹ, ketũ mỹr1.500.000 (um milhão 
e quinhentos mil) habitantes tá krỹ nĩn kỹ; 

p) Pã᾿i tỹ 39 (trinta e nove) Vereadores ag vã, ẽmã kẽsir 
Municípios ag tỹ 1.500.000 (um milhão e quinhentos mil) 
habitantes kãfór nĩn kỹ, ketũ mỹr 1.800.000 (um milhão e 
oitocentos mil) habitantes tá krỹ nĩn kỹ;      

q) Pã᾿i tỹ 41 (quarenta e um) Vereadores ag vã, ẽmã kẽsir 
Municípios ag tỹ 1.800.000 (um milhão e oitocentos mil) ha-
bitantes kãfór nĩn kỹ, ketũ mỹr  2.400.000 (dois milhões e 
quatrocentos mil) habitantes tá krỹ nĩn kỹ;       

r) Pã᾿i tỹ 43 (quarenta e três) Vereadores ag vã, ẽmã kẽsir 
Municípios ag tỹ 2.400.000 (dois milhões e quatrocentos 

mil) habitantes kãfór nĩn kỹ, ketũ mỹr 3.000.000 (três mi-
lhões) habitantes tá krỹ nĩn kỹ;          

s) Pã᾿i tỹ 45 (quarenta e cinco) Vereadores ag vã, ẽmã 
kẽsir Municípios ag tỹ 3.000.000 (três milhões) habitantes 
kãfór nĩn kỹ, ketũ mỹr  4.000.000 (quatro milhões) habi-
tantes tá krỹ nĩn kỹ;          

t) Pã᾿i tỹ 47 (quarenta e sete) Vereadores ag vã; ẽmã kẽsir 
Municípios ag tỹ 4.000.000 (quatro milhões) habitantes kã-
fór nĩn kỹ, ketũ mỹr  5.000.000 (cinco milhões) habitantes 
tá krỹ nĩn kỹ;      

u) Pã᾿i tỹ 49 (quarenta e nove) Vereadores ag vã, ẽmã kẽ-
sir Municípios ag tỹ 5.000.000 (cinco milhões) habitantes 
kãfór nĩn kỹ, ketũ mỹr  6.000.000 (seis milhões) habitan-
tes tá krỹ nĩn kỹ;         

v) Pã᾿i tỹ 51 (cinquenta e um) Vereadores ag vã, ẽmã kẽsir 
Municípios ag tỹ 6.000.000 (seis milhões) habitantes kã-
fór nĩn kỹ, ketũ mỹr  7.000.000 (sete milhões) habitantes 
tá krỹ nĩn kỹ;          

w) Pã᾿i tỹ 53 (cinquenta e três) Vereadores ag vã, ẽmã kẽ-
sir Municípios ag tỹ 7.000.000 (sete milhões) habitantes 
kãfór nĩn kỹ, ketũ mỹr  8.000.000 (oito milhões) habitan-
tes tá krỹ nĩn kỹ;              

x) Pã᾿i tỹ 55 (cinquenta e cinco) Vereadores ag vã, ẽmã kẽsir 
Municípios ag tỹ 8.000.000 (oito milhões) habitantes pãte;          

V – Ag rãnhrãj  kaja ti Pã᾿i tỹ Prefeito kar ti nón jã ti Pã᾿i tỹ Vice 
Prefeito ti, kar Secretários Municipais ag, ken kỹ tóg nỹj mũ lei 
de iniciativa da Câmara Municipal kãmĩ, arts. 37, XI, 39, § 4º, 
150, II, 153, III, e 153, § 2º, I;        

VI – Ag rãnhrãj  kaja ti Pã᾿i tỹ Vereadores ag, Câmara Municipal 

kãmĩ ag prỹg tỹ quatro ki tarĩr ja ti, vẽnhrá tỹ Constituição jagma 
tóg nỹ, kar tóg ken kỹ nỹ gé Lei Orgânica kãki ti hã tá  jun ge ti:       

a) ẽmã kẽsir tỹ Municípios tỹ dez mil habitantes nĩn kỹ, Pã᾿i 
tỹ Vereadores ag rãnhrãj  kaja tóg tỹ vinte por cento ki Pã᾿i 
tỹ Deputados Estaduais ag tũ kaja ve kỹ;        

b) ẽmã kẽsir tỹ Municípios tỹ dez mil e um ketũ mỹr  cin-
quenta mil habitantes tá krỹ nĩn kỹ, Pã᾿i tỹ Vereadores ag 
rãnhrãj  kaja tóg tỹ trinta por cento ki Pã᾿i tỹ Deputados Es-
taduais ag tũ kaja ve kỹ;        

c) ẽmã kẽsir tỹ Municípios tỹ cinquenta mil e um ketũ mỹr  
cem mil habitantes tá krỹ nĩn kỹ, Pã᾿i tỹ Vereadores ag rã-
nhrãj  kaja tóg tỹ quarenta por cento ki Pã᾿i tỹ Deputados 
Estaduais ag tũ kaja ve kỹ;      

d) ẽmã kẽsir tỹ Municípios tỹ cem mil e um ketũ mỹr  cem 
mil trezentos mil habitantes tá krỹ nĩn kỹ, Pã᾿i tỹ Vereadores 
ag rãnhrãj  kaja tóg tỹ cinquenta por cento ki Pã᾿i tỹ Deputa-
dos Estaduais ag tũ kaja ve kỹ;      

e) ẽmã kẽsir tỹ Municípios tỹ trezentos mil e um ketũ mỹr  
quinhentos mil habitantes tá krỹ nĩn kỹ, Pã᾿i tỹ Vereadores 
ag rãnhrãj  kaja tóg tỹ sessenta por cento ki Pã᾿i tỹ Deputa-
dos Estaduais ag tũ kaja ve kỹ;        

f) ẽmã kẽsir tỹ Municípios tỹ quinhentos mil habitantes kãfór 
nĩn kỹ, Pã᾿i tỹ Vereadores ag rãnhrãj kaja tóg tỹ setenta e cin-
co por cento ki Pã᾿i tỹ Deputados Estaduais ag tũ kaja ve kỹ;        

VII – Pã᾿i tỹ Vereador ag rãnhrãj  kaja pi cinco por cento ki 
receita do Município pãtén ge nĩ;      

VIII – ũ pi to nĩgãn Pã᾿i tỹ Vereador tỹ ti jykre tugtó tĩn kỹ ẽmã 
sĩ Município kãmĩ, ti tỹ rãnhrãj j jãn kỹ ti prỹg kãmĩ;        

IX – ken kỹ tóg nỹ Pã᾿i tỹ Vereador ag mỹ, pi Constituição jã tá  
nén ũ vẽnhmỹ han ge nỹtĩ, ti kóm Congresso Nacional tá rãnhrãj  
nỹtĩ ag ke gé, kar ẽmã tỹ Estado Constituição jagma mũj ke nỹtĩ;          

X – Pã᾿i tỹ Prefeito julgamento ti Tribunal de Justiça jagma;          

XI – hã ren kỹ  pipin kỹ nỹtĩ ti funções legislativas ti, kar 
fiscalizadoras da Câmara Municipal ti;        

XII – To ãkrén kỹ kar to vãmén kỹ ag vĩ  tỹ pir ke kỹ rán ja ag 
associações  ke tĩ , jagmré nén ũ há han jé ẽmã sĩ tỹ Município 
kãki;          

XIII – vẽnh e ag nén ũ há to ãkrén kỹ rán kỹ to vĩn kỹ, ti tỹ 
ẽmã tỹ Município mỹ há ja nỹn kỹ ketũ mỹr  kãmi bairros 
mỹ há nỹn kỹ ke gé, hãra cinco por cento ki eleitorado ag tóg 
jagmré to vĩj ke nỹtĩ;        

XIV – rãnhrãj  kren ge ti Pã᾿i tỹ Prefeito vẽnhrá tag jagma.

Art. 29-A. Nén ũ kar kygjãm ge ti ẽmã sĩ tỹ Município Poder 
Legislativo ti, ag rãnhrãj  fã kaja Pã᾿i tỹ Vereadores ag, ũn rãnhrãj  nỹtĩ 
tũ ag mré hã, pi percentuais tag kaja kãfãn ge nĩ, receita tributária jagtã ti, 
vẽnhrá tag jagma, § 5º do art. 153 e nos arts. 158 e 159 Constituição tag 
kãki, prỹg tĩ mũ kã tarĩr nỹtĩ ag hár: 

I – 7% (sete por cento) ẽmã tỹ Municípios tá ẽmãn nỹtĩ tóg 
100.000 (cem mil) habitantes tá krỹ nĩn kỹ;      

II – 6% (seis por cento) ẽmã tỹ Municípios tá ẽmãn nỹtĩ tóg 
100.000 (cem mil) habitantes ketũ mỹr  300.000 (trezentos 
mil) tá krỹ nĩn kỹ;          

III – 5% (cinco por cento) ẽmã tỹ Municípios tá ẽmãn nỹtĩ tóg 
300.001 (trezentos mil e um) habitantes ketũ mỹr  500.000 (qui-
nhentos mil) tá krỹ nĩn kỹ;          

IV – 4,5% (quatro inteiros e cinco décimos por cento) ẽmã tỹ 
Municípios tá ẽmãn nỹtĩ tóg 500.001 (quinhentos mil e um) ha-
bitantes ketũ mỹr  3.000.000 (três milhões) tá krỹ nĩn kỹ;        

V – 4% (quatro por cento) ẽmã tỹ Municípios tá ẽmãn nỹtĩ tóg 
3.000.001 (três milhões e um) habitantes ketũ mỹr  8.000.000 
(oito milhões) tá krỹ nĩn kỹ;      

VI – 3,5% (três inteiros e cinco décimos por cento) ẽmã tỹ Mu-
nicípios tá ẽmãn nỹtĩ tóg 8.000.001 (oito milhões e um) habitan-
tes kãfór nĩn kỹ;          

§ 1º Câmara Municipal pi kãfãn ge nĩ setenta por cento ki, Pã᾿i tỹ 
Vereadores ag rãnhrãj  fã kaja tỹ, kar ag nén ũ to kajãm ge ti.        

§ 2º  Tag tóg tỹ crime de responsabilidade nỹ Pã᾿i tỹ  Prefeito Mu-
nicipal mỹ:

I – mỹ jãgnã tóg   kãfór nĩj ke nĩ artigo tag jagma;

II – ne jãgnã tũg nĩ kysẽ ki kurã tỹ 20 tá jun tũg ki ; ketũ mỹr;     

III – Ũn sĩ Jãnã to ãkrén kỹ, ken kỹ tóg nỹ, Lei Orçamentária Ke tĩ.          

§ 3º Tag tóg tỹ crime de responsabilidade nỹ Pã᾿i tỹ Presidente da 
Câmara Municipal tóg nén ũ vẽnhmỹ tỹ hãn rike  kỹ kãki, vẽnhrá tỹ 
§ 1 o artigo tag jagma. 

Art. 30. Ẽmã kẽsir tỹ Municípios ag hã mỹ tóg nỹj mũ:    

I – ag nén ũ kar hynhan ge ẽmã kẽsir mỹ; 

II – jagtãn jé legislação federal ti, kar estadual mỹ nén ũ kar ki;    

III – lei hynhan jé, kar ti jagtã géj jé nén ũ  kaja ti, kar ti jagtã 
jẽnkamo ãn tỹ nén ũ hynhan jé, ne kren mã, nén ũ han ja to papé 
venven jé, ag tỹ kysẽ ketũ mỹr  prỹg fi ja kãmĩ;   

IV – hynhan kar vin  há han, kar tỹ sĩ ken jé, ketũ mỹr  tỹ tũ ken 
jé distritos ag tỹ, ve há han kỹ legislação estadual ti; 

V – vin  há han kar hynhan jé, vẽsóki ketũ mỹr  ũ mỹ inh mỹ han 
ken jé, kar to vĩn jé, vẽnhkar mỹ nén ũ hynhan jé ag nỹtĩ ãn tá, 
mré tóg ke tĩj mũ gé, ti kar rĩj fã ti kri mũj fãn jé, nén ũ vẽnhmỹ 
ketũ mỹr  nén ũ há vej mũn jé kri;     

VI – ken kỹ nỹn jé, ũn ki kanhró ag mré, União mré Estado ag 
jẽnkamo to, nén ũ hynhan jé educação infantil mỹ, kar ensino 
fundamental mỹ;        

VII – hyn han jé , ũn ki kanhró ag mré, União mré Estado ag 
jẽnkamo to, nén ũ hynhan jé vẽnh kaga  kygtãg ge mỹ; 

VIII – hynhan, kar ti ki hã ke han jé, ti jag ki hã ken jé ga kri, to 
ãkrén há han kỹ hã ren kỹ  vin ge, ti hã ren kỹ  ga kri rãnhrãj  ke 
ti ũn e ĩn tóg nỹtĩ ãn tá; 

IX – Hynhan, ũ tóg to nĩgãn tũ nĩn jé, ũn si ag nén ũ hynhan kỹ 
tugvãj ja ti ag nỹtĩ ja tá, legislação jagma kar ação fiscalizadora 
federal mré estadual ti.

Art. 31. Ẽmã kẽsir tỹ Município tugnỹm ge ti hã tóg tỹ Poder Legis-
lativo Municipal nĩ, jãvo tar mĩ kar kãmĩ tugnỹm jé tóg tỹ Poder Executivo 
Municipal nĩ, lei tag jagma. 

§ 1º Câmara Municipal tar mĩ tarĩr nỹtĩ ag tóg tỹ Tribunais de Con-
tas dos Estados ketũ mỹr  Município ti, kar Conselhos ki tũ nĩ kỹ  
Tribunais de Contas dos Municípios, ti tá ke nĩn kỹ. 

§ 2º Tugnỹm vén ja ag tóg órgão competente ag, Pã᾿i tỹ Prefeito tóg 
ti nén ũ kar hynhan ja to jãnkamũ  tỹ kajãm ja ãn ti prỹg kãmĩ, ti ki 
hã ke tũ nĩn jé dois terços ki Câmara Municipal kã tá  rãnhrãj  nỹtĩ 
ag tóg há nỹ  kej ke nĩ. 

§ 3º Ẽmã tỹ Município ag tỹ nén ũ kar hynhan ja to jẽnkamo tỹ ka-

jãm ja ãn tóg, kurã tỹ 70 ki venven kỹ nỹtĩj  mũ ũn vej sór mũ mỹ, 
kar ũn tugnỹm há han sór mũn mỹ, ketũ mỹr  ag mỹ nenẽ tag ti ? Kej 
sór kỹ, lei tag jagma. 

§ 4º Pi han ge nĩ, Tribunais, Conselhos ketũ mỹr  órgãos de Contas 
ti ẽmã kẽsir tỹ Município ag.

C A P Í T U L O V

D O D I S T R I TO F E D E R A L E D O S T E R R I T Ó R I O S

S E Ç Ã O I
DO DISTRITO FEDERAL

Art. 32. Ẽmã pir tỹ Distrito Federal pi vẽnh pipin ge nĩ ẽmã kẽsir 
tỹ Município ag kóm, hynhan ja ag tóg lei orgânica ti, hãra tóg kurã tỹ 10 
kãmĩ ag to vĩ  ãn kuprãg ge nĩ, hã ki. dois terços da Câmara Legislativa tá 
rãnhrãj  nỹtĩ tóg hej kej ke nỹtĩ, ti kar ken kỹ nỹn jé ser, ti tỹ ki hã ke kar 
nỹn kỹ vẽnhrá tỹ Constituição tag jagma. 

§ 1º Ẽmã pir tỹ Distrito Federal mỹ tóg ken kỹ nỹj hynhan jé, 
legislativas reservadas kar ẽmã tỹ Estados ag mỹ, kar ẽmã kẽsir tỹ 
Municípios ag. 

§ 2º  Vẽnh kuprãg  fã Pã᾿i tỹ Governador kar ti nón jã Pã᾿i tỹ Vice-
Governador, vẽnhrá tag jagma tóg nỹ art. 77, kar Neputanu Distritais 
ag tũ tóg hã rike  nỹj ke nĩ Pã᾿i tỹ Governadores kar Neputanus 
Estaduais ag, jag rike han kỹ rãnhrãj  kỹ tarĩr jé. 

§ 3º Neputanu Distritais ag kar Câmara Legislativa mỹ, vẽnhrá tag 
jagma tóg nỹ art. 27.

§ 4º Lei federal tóg nỹj mũ, jagma mũ kar han jé, Pã᾿i tỹ Governo 
tỹ ẽmã pir Distrito Federal, purisa civil ag, purisa penal ag, purisa 
militar ag, kar corpo de bombeiros militar ag. 

S E Ç Ã O I I
DOS TERRITÓRIOS

Art. 33. Lei tóg nỹj mũ jagma mũ kar han jé, to ãkrén kỹ vin há han 
jé administrativa kar judiciária dos Territórios kãmĩ. 

§ 1º Ẽmã mág kãmĩ tóg pipin mũ, ẽmã kẽsir tỹ Municípios nỹtĩ ti, ũn 
kãmĩ jagma mũj ke ag, vẽnhrá tỹ Capítulo IV tagto Vãmer ti. 

§ 2º Pã᾿i tỹ Governo tóg nén ũ kar hynhan ja to jẽnkamo tỹ kajãm ja 
ãn tóg, Congresso Nacional ra mũj mũ, hãra Tribunal de Contas da 
União ag tóg tugnỹm vén ge nĩ. 

§ 3º Ga tỹ Territórios Federais tá ẽmãn kỹ nỹtĩ ag cem mil kãfãn kỹ, 
Pã᾿i tỹ Governador fãg kỹ Constituição tag jagma, ãn ki  tóg órgãos 
judiciários tĩj mũ primeira e segunda instância ti, kar Ministério Pú-
blico ti, kar defensores públicos federais ag; lei tag jagma tóg nỹj 
mũ vẽnh kuprãg  jé Câmara Territorial mỹ, ag mỹ tóg nỹj mũ, ag nén 
ũ to ãkrén kỹ hynhan jé. 

C A P Í T U L O V I

D A I N T E RV E N Ç Ã O

Art. 34. União pi ẽmã tỹ Estado tỹ  nén ũ han ki to ne nĩj ke nĩ, kar 
Distrito Federal tá ke gé, hãra tóg: 

I – ken kỹ nỹn jé, to nĩgãn tũ nĩn jé integridade nacional ti; 

II – há nỹ  ken jé, ẽmã mág ũ tá ke ag, ẽg ẽmã mág ki kãgej sór 
kỹ, kar unidade da Federação tóg ũ ki rãj sór kỹ; 



65

Constituição Federal ti jagtã tag tỹ kanhgág vĩ ra rán

III – nén ũ vẽnhmỹ tóg hãn rikej  ke nỹn kỹ ẽmã sĩ kãki tỹ 
há ken jé; 

IV – ken kỹ tóg nỹj mũ ũn rãnhrãj  há han sór mũn mỹ unidades 
da Federação ag kar kãki; 

V – jẽnkamo vin  há han jé unidade da Federação ag: 

a) tỹ tũ ken jé ũn nén ũ ki néve tóg prỹg régre ki jagnón kãtĩg  
kỹ, nén ũ vẽnhmỹ tognĩn; 

b) ẽmã tỹ Municípios ag mỹ vin tũ nĩn ti papé tỹ jagtã 
kaja ti vẽnhrá tỹ Constituição tag jagma, kurã fi jan kãmĩ 
lei tag kãki; 

VI – ken kỹ nỹn jé lei federal jagma han jé, Pã᾿i tỹ Juiz tóg 
han ra ken kỹ; 

VII – ken kỹ nỹn jé, tugnỹm jé hynhan vén kỹ nỹtĩ ti constitu-
cionais ki: 

a) vẽnhkar tóg vẽnh jo Pã᾿i kuprãg kỹ fãg, kar ti kar tóg nén 
ũ to ãkrén kỹ han sór kỹ han jé, hã to  ag regime democrático 
ke tĩ;

b) ãg tỹ vẽnhkar nireitu; 

c) ẽmã kẽsir ag nén ũ há hynhan sór kỹ han jé; 

d) ti nén ũ kar hynhan ja to jẽnkamo tỹ kajãm ja ãn venven 
jé, ũn vegvej sór mũn mỹ; 

e) Ken kỹ tóg nỹj impostos estaduais jagtã tỹ, mỹ jãgnãn 
jé kar tỹ kygjãm jé, vẽnh kanhrãnrãn  fã ti, kar vẽnh kyg-
tãg  fã ti, ti kar mỹ.     

Art. 35. Ẽmã Estado ag pi ne ki to ne nỹtĩj ke nĩ, ẽmã kẽsir tỹ Mu-
nicípios ag ki, kar União ag pi ne ki to ne nỹtĩj ke nĩ gé, ẽmã kẽsir tỹ Muni-
cípios ag Território Federal kri nỹtĩn kỹ, hãra ketũ mỹr: 

I – ag néve kajãm tũn kỹ, ne tũ tognĩn, jag hã nón prỹg régre ki; 

II – ag jẽnkamo tỹ nén ũ hynhan ja kygjãm venven tũn kỹ, 
lei tag jagma; 

III – ag receita municipal jagtã kaja tỹ kygjãm ja tũ nĩn kỹ nén 
ũ kar ki hynhan jé, vẽnh kanhrãnrãn  fã mỹ, kar vẽnh kytgtãg  fã 
ti, ti kar mỹ;          

IV – Tribunal de Justiça ag tognỹm kỹ ki hã tỹ  ke nỹ ken kỹ 
vẽnhrá tag jagma, ketũ mỹr  nén ũ tóg vẽnhmỹ nỹn kỹ vẽnhrá tỹ 
Constituição Estadual jagma, kar lei jagma han ra ken jé decisão 
judicial ti.

Art. 36. Nén ũ vẽnhmỹ tỹ  hãn riken  kỹ ag tóg ki ge tỹ tũ kej 
mũ, tag tugnĩn: 

I – vẽnhrá tag jagma art. 34, IV, ag to vĩn kỹ Poder Legislativo  
ketũ mỹr  Poder Executivo nén ũ vẽnhmỹ tỹ  hãn rike  nỹn kỹ, 
hãra tỹ Poder Judiciário kato nén ũ vẽnhmỹ tóg ke nỹn kỹ tóg, 
Supremo Tribunal Federal ag mỹ to vĩj ke nĩ; 

II – nén ũ ki ag vĩ mã tũg kỹ jãnãn mỹr kar han ra ken kỹ 
judiciária ti, ũ  to vĩ mũ ag tỹ Supremo Tribunal Federal nỹtĩn 
kỹ, kar Superior Tribunal de Justiça ag, ketũ mỹr  Tribunal 
Superior Eleitoral ag; 

III – hej ken kỹ Supremo Tribunal Federal ag, Procurador-Geral 
da República tóg ag mỹ to vĩn kỹ, vẽnhrá tag jagma art. 34, VII, 
kar lei federal jagma han tũg kỹ.    

§ 1º Ag intervenção han ra ken kỹ, kỹ ag tóg to vãmén kar tognỹm 
kỹ hã ren kỹ han ge vej, ãn ki  ag tóg ũ fãg ge nĩ, kỹ ag tóg Congresso 



67

Constituição Federal ti jagtã tag tỹ kanhgág vĩ ra rán

Nacional mỹ jãnãj ke nĩ, ketũ mỹr  Assembléia Legislativa do 
Estado mỹ ag hej ken jé, kurã pir tavĩ kãki ag tóg vej ke nĩ. 

§ 2º  Hã re mũ  Congresso Nacional ketũ mỹr  Assembléia 
Legislativa tóg kã hã rãnhrãj nỹtĩn tũn kỹ, ãn ki  ag tóg kãki rãnhrãj  
fã ag japrãr mũ ag vẽnhmãn kỹ to vãmén jé, hãra ag tóg kurã pir 
tavĩ nỹtĩ ag ven jé. 

§ 3º Vẽnhrá tag jagma art. 34, VI e VII, ou do art. 35, IV, pi vej mũ 
Congresso Nacional ketũ mỹr  Assembléia Legislativa ag, decreto 
tóg han kỹ nỹ ãn pi ũ tỹ tũ kej ke nĩ, nén ũ vẽnhmỹ tóg ke nỹ ãn tỹ 
tỹ kãn kỹ. 

§ 4º Nén ũ tognĩn intervenção tóg ke nỹ ãn tóg tỹ ken kỹ, Pã᾿i 
ag tỹ tãtá ag vin ãn ag tóg vỹnvỹn kej, ketũ mỹr  vẽnhrá tag 
kãmĩ ke tũn kỹ.

C A P Í T U L O V I I

D A A D M I N I S T R A Ç Ã O P Ú B L I C A

S E Ç Ã O I
DISPOSIÇÕES GERAIS

Art. 37. Administração pública ti  kato ketũ mỹr  jag krãfĩn kỹ ag 
kã ũ ki Poderes da União, kar  Estados ag, kar Distrito Federal mré Muni-
cípios ag vẽnhrá tag jagma mĩ hã mũn jé, vẽnhkar tóg jag rike nỹtĩn jé, jag 
ki vãnhmỹ ke mã, nén ũ kar venven jé, kar tag jé:          

I – vẽnh rãnhrãj  fã jãmĩ jãn jé, nén ũ kar ki rãnhrãj  fã ti, vẽ-
nhkar mỹ rãnhrãj  fã ti, tỹ tóg brasileiros ag kar mỹ ke nĩ ag 
papé tóg ki hã ke kar kỹ lei kãki, kar ẽmã mág ũ tá kãmũ ja  ag 
ke gé lei tag jagma;  

II – ũn rãnhrãj  sór mũ ti vẽnh kar mỹ concurso público han ge 

tóg nĩ, kar tóg jé kanhrãn ja nĩj ke nĩ, ti tỹ rãnhrãj  sór mũn ki, lei 
tag jagma tóg ken kỹ nỹ, hãra tóg ken kỹ nỹj mũ gé, ti jyjy tỹ g 
kutãn jé ti rãnhrãj  ke ãn ki, lei tag jagma tóg nỹj ke nĩ ti rãnhrãj  
ke ti, kar ti kutãm jé;        

III – concurso público tóg prỹg régre ki ken kỹ nỹj ke nĩ, kar tóg 
ver prỹg régre jé fi mãn jé há nĩj; 

IV – prỹg fi ja ãn pi pãtén ge nĩ, edital ki rán kỹ nỹ ãn ti japrãr 
jé, ũn vẽnhrá ki tĩg há han ja ti, concurso público ki ti rãnhrãj  ke 
ãn ki, ti to vẽnh kanhrãn ja ãn to; 

V – vẽnhkar mỹ rãnhrãj  jé, ũn concurso han ja ag hã tóg função 
de confiança ãn ki rãnhrãj  mũ, kar cargos em comissão ke tĩ, ãn 
ki tóg servidores de carreira ag hã mỹ ken kỹ nỹj mũ, ũn tỹ hãre 
ag rãnhrãj  ke ti lei jagma, ag tavĩ hã mỹ tóg nỹj mũ, chefia ti kar 
assessoramento ki rãnhrãj  jé;    

VI – ken kỹ tóg nỹj mũ ũn tỹ servidor público civil ag tóg nirejtu 
nỹtĩ ag associação sindical ki ag jyjy vin sór kỹ; 

VII – rãnhrãj  nỹtĩ tóg nén ũ tognĩn tỹgtỹ kej sór kỹ, hãra ag tóg 
lei kãmĩ ag mỹ fi ja ãn jagma mũj ke nỹtĩ;          

VIII – lei tóg nỹj mũ gé, ven jé, ũn vẽnhmỹ kar mũ vãnh ag nén 
ũ ki rãnhrãj  ken kỹ, ũn tỹ hãre ag tóg rãnhrãj ke   ti;   

IX – lei tỹ  fij mũ hã ren kỹ  contratação han ge ti, kar hã re kã  
tũ kej ke ti, vẽnhkar mỹ rãnhrãj  ke ti;      

X – vẽnhkar mỹ rãnhrãj  nỹtĩ ag kysẽ kaja ti, kar nén ũ kar kaja 
ti vẽnhrá tỹ § 4º do art. 39 jagma, tỹ ũ kej sór jé, ketũ mỹr  fin jé 
lei tag tavĩ jagma tóg nỹj ke nĩ, tognỹm há han kỹ hynhan jé nén 
ũ kar ki, hãra prỹg kar jagma tóg tugnỹm  mãn ge nĩ, kurã kar 
kysẽ fi ja ãn kã índices ũ kãka tug mã;        

XI – Ũn rãnhrãj  nỹtĩ ag kysẽ kaja ti kar ag tỹ nén ũ kar kaja kyg-

jãm jé cargo mĩ rãnhrãj  nỹtĩ ag, kar kãtá rãnhrãj  nỹtĩ ag vẽnhkar 
mỹ, autárquica kar fundacional, ũn rãnhrãj  nỹtĩ ag  Poderes da 
União, kar Estados,  Distrito Federal mỹ, ketũ mỹr  Municípios 
ag mỹ, ũn vẽnh kuprãg  ja to rãnhrãj  jã ti kar agentes políticos 
ag, kar nén ũ to néve kygjãm jé; pensões ti ketũ mỹr  nén ũ ky-
gjãm jé, ti kar mỹ kygjãm jé ũn nén ũ e ki rãnhrãj jã ãn mỹ, ti 
rãnhrãj jã ãn to nirejtu kar ti, pi hãra ti kysẽ kaja ãn pãtén ge nĩ, 
kar pi Ministros do Supremo Tribunal Federal ag tũ kaja kãfãn 
ge nĩ hã tóg tỹ ti krỹg ja  nĩ, Municípios kãki Pã᾿i tỹ Prefeito 
kysẽ kaja ti, Estados kar Distrito Federal ag Pã᾿i tỹ Governador 
tóg ti nén ũ kar kygjãm ge kaja ti, Poder Executivo jagma, nén 
ũ kar kygjãm ge kaja ti Pã᾿i tỹ Deputados Estaduais kar Distri-
tais ag Poder Legislativo jagma kar nén ũ kar kygjãm ge kaja ti 
Desembargadores do Tribunal de Justiça ag mỹ, pi kãfãn ge nĩ 
noventa inteiros e vinte e cinco centésimos por cento ki ag nén 
ũ kar kygjãm ge kaja ti, jẽnkamo tỹ, kar Ministros do Supremo 
Tribunal Federal ag, Poder Judiciário jagma, hã rike  nỹj ja tóg 
limite tag ti, membros do Ministério Público ag mỹ, kar Procu-
radores mré Defensores Públicos ag mỹ ke gé; 

XII – ũn rãjrãj nỹtĩ ãn mỹ tá krỹg kỹ ag rãnhrãj tóg tũ kej ke ti 
Poder Legislativo kar Poder Judiciário ag tũ pi Poder Executivo 
ag tũ kaja kãfãn ge nĩ; 

XIII – pi ken kỹ nỹj ke nĩ, ũn rãnhrãj  jã ãn kysẽ kaja tóg ti 
kóm ũ tá rãnhrãj  jã ãn kysẽ kaja rike nĩ jé, vẽnhkar mỹ rãnhrãj  
fã kaja pi tỹ jag rike nỹtĩj ke nĩ, mỹr ag rãnhrãj  fã tóg tỹ ũ nỹtĩ 
serviço público ki;        

XIV – ũn rãnhrãj  nỹtĩ kysẽ kaja tãgfyn ken kỹ ag tóg ti kysẽ kaja 
pẽ  ãn to nĩkrén kỹ kri fón mũ;      

XV – ag nén ũ kar kaja kygjãm ge, kar ag rãnhrãj  tóg tũ kej ken 
kỹ vẽnhkar mỹ rãnhrãj  nỹtĩ ag cargos e empregos públicos ti, pi 
sĩ kej ke nĩ, vẽnhrá tag jagma XI e XIV kar arts. 39, § 4º, 150, II, 
153, III, e 153, § 2º, I;

XVI – pi ke nỹj mũ ũn pir tóg vẽnhkar mỹ rãnhrãj  e kugmĩ ti, 
hã to  ag cargos públicos ke tĩ, hãra ti rãnhrãj  jã ãn tóg jag kutãn 
tũn kỹ tóg há nĩ, ag horários ki, tognỹm há han kỹ vẽnhrá tag 
jagma inciso XI: 

a) professor tóg cargo régre kãgmĩ jé;          

b) tỹ professor jãn kỹ kar técnico ki kãgmĩ ketũ mỹr 
científico ki;          

c) profissionais de saúde tỹ rãnhrãj régre kãgmĩ sór kỹ priva-
tivos ketũ mỹr vẽnh e mỹ rãnhrãj sór kỹ;        

XVII – vẽnh rãnhrãj e kugmĩg tũ nĩn jé tóg ken kỹ nỹj, fun-
ções ti kar autarquias mré hã, kar fundações ag, empresas 
públicas ag ke gé, sociedades de economia mista ag, tỹ nén ũ 
kar kygjãm fã ti, kar sociedades controladas ag ke gé, tag kar 
ti poder público jagma;   

XVIII – ũn rãnhrãj  nỹtĩ ag administração fazendária kãtá kar ag 
mré rãnhrãj  fã ag tóg, ag rãnhrãj  fã mĩ ag tóg, setores adminis-
trativos ũ ag kãfór nỹtĩ lei tag jagma; 

XIX – lei pir tavĩ han kỹ tavĩ mỹ autarquia han sór kỹ, ti ki hã 
ken kỹ empresa pública ti, kar sociedade de economia mista ti 
kar fundação ti, ag jé lei han tĩ ti tỹ jagtãn jé, ẽgno ki ke tag to 
,ag hã ren kỹ  kar hã tá  rãnhrãj  ke vin jé;      

XX – hej kej ke ag tóg nỹtĩ legislativa ag, nén ũ to ãkrén kỹ ũn 
tãg han sór kỹ subsidiárias ti, jãmĩ kãtĩ mũ ãn tá rán kỹ nỹ ãn ki, 
entidades ag kar empresas privadas ag ke gé;   

XXI – Ken kỹ tóg nỹj mũ legislação kãki, obras hynhan jé, vẽnh 
rãnhrãj fã ti, nén ũ kygjãm jé kar alienações ti, tag to ag tóg pro-
cesso de licitação pública han ge nĩ, ti tỹ ti kar mỹ jag rike nỹn 
jé, ag vẽnhrá kãkã tóg nỹj ke nĩ ag hã ren kỹ kygjãm ge ti, ag hã 
ren kỹ nén ũ hynhan ge ti vẽnhrá tag jagma, hãra tóg ken kỹ nỹj 

ke nĩ ag hã ren kỹ ti kar han ge ti técnica kar econômica ti, pi 
obrigações tag jãtá tĩg ge nỹtĩ;        

XXII – hã ren kỹ jẽnkamo tarĩr ke ag administrações tributárias 
ti, ẽmã mág tỹ União, ẽmã Estados, ẽmã pir Distrito Federal kar 
ẽmã kẽsir tỹ Municípios ag, nén ũ hynhan ge Estado mỹ há nỹj 
jé, ki rãnhrãj nỹtĩ ag tóg tỹ servidores de carreiras específicas 
nỹtĩj ke nĩ, ag mỹ tóg recurso pẽ tĩj ag tỹ rãnhrãj jé, kar ag tóg jag 
mỹ nén ũ tỹ ránrán kỹ nỹtĩ ãn tugtój cadastros ti kar informações 
fiscais ti, lei kar convênio jagma. 

§ 1º Nén ũ kar hynhan ãn venven ge tóg nĩ, programas ti, kar obras 
ti, rãnhrãj ti, kar campanhas dos órgãos públicos ti, hãra tóg nén ũ 
há tavĩ venven ge nĩ, mỹ ge ken jé ketũ mỹr mĩ mũjãg gen jé ti kar 
mỹ, vẽnh jyjy ũ pi kã rán kỹ nỹj ke nĩ, kar vẽnhkãgrá ũ pi kã jãj ke 
nĩ, ũ mỹ há han jé, kar Pã᾿i ũ mỹ ke gé, kar vẽnhkar mỹ rãnhrãj nỹtĩn 
mỹ ke gé. 

§ 2º Ũn jãtá nén ũ han tĩ ãn ti vẽnhrá tag jagma incisos II e III, mỹ 
tóg tỹ krỹ kej mũ ti nén ũ han tĩ ãn ti, kar tóg kajãm ge nĩ Pã᾿i tóg 
jãmĩ jã ãn ti, lei tag jagma. 

§ 3º Lei tóg mỹ ge kej mũ, ti kar tóg jagma mũn jé, vẽnhkar mỹ 
rãnhrãj nỹtĩ ãn ag administração pública kãki ketũ mỹr jãtá, jag 
kóm hã nỹn jé:      

I – ũ tóg serviços públicos to vĩj sór mũ ti, ken kỹ tóg nỹj mũ, 
ag ki han mãn jé, to ag tóg serviços de atendimento ao usuário 
ke tĩ, kar tognỹm kamã han jé, kãmĩ kar tar mĩ, ag rãnhrãj há 
han ja ven jé;  

II – ũn vegvej sór mũ mỹ, ag rãnhrãj kãmĩ nén ũ kar ránrán ja ti, 
kar ãmãn jé, ũn tarĩr jé rãnhrãj nỹtĩ ag nén ũ hynhan ja ti, vẽnhrá 
tag jagma art. 5º, X e XXXIII; 

III – Mỹ ge ken jé kar ũn tỹ tój sór kỹ, vẽnhkar mỹ rãnhrãj jã ãn tóg 
rãnhrãj kónãn tĩn kỹ, ketũ mỹr ti rãnhrãj tỹ vẽnh mỹ há han tĩn kỹ.      

§ 4º Ũn vẽnhkar mỹ rãnhrãj kar tarĩr jã ãn tóg nén ũ vẽnhmỹ tỹ hãn 
rike jan kỹ, ti nirejtu político kren ja tóg, kar ti rãnhrãj jã ãn ti, kar 
tóg ti tỹ nén ũ kren kren mũ, ag tỹ ti nén ũ vẽnhmỹ han ja ãn kygjãm 
jé, lei tag kãkã tóg ken kỹ nỹ, hãra pi kaja nỹj mũ justiça mỹ.   

§ 5º Lei tỹ prỹg fij mũ gé, ũ nén ũ vẽnhmỹ han mũ ãn tỹ kajãm jé, 
ũn tỹ servidor jã ti, ketũ mỹr servidor tũ ti ke gé. 

§ 6º Ũ ag tỹ pessoas jurídicas nỹtĩ ag ti kar mỹ rãnhrãj fã ag, ketũ 
mỹr nirejtu privado ag vẽnhmỹ rãnhrãj fã ti, ũn ag mỹ rãnhrãj 
nỹtĩ ag nén ũ vẽnhmỹ tỹ hãn ri ken kỹ tã tá ũ mỹ, ãn ag jagfy tóg 
kajãm ge nĩ, ag tỹ ke pãn kỹ, ketũ mỹr vég tũn kỹ, nén ũ vẽnhmỹ 
tỹ hãn ri ke ãn ti.

§ 7º Lei tóg mỹ ken kỹ nỹj mũ hã ren kỹ  han ge ti, kar ũn rãnhrãj  ke 
ti administração kãki kar tar tá, ti nén ũ kar vegve kar kinhra nĩn jé.      

§ 8º Ũn jãmĩ nỹtĩ ag mỹ tóg ken kỹ nỹj mũ, ag nén ũ han ge ãn ti, 
orçamentária ti kar financeira ãn ki, órgãos ag kar entidades da ad-
ministração ag, kãmĩ kar tar mĩ, ag tỹ téj kej sór kỹ, ag tóg contrato 
jagma rán kỹ fij ke nỹtĩ, jag mré vãmén kỹ ag vĩ tỹ pir ke kỹ, hej 
ken kỹ administradores ag kar poder público mré,  kỹ jãmĩ nỹtĩ kỹ 
rãnhrãj  nỹtĩ ãn ag tóg, hã ren kỹ nén ũ hynhan gen vin mũ, hãra lei 
tóg vej mũ hã ren kỹ  han ge ti: 

I – ag contrato mỹ prỹg fij ja ti;          

II –  hã ren kỹ  hynhan, kar tognỹm ti hã ren kỹ  hynhan ja ti, kar 
nirejtu ti, kar jãmĩ nỹtĩ ag ki hã han jé;        

III –  rãnhrãj  mũ ag mỹ kygjãm jé. 

§ 9º Ken kỹ tóg nỹ inciso XI jagma, ũn tỹ empresa público ag, kar 
sociedades de economia mista ag, kar ag ũn tãg hynhár ti, jẽnkamo 
tỹ  ag mỹ kãtĩg kỹ, União ag ki, kar Estados ag ki, kar Distrito 
Federal ag ki, ketũ mỹr  Municípios ag, tỹ nén ũ kar kygjãm jé kar 
rãnhrãj  nỹtĩn mỹ ke gé.      

§ 10. Pi ke nỹj ke nĩ ũ tỹ rãnhrãj  kỹ ti kófa to kysẽ mãn ti, art. 40, 
kar arts. 42 e 142 tag jagma, ti rãnhrãj  jãn kỹ, cargo ki, ketũ mỹr  
emprego, kar função pública kãki, hãra Constituição jagma tóg há 
nĩ ũn pir tóg rãnhrãj  régre jãn jé, hãnẽ cargos eletivos ti kar cargos 
em comissão ti, kỹ tóg ken kỹ nỹj lei kãki, ti jyjy japrãr jé ti rãnhrãj  
jé, ketũ mỹr  ti kutãm jé rãnhrãj  ki.        

§ 11. Pi nĩkrén mũ, jẽnkamo mãn tóg kãfãn tũ nĩn jé ke tóg tĩ 
vẽnhrá tag ti inciso XI do caput artigo tag kãki, ti nén ũ to jãnkamy  
gỹjũ ke jan kỹ indenizatório ke tĩ, lei ordinária tavĩ jagma, ag hej 
ken kỹ Congresso Nacional tá, tỹ ẽmã mág tag ki ke nĩn kỹ, ken 
kỹ tóg nỹj ag kar mỹ Poderes kar órgãos constitucionalmente au-
tônomos ag mỹ. 

§ 12. Ken kỹ tóg nỹ, inciso XI do caput jagma, ag hã tỹ  han sór 
kỹ han mũ, ẽmã tỹ Estados ag kar ẽmã pir tỹ Distrito Federal ti, ag 
lei ũ han sór kỹ ag  Constituições kãki Lei Orgânica ti, pir nĩn jé ti 
kaja ti, nén ũ kaja kygjãm ge ti Desembargadores ag mỹ Tribunal de 
Justiça tá rãnhrãj  nỹtĩ ag, pi kãfãn ge nĩ noventa inteiros e vinte e 
cinco centésimos por cento ki, ag nén ũ kaja kygjãm ge ti Ministros 
do Supremo Tribunal Federal  ag mỹ, hãra pi hã rike  nỹj mũ rán kỹ 
nỹ tag ki, nén ũ kaja kygjãm ge ti, Pã᾿i tỹ Deputados Estaduais ag 
kar Distritais kar Pã᾿i tỹ Vereadores ag mỹ.  

§ 13. Ũn rãnhrãj  jã ãn ti servidor público ke tĩ, ag rãnhrãj  ũ tá ti fãg 
sór kỹ tóg há nĩ, hãra tóg ti rãnhrãj  vén ja rike nĩj ke nĩ, ti mỹ kufyg 
tũ nĩn jé, kar ti krĩ kufyg tũ nĩn jé gé, ãn ki  ti kanhrãn ja tóg mỹ ke 
nĩj ke nĩ, ti rãnhrãj  ke tag mỹ, hãra ti kysẽ kaja tóg ti rãnhrãj  vén ja 
ãn kaja hã rike  nĩj ke nĩ.        

§ 14. Ti rãnhrãj  kỹ kãfãn ja ãn to jẽnkamo mãn ge ti kygjãm tĩ ki, 
ti rãnhrãj  ja cargo ki, vẽnhkar mỹ rãnhrãj  ja função pública ti, ketũ 
mỹr  Regime Geral de Previdência Social ti, tũ kej ja tóg ti kygjãm 
jã ãn ti tempo de contribuição ke tĩ.      

§ 15. Pi ke nỹj mũ, ũn e mỹ rãnhrãj  jã servidores públicos ag, ki 
kãfãn ja ãn kysẽ kaja tỹ ti krã mỹ nĩm jé ti ter kar, ketũ mỹr  pensão 

ti, ken kỹ tóg nỹ vẽnhrá tag jagma, §§ 14 a 16 do art. 40 ketũ mỹr  
tóg tóg lei jagma ken kỹ nỹj ke nĩ.        

§ 16  Órgãos ag kar entidades da administração pública ag, ti pir mỹ 
ketũ mỹr  jagmré, han ge ag tóg nỹtĩ vẽnhkar mỹ nén ũ hynhár ãn 
tognỹm jé, ti kar mỹ tugtó kar venven jé, ti nén ũ hynhan ja ãn tỹ  ki 
hã kej ja ti, lei jagma. 

Art. 38.  Ũn vẽnhkar mỹ rãnhrãj  jã ãn ti servidor público ke tĩ, ag ũn 
tãg hynhan ja ti vẽnh jãmĩ vin jé, ag tarĩr nỹtĩ ki, jagma mũn jé kãmũj ke ti:  

I –  rãnhrãj  kỹ tarĩr jã ãn ti eletivo federal ki, estadual kar distri-
tal ki, tãtá ag tóg ti fãg mũ ti rãnhrãj  ki; 

II – tỹ Pã᾿i tỹ Prefeito jãn kỹ, tã tá  ag tóg ti fãg mũ ti rãnhrãj  ki, 
kar ag tóg vej mũ ag ti kysẽ kaja kajãm nỹtĩj ke ti, ti mỹ; 

III – Pã᾿i tỹ Vereador mỹ, ti rãnhrãj  kutãn tũn kỹ emprego ketũ 
mỹr  função ki, ti kysẽ kaja mãg jã ja tóg mũ, hãra ti rãnhrãj  tóg 
jag kutãn gen kỹ, ãn ki tóg inciso tóg kãtĩg  vén mũ ãn jagma 
tĩg mũ; 

IV – ũ  nén ũ ki rãnhrãj  jã ãn tỹ tã tá  ti fãg kỹ, ti prỹg kãki 
rãnhrãj  ja ãn tóg nĩkrén kỹ nỹj mũ, ag ti mỹ kajãm jé, hãra pi ke 
nỹj ti promoção jé; 

V –  Hã re mũ  ũ tóg vẽsóki previdência social kajãm tĩn kỹ, gera 
ti jyjy tóg regime jagma nỹj mũ, ti ẽmã tá nĩ ãn kãki. 

S E Ç Ã O I I
DOS SERVIDORES PÚBLICOS

Art. 39. Ẽmã mág tỹ União ti, kar ẽmã tỹ Estados ag, kar ẽmã pir tỹ 
Distrito Federal ti kar ẽmã kẽsir tỹ Municípios ag hã mỹ tóg nỹj mũ ag han 
jé, regime jurídico pir ti, kar rãnhrãj  nỹtĩ ag jo to ãkrén jé, vẽnhkar mỹ rã-
nhrãj  nỹtĩ ag, kar ag ũ  tãg hynhan ja kãki rãnhrãj  nỹtĩ ag ke gé autarquias 
kar fundações públicas ke tĩ.        

§1º Nén ũ ta, ti kurã kófãn kỹ vỹ, ti ta ke mãn jé kajãm ke nĩ, 
tag ag ve ka: 

I – Ã né ũ ki rãnhrãj jã ãn ki, ã tỹ jagfy nén ũ tỹ  hã riken kỹ , 
to vẽmén; 

II – Ne han ge ã tỹ ken jé; 

III – Nén kã jã ãn ki hãren ka han ge. 



76

Constituição Federal ti jagtã tag tỹ kanhgág vĩ ra rán



77

Constituição Federal ti jagtã tag tỹ kanhgág vĩ ra rán

T Í T U L O I V
DA ORGANIZAÇÃO DOS PODERES

C A P Í T U L O I

D O P O D E R L E G I S L AT I VO

S E Ç Ã O I
DO CONGRESSO NACIONAL

Art. 44.  Congresso Nacional hã vỹ Poder Legislativo ki han   ge 
ãn, hynhan ti. Deputados ag Câmara ki ke, kar Senado Federal ki ke vỹ 
nỹtῖ. Tag tỹvῖn ki vỹ rán kỹ nῖ. Tag ag kar vỹ prỹg tỹ venhkãgra han ti.  

Art. 45  Deputados ag Câmara jé, ti kar tỹ vota kej mũ, ãn nón ag ũ 
fãg ti ser, ẽmã tỹ Estado kar mῖ, fyr mῖ nỹtῖ ẽn mῖ, kar Distrito Federal ty.  

§ 1º Han ge ãn hã vỹ tój mũ Deputado tỹ hãre tỹ ẽmã tỹ Estado 
kar ẽmã tỹ   Distrito Federal ju jẽj ke ti, prỹg pir tỹ vota kej ki 
ju nỹ ãn ki ag tỹ ũ tỹ hãre tỹ  ẽmã mῖ nỹtῖ ẽn nón ve kỹ toj mũ, 
Deputado tỹ jagnã kãfór tũ nῖ jẽ, ũ tỹ pẽnkar kri  ũ tẽgtũ, ketũn 
mỹr ũ tỹ setenta kãfór. 

§ 2º Ẽmã kar mῖ nỹtῖ vỹ Deputado tỹ vẽnhkãgra fãgfãg kej mũ.  

Art. 46.  Senado Federal ki ke ag vỹ tỹ ẽmã tỹ Estados kar Dis-
trito Federal ju nỹtῖ ag nῖ, jo vẽmén ke ag vẽ, ũ tỹ ser ag vota ke kỹ ũ ag 
kãfãn mũ ãn vỹ kãjãj.  

§ 1º Ẽmã tỹ Estado kar ẽmã tỹ Distrito Federal ag vỹ Senador tẽgtũ 
fãg mũ, kỹ ag vỹ ser prỹg tỹ pẽnkar kri ũn pir ki, ki nỹtῖj mũ.   

§ 2º Ẽmã tỹ Estado kar ẽmã tỹ Distrito Federal mῖ ag jo jã kuprẽg 

jé ãn ag, tỹ ag prỹg tỹ venhkãgra kar mῖ tỹ tẽg ke mãn ti. Ag vota 
ken kỹ ag vỹ ver senador pir kuprẽg vén, kar ag vỹ ẽgno tỹ ũn rẽgre 
kuprẽg, ãn ge nỹtῖ jé ag vỹ  ser.   

§ 3º Senador mré ũn rẽgre vỹ jẽj, nén ũ tỹ hãn ri ken kỹ ti jã jé kãjãg jé.

Art. 47.  Hãremũn Cosntituição ki han ge ãn tỹ, tỹ ũn kỹ, ti tỹ ag 
jykre ki hã ke tũn kỹ, ῖn mág ki ke kar vỹ ser vota kej mũ, ti tỹ ser ag nῖkrén 
mỹr ũn e tỹ há tỹ nῖ ken kỹ, ag nén ũ to vãmén nỹtῖ ãn vỹ ser ken kỹ nỹj mũ.  

S E Ç Ã O I I
DAS ATRIBUIÇÕES DO CONGRESSO NACIONAL

Art. 48.  Congresso Nacional hã vỹ gen kỹ tỹ nỹj kej mũ, ẽmã mág 
ki pã’i mág tỹ Presidente tỹ, há tỹ nῖ ken kỹ. Hãra tag pi tỹ art. 49, 51 kar 
52 mỹ ke nῖ, mỹr pã’i mág  tỹ han ke pẽ vẽ, tag ki nỹtῖ tag ti:  

I – Jẽnkamũ tarῖr, ag vin han fã tỹ hãra mũ nỹtῖ ãn;  

II – Pã’i mág tỹ prỹg ũ jé ne han ke ãn nón ve jé, jẽnkamũ tỹ ne 
han ke, prỹg kar hãre tỹ tũ kej ke, hãre kunũj ke, ti hãre ki ũ mỹ 
ke ãn, kar ser jẽnkamũ tẽg hynhan ke;   

III – Ti hã nỹ Pã’i tỹ hãre tỹ tỹrῖr ki ãn nón vej mũ;   

IV – Ẽmã mág ki Pã’i mág tỹ nén ũ há hynhan ke ã nón vej jé;  

V – Ẽmã mág ti rá tỹ hã mĩ tῖg kỹ nῖ ãn, kynhmỹ, goj mág kãmῖ, 
kar nén ũ há tỹ União tũ ãn ti;  

VI – Ẽmã tỹ Estado kar fyr mῖ, ti rá tỹ hã mĩ tῖ ãn ve jé, ti tỹ, kuju 
ki kym há ãn, ketũn mỹr ẽmã ũ mré rán mãn ke, ketũn mỹr ti jag-
tã sῖ. Hãra tag han jé ag vỹ ver ẽmã ãn tỹ Assembleia Legislativa 
tỹ ne tó ãn mã vén ke nỹtῖ;  Hãra tag han jé ag vỹ ver ẽmã ãn tỹ 
Assembleia Legislativa tỹ ne tó ãn mã vén ke nỹtῖ;  

VII – Pã’i mág tỹ Governo Federal ti jo ῖn mág tỹ hã ty jẽj tῖg sῖ 
han ke ãn ve jé;  

VIII – Ũ tỹ pã’i mág mỹ, nén ũ vẽnhmỹ há jé ãn mỹ vẽnhpãty-
fan, ti tỹ ser kajãm tũ nῖ jé;  

XI – Ministérios kar Governo kãki nén ũ nỹtῖ ãn tẽg hynhan ke, 
ketũn mỹr ag kã’ũ tỹ tũ ke;  

Art. 49.  Congresso Nacional tỹ han ke pẽ vẽ:  

I – Ẽmã mág ũ ag mré nén ũ han ke ãn ve jé, ti tỹ ẽg ẽmã ki nén 
ũ tỹ tũ kej ke tũ ãn kar nén ũ há han kej ke ãn;  

II – Ẽmã mág ki ẽg pã’i mág tỹ Presidente tỹ ẽmã mág ũ mré 
ráráj ke, ketũn mỹr ag mré há kej ke, to vẽmén jé. Kar ẽmã mág 
ũ mῖ pã’i ag kãgem jé, hãra ti tỹ ser han ge kãnῖn kỹ ag vỹ vãsóki 
kãgenh mũ;  

III – Pã’i mág tỹ Presidente kar ti mré ke tỹ ẽmã mág ũ ra mũ 
han ke, hãra ag tỹ ty kurẽ tỹ 15 kãfór han ke nỹtῖg kỹ;  

IV – Pã’i mág tỹ Presidente tỹ nén ũ tag han sór kỹ ti mỹ hej 
kej mũ, ketũn mỹr tỹ, tỹ tũ kej: Nén ũ tỹ kijẽn hãnrikej fã tag, 
nén ũ tỹ emã tỹ Estado mῖ kej fã kar hãremũn, ẽmã ũ tỹ ẽg ẽmã 
mré ráráj sór kỹ;  

V – Nén ũ tỹ han ge kãnῖ tũ ãn, ketũn mỹr kãfãn kỹ rán kỹ nῖ ãn, 
tỹ tũ ke jé tóg;  

VI – Ti tỹ ver hã ty nῖj ke ũ ve jé tóg, nén ũ tỹ ti nῖ jé ki 
hãnriken kỹ;  

IX – Prỹg kirã kar mῖ vỹ pã’i mág tỹ Presidente tỹ ne han jé ãn 
tugnỹm, kar vỹ nén ũ tỹ ránrán kỹ nỹtῖ ãn tỹ ki hã ke ãn vej;  

X – Pã’i mág ag ne han ãn tugnỹm kãn ke ti nῖ, ῖn mág kãki ag 
kar Poder executivo Ki ke ag, kar ki rãnhrãj nỹtῖ kar ti;  

XI – Vẽsarῖr ke ti nῖ, Poder ũ ag tỹ ti jã ty nén ũ han tũ nĩn jé;  

XII – Tag hã vỹ tỹ ẽg tỹ mãj fã kar Vẽnhven fã tỹ ke nỹtῖ han 
han. Tugnỹn kar vỹ ti tỹ han ge mῖ hã ken kỹ tovãj, ketũn mỹr tỹ 
ag mỹ kym mũ gé;  

XIII – Tag hã vỹ Tribunal ki União ti Contas ki nỹtῖj ke kuprẽg 
mũ, ministro tỹ 9 ãn ki vỹ ũ tỹ 6 ke kuprẽg mũ;  

XIV – Tag hã vỹ energia nuclear ke mũ ãn to vẽnhrá tỹ há nῖ vej 
mũ, Poder Executivo tỹ han jé kar;  

XV – Tag hã vỹ ti kar japrẽnprẽr mũ, ag tỹ ẽmã ág mỹ nén ũ han 
ke ãn to vẽmén jé, kỹ ti kar vỹ ser vota kej mũ, ag tỹ Congresso 
tỹ ke jé ãn tovãnh jé, ketũn mỹr kym jé;  

XVI – Tag hã vỹ ũ tỹ Kanhgág ga kãki nén ũ han ke ãn tugnỹm, 
nén ũ há kar génh ãn, goj kãmῖ nén ũ han ke ãn, kar jẽnkamũ ne 
nón mũ ẽn ti;  

XVII – Tag hã vỹ pã’i mág tỹ ga tỹ ũ mỹ fi sór kỹ, ketũn mỹr ũ 
tỹ ũ mỹ ti kaja han sór kỹ, vej ke nῖ, hãra ga tag tỹ 2.500 hectares 
kãfór nỹn kỹ;  

XVIII – Tag hã vỹ nén ũ jagy tỹ ke kỹ ẽmã mág calamidade 
pública han mũ, hãra tỹ arts. 167-B, 167-C, 167-D, 167-E, 167-F 
e 167-G ki ke kỹ nῖn kỹ.  

Art. 50.  Deputado ag Câmara ki ke kar Senado Federal, ketũn mỹr 
ag mré ke ũ Presidente mré vẽmén fã, ketũn mỹr Imposto ki Comitê Gestor 
ag Presidente, nén ũ há kar rãnhrãj fã ki ke, ag tỹ nén ũ to vẽmén jé, tag ag 
kã’ũ tỹ, inh pi ãn tugnῖn tῖ ge nῖ ketũn kỹ vỹ ser kajãm ke nῖ.   

§ 1º Estado ki Ministros ag vỹ ag tỹ Senado, Deputado ag Câmara 
ketũn mỹr ty rãnhrãj nỹtῖ ũ ra nén ũ to vẽmén tῖg sór kỹ tῖg mũ, hãra 
tỹ, ty ke ag mỹ ti ne tugnῖg tῖg ge ãn tó vén ke nῖ.  

§ 2º Deputados ag Câmara ki jo jẽ, ketũn mỹr Senado Federal ki ke 
vỹ Estado ki Ministros mỹ, ketũn mỹr vẽnhrá tag kãkã ken kỹ nῖ ki 
nỹtῖ ũ, ag mỹ rán kỹ jẽnẽj mũ, rán kỹ nῖ tũ ra, ũ tỹ han tῖ ãn ti, - Kỹ 
ãn vỹ ser kurẽ tỹ trinta ki ge vã, kej ke nῖ.   

  

S E Ç Ã O I I I
DA CÂMARA DOS DEPUTADOS

DEPUTADOS AG CÂMARA TO KE

  

Art. 51. Deputados ag Câmara ki ke ag tỹvῖn mỹ ke vẽ:  

I – Tag hã vỹ pã’i mág tỹ Presidente, kar ti vice, kar Estado Mi-
nistro ag to vẽmer ãn tỹ hãrej ke, vej mũ, ag tỹ kajãm ke ãn ti. 
Hãra Deputado tỹ 513 ãn ki ũ tỹ 342 ag vỹ gen kỹ tỹ nỹj kej mũ;  

II – Ẽmã mág ki pã’i mág tỹ Presidente tỹ ti conta tỹ Congesso 
Nacional mỹ kurẽ tỹ 60 kãki jẽnẽ tũn kỹ, tag hã vỹ ser, inh hã 
nón vej mũ, ag tỹ ag vẽnhmãn ki tóg kar;    III – Tag hã vỹ vãsóki 
ag nỹtῖ ãn ty han gé ãn hỹnhan mũ. 

V – Tag hã vỹ ũ tỹ ne tỹ ẽmã mág ki Juvẽn fã ki nỹtῖj ki ãn ku-
prẽg ke nῖ, art. 89, VII ki tỹ ken kỹ nῖ.  

S E Ç Ã O I V
DO SENADO FEDERAL

SENADO FEDERAL TO KE

Art. 52. Senado Federal ki ke ag tỹvῖn mỹ ke vẽ:  

I – Tag hã vỹ pã’i mág tỹ Presidente kar ti vice tỹ nén ũ kórég 
han kỹ nón vej mũ, kar Estado Ministro ag, kar goj kãmῖ pã’i ag, 
ga kri pã’i ag, kar kynhmỹ pã’i ag ke ge;   

II – Tag hãvỹ Supremo Tribunal Federal ki Ministro, kar ẽmã mág 
ki Justiça ki Juvẽn fã, kar ẽmã mág ki Ministério Público ki Juvẽn 
fã, ẽg ẽmã mág ki pã’i tỹ nén ũ tỹ hãnrike mũ ãn nón vej fã, kar 
União ki ti kar jagfy vῖj fã, tỹ nén ũ kórég han kỹ nón vej mũ;  

III – Tag hã vỹ , há tỹ nĩ ke vén ke nῖ, ag tỹ voto ki ũn kuprẽg 
jé tag ag:  

a) Juiz kar Tribunais ki Ministros ag, vẽnhrá tag kãkã ken kỹ 
nῖ tag nón;  

b) Ẽmã mág ki Pã’i mág tỹ Presidente hã vỹ Tribunal ty Ẽmã 
mág Contas ki Ministro jyjy tój;  

c) Ẽmã mág kãmῖ ẽmã kẽsir Governador;  

d) Pã’i tỹ Presidente kar jẽnkamũ jo jẽ ag mág;  

e) Ẽg ẽmã mág ki pã’i tỹ hãnrike mũ nón vej fã;  

f) Ũ tỹ nénũ ũ han ke, hynhan ge ãn tỹ ken kỹ;   

IV – Vota ke jé ag tóg mũ, ag tỹ ũ ta ne fãg ke ãn ti vatenh ty, ũ 
tỹ ser ẽmã mág ũ mῖ ẽg ẽmã mág jagfy vẽmén ke ãn ti;  

V – Ẽmã mág ki ẽmã kẽsir tỹ nỹtῖ tag ti, Estados, Distrito Fe-
deral, fyr mῖ kar  unicípios ag pãi tỹ hãremũn ẽmã mág ũ mῖ 
jẽnkamũ mãn sῖ han sór kỹ, tóg ag mỹ vej mũ;  

VI – Ẽmã mág ki ẽmã kẽsir tỹ nỹtῖ tag ti, Estados, Distrito Fe-
deral, fyr mῖ kar municípios ag pã’i mỹ tóg, - Havé tag tỹvῖn ty 
krỹg ke ã nῖ, pã’i mág tỹ Presidente tỹ ke vẽ! kej jẽnkamũ to;  

VII – Ẽmã mág ki ẽmã kẽsir tỹ nỹtῖ tag ti, Estados, Distrito Fe-
deral, fyr mῖ kar municípios ag pã’i tỹ hãremũn ẽmã mág ũ mῖ 
jẽnkamũ mãn sῖ han sór kỹ, tóg ag mỹ vej mũ, ag hãre tuvῖj ke 
ãn ti;   

VIII – ẽmã mág ki hãrej ke, ãn hynhan jé tóg, hãremũn ẽg ẽmã 
kãki ketũn mỹr ẽmã mág ũ ty ke tỹ jẽnkamũ mãn sῖ han jé tỹ 
kajãm ke to;  

IX – ẽmã mág ki hãrej ke, ãn hynhan jé tóg, hãremũn ẽg ẽmã 
kãki, Estados, Distrito Federal kar Municípios ag tỹ hãre kajãm 
ke ãn ti, dívida mobiliária kãki;  

X – Supremo Tribunal Federal tỹ han ge ũ han mỹr, tỹ vẽnhrá tag 
kãkã ken kỹ nῖ tũn kỹ, ãn ki tóg tỹ tũ kej mũ;  

XI – Senador ag mré tỹ ẽg ẽmã mág ki pã’i tỹ hãnrike mũ nón 
vej fã, ãn ti kunũj mũ ti vatenh ty, ti tỹ ti rãnhrãj kãn ke ty krỹg 
tũ ke;  

XII – Vãsóki tỹ ti nῖ jé ki han ge ãn hynhan;  

XIII – Ti rãnhrãj fã ki tỹrῖr ke, ne han ke ãn, nén ũ jagy tỹ ke tũ 
nῖ jé, ũn rãnhrãj nỹtῖ ãn mỹ hãre kajãm ke ãn, han ge kãki ke nῖ 
ãn nón.  

XIV – Ũ tỹ ẽmã mág ki Juvẽn fã kãjãj ke ũ ag kuprẽgprẽg jé tóg, 
ag tỹ ser to vota ke jé, art. 89, VI ki ken kỹ nῖ ãn nón;  

XV – Kãnhmar tỹ vég kej mũ, ẽmã mág kãki, ẽmã kẽsir tỹ 
Estado, Distrito Federal kar Município ag tỹ ag jẽnkamũ jãkrunh 
jé tỹ ne han jé ãn ti.Tag tỹvῖn ki vỹ rán kỹ nῖ.   

Tag tỹvῖn ki vỹ rán kỹ nῖ.   Nén ũ tỹ I kar II ki ke kỹ nỹtῖ ãn ti, Supremo 
Tribunal Federal ag pã’i tỹ Presidente hã tỹ mré kej mũ. Nén ũ vẽnhmỹ han 
jé ãn tỹ hãrej ke ve jé senador tỹ 81 ki ũ tỹ 54 ke vỹ vota kej mũ, ti kunũj 
jé. Ti tỹ ser kajãm ke tu vẽmém kar pi rãnhrãj mãn, prỹg tỹ pẽnkar kri ũn 
tẽgtũ ki pi nén ũ mῖ rãnhrãj ke nῖ.   

S E Ç Ã O V
DOS DEPUTADOS E DOS SENADORES

Art. 53. Deputado kar Senador ag pi nén ũ jagy tũgnῖn ag rãnhrãj kren 
ki nỹtῖ, .ag nén ũ tó, ketũn mỹr , ũ mré nén ũ to vẽmén kar vota kej jé tugnῖn.  

§ 1º Deputado kar Senador ag tỹ ag rãnhrãj ke tu vẽnhrá mág mãn 
kar Supremo Tribunal Federal hãvỹ ag nén ũ vẽnhmỹ han ãn nón 
vej mũ.  

§ 2º Ag tỹ ag rãnhrãj ke to vẽnhrá mág mãn kar, ũ pi ag nῖgféj ke nῖ. 
Hãremũn ũ tỹ ag nén ũ jagy han jẽ ãn ve kỹ hã, ti hãren kỹ kajãm ke 
tũn kỹ, ãn ki hã ag vỹ ser ti nῖféj mũ. Hãra nén ũ tag tỹ hãnrike kỹ, 
pã’i ag vỹ kurẽ pir ki Ĩn mág ra rán kỹ jẽnẽj ke nỹtῖ, ãn ki ag vỹ ser 
to vota kej, ag tỹ ti tỹ hãrej ke ãn ve jé.  

§ 3º Supremo Tribunal Federal tỹ ser ag rãnhrãj ke to vẽnhrá mág 
mãn mỹr ag ũ to vῖ mũ ãn, mẽ kỹ, vỹ ser Ĩn mág ki ke ag mỹ tój ke 
nῖ, partido político ũ ke ag tỹ ser, -Mũnỹ to mã mãn sῖ han jé! Ke 
kãn kỹ, ne pi ser hãrej, ne tỹ ti ki hãrej ke ãn kurẽ ty krỹg to mẽ to.

§ 4º Mesa Diretora tỹ ser ũ to vẽmer ãn, tỹ tũ kej ke pi kurẽ tỹ 
45 kãran ke nῖ.  

§ 5º Ũ to vẽmer ãn tỹ krỹ ken kỹ, ti tỹ nén ũ jagy han jé ãn to, ũ pi 
ne han mũ, ti rãnhrãj ke kurẽ ty kỹg tũ ki.  

§ 6º Ũ pi ti tỹ Deputado kar Senador mỹ: - ne nỹ hãre ke? ke jé há 
nῖ, ti tỹ ver ti rãnhrãj mré ke tῖ ra.   

§ 7º Ĩn mág kãki ke hã vỹ Deputado kar Senador ag tỹ pã’i tỹ ráráj 
fã ag mré mũj ke han, g tỹ ver tỹ ki si jé ra.  

§ 8º   Nén ũ jagy tỹ ẽg ẽmã mág ki ke mỹr, hãremũn ag rárá kãn 
kỹ, Deputado kar Senador ag ki ne pi hãrej mũ. Hãra ag kã’ũ tỹ 
Congresso jã ty nén ũ vẽnhmỹ han jén kỹ, ũ pi ser ti jagfy vῖj mũ gé, 
ãn ki ag vỹ ser to vota kej mũ, ti. 

Art. 54.  Deputado kar Senador ag pi tag han ke nỹtῖ:  

I – Rãnhrãj ke to vẽnhrá mág mãn kar:  

a) Tag ag mré rãnhrãj sór ke tũ: pã’i tỹ Governo tỹ vin jé ãn, 
ũ tỹ jẽnkamũ mré ke mũ, pã’i tỹ Governo tỹ ti pir mỹ ũ mré 
rãnhrãj fã – Hãra han ge ãn tỹ, tỹ ti kar mỹ ke nῖn kỹ, tỹ ag 
kã’ũ tỹ han jé há nῖ;  

b) Vẽnh rãnhrãj tỹ ũ han ke tũ, ti tỹ ver kar ki kutẽ há ra, 
kynhmỹ rán kỹ nῖ ãn ki nỹtῖ ag kã’ũ ki;  

II – Rãnhrãj ken kỹ:  

a) Ũ tỹ pã’i tỹ Governo mỹ rãnhrãj nỹtῖ ãn ag kã’ũ mré rã-
nhrãj fã nῖn kỹ, kar pi ty rãnhrãj kỹ ti kysẽ ty jun kỹ ti kaja 
mãn ke nῖ gé;  

b) Vẽnh rãnhrãj tỹ ki kutẽj fã há kãjãj ke tũ, inciso I, “a” ki 
rán kỹ nῖ ãn;  

c) Vẽnhrá tỹ inciso I, “a” ki nỹtῖ ãn ag mré nén ũ han 
sór ke tũ;  

d) Ti tỹ nén jé ag vota ke mũ kã ty krỹg jé ãn tῖn han jé tóg.   

Art. 55. Deputado kar Senador ag vỹ ag rãnhrãj kren, ag tỹ tag han kỹ:  

I – Ũ tỹ vẽnhrá tỹ rán kỹ nĩ ãn ki hã han tũn kỹ;  

II – Ũ tỹ ti mré ke ag kã’ũ mré jagnã to jũ kỹ, ketũn mỹr nén ũ 
jagy han kỹ;  

III – Ũ tỹ prỹg ãn kãki ag vẽnhmãn kren kamã. Hãra ti tỹ nén 
ũ han ke ũ tugnῖn tῖ tũn kỹ  pi hãre nῖ, ti tỹ hãremũn kuvar há ra 
nén ũ nón tῖn kỹ;  

IV – Ũ tỹ política kãki nén ũ jagy tugnῖn nén ũ han ke ãn kren-
kren kãn kỹ;  

V – Justiça Eleitoral tỹ, tag pi ki rãj ken kỹ, nén ũ tỹ vẽnhrá tag 
kãkã ken kỹ nῖ, katu tẽ nῖn kỹ;  

VI – Ũ tỹ nén ũ jagy han jé ãn to , hãrenkỹ vẽnhpãtyfón ke tũn kỹ.  

§ 1º - Pi há nῖ ũ tỹ, ti tỹ pã’i mág ag mré ke hã ve kỹ, nén ũ kãfãn 
kỹ han ãn ti, kar ãn ki nén ũ kri mãn mág sór ãn ti, Ẽmã mág ki 
Congresso jã ty.  

§ 2º Ũ tỹ incisos I, II, kar VI ki nỹtῖ ãn han kỹ, vỹ ser ti rãnhrãj 
tỹ prỹg ty jun tũ ki kren, deputado ag Câmara ketũn mỹr Senado 
Federal hã vỹ ser, Mesa jo nỹtῖ ãn, ketũn mỹr partido político ag tỹ 
tó mãj. Hãra ũ tỹ tag han jé vỹ, inh pi tag han kỹ nῖ kej mũ, ag ti tỹ 
hãrej ke tó tũ ki.  

§ 3º Ũ tỹ incisos III kar V ki nỹtῖ ãn han kỹ, vỹ ser ti rãnhrãj 
tỹ prỹg tá jun tũ ki kren. Ĩn mág ki Mesa jo jã, ketũn mỹr ũ tỹ 
Congresso kãki partido político ũ jo jã ãn hã vỹ ti kunũj mũ, ũ 
tỹ ti mỹ ta gé ke tũ ra.  

§ 4º Ũ tỹ ti rãnhrãj prỹg fῖnrãm tũ ki kutã sór kỹ, ti tỹ vẽmer kakã nῖ 

kỹ kutẽ sór kỹ, pi jérĩn mỹ kãnhmar ki kroj, Ti tỹ vãsóki kutẽ mỹr 
tỹ jérĩn mỹ kajãm mũ.§§ 2º e 3º ki vỹ ken kỹ nῖ, ne tỹ hãrej ke ti.   

Art. 56. Deputado kar Senador pi ti rãnhrãj ke tỹ ti prỹg ty jun 
tũ ke kutẽj:  

I – Ũ tỹ vẽnh rãnhrãj tag kã jãn kỹ, Estado Ministro, pã’i tỹ Go-
vernador, Estado Secretário, kar Distrito Federal kar ẽmã kẽsir 
mῖ, Capital ti Prefeitura ty ke, kar ũ tỹ  kuvar há mῖ nén ũ nón 
tῖg fã, tag ag kar pi rãnhrãj ũ mré kej mũ ver, ti tỹ han ke ãn prỹg 
ty jun tũ ki;  

II - Ũ tỹ ti kaga ketũn mỹr nén ũ ũ tugnῖg ver krỹ ken kỹ, pi ti 
rãnhrãj kren. Ti krỹ jé tag tỹ kurẽ tỹ 120 kãfór tũ nῖn kỹ.  

§ 1º Ũ tỹ ũ japrẽr jé ag tóg, ũ rãnhrãj fã tỹ kuprẽn kỹ, Vẽnhrá tag ki 
ke ũ, ketũn mỹr ũ tỹ ver krỹ ke sῖ han jé tỹ kurẽ tỹ 120 ke kãfór kỹ.  

§ 2º Ti tỹ vẽnh rãnhrãj ãn ki kuprẽn ra, ũ tỹ kãjã tũn kỹ, ẽg vỹ ser 
vota kej, ẽg tỹ ũ fãg jé, hãra ta ge jé kysẽ tỹ 15 ke tỹ ver jy nỹj ke nῖ.  

§ 3º Deputado kar Senador ag tỹ Inciso I ki ken kỹ nῖ han kỹ, vỹ ti 
hãre to rãnhrãj ke kaja to vẽmén mũ. 

S E Ç Ã O V I
DAS REUNIÕES

VẼNHMÃN

Art. 57.  Ẽmã mág ki Congresso ki ke ag vỹ prỹg kar mῖ vẽnhmãn 
mũ, Ẽmã tỹ Capital Federal ty, fevereiro kã kurẽ tỹ 2 hã ki tỹ julho kã 
kũrẽ tỹ 17 ty jun mũ, kar agosto kã kurẽ tỹ 1º hã ki tỹ dezembro kã kurẽ 
tỹ 22 ty jun ke nῖ.

§ 1º Vẽnhmãn tag kurẽ ty krỹg mỹr, kurẽ há ki kutẽ nῖ tũn kỹ, ag vỹ 
kurẽ ũ jé tuvãnh ke nỹtῖ.  

§ 2º Congresso ki ke ag pi, han ge ki jẽnkamũ to vẽmén vén mã kã 
kỹkrỹ kej ke nỹtῖ.  

§ 3º Nén ũ tỹ Vẽnhrá tag kãkã ken kỹ nỹtῖ tag krĩg mỹ Deputado 
ag Câmara kar Senado Federal ki ke vỹ vẽnhmãn mũ, ag tag to 
vẽmén jé:  

I – Ag tỹ ser prỹg ty jun kỹ Congresso tỹ rãnhrãj ke róm ke;  

II – Han ge ãn to vẽmén jé, ti tỹ ῖn rẽgre mỹ há nῖ jé;  

III – Pã’i mág tỹ Presidente kar ti vice ag tỹ, ag vẽnhrá mág mãn 
jé ser, ag tỹ rãnhrãj jé kar;  

IV – Pã’i mág tỹ Presidente ti tỹ han ge to pi há nῖ ke ãn, ag tỹ 
ser kar kutẽn jé, tỹ tũ ke ki.  

§ 4º Ĩn mág ki ke kar vỹ ser vẽnhmãn mũ fevereiro ti kurẽ tỹ 1º kã, 
ag tỹ ũ tỹ ne han ke ãn vin jé, ag kar vỹ prỹg rẽgre ki rãnhrãj ke nỹtῖ. 
Ũ pi ti han jé ãn hã ki rãnhrãj mãn ke nῖ.  

§ 5º Ẽmã mág ki Congresso ag Mesa ki Senado Federal ag pã’i tỹ 
Presidente hã nỹ jãj. Vẽnh rãnhrãj ũ vỹ ser Deputado ag Câmara ki 
ke kar Senado Federal ki mỹ nỹtῖj.  

§ 6º Ẽmã mág ki Congresso japrẽr jé ag tóg mũ, ti tỹ kurẽ ãn kã 
rãnhrãj jẽ tũ ra, ti tỹ tag han jé:   

I – Senado Federal ki pã’i tỹ Presidente vỹ ẽmã mág ki Congres-
so tag han jé japrẽr:  

Nén ũ jagy tỹ ẽg ẽmã mág kri kótῖg sór nῖn kỹ, nén ũ jagy tỹ ẽg 
ẽmã kẽsir kri kótῖg sór nῖn kỹ, Estados kar Municípios ag, ũ tỹ ẽg 
ẽmã mág mré ráráj sór tó kỹ, Pã’i mág tỹ Presidente kar ti Vice 
tỹ ser ti venhrá mág ãn mãn kỹ, ti rãnhrãj jé;  

II –  Nén ũ jagy tỹ kã nỹn kỹ , ti tỹ ẽmã mῖ nỹtῖ ãn tỹ hãnrike 
kãnãn hán kỹ, ãn ki tag ag vỹ Congresso japrẽr, Ẽg ẽmã mág 
ki pã’i mág tỹ Presidente, Deputado ag Câmara ki pã’i tỹ 
Presidente kar Senado Federal ki ke, ketũn mỹr Ĩn mág kãki 
rãnhrãj nỹtῖ tỹ ken kỹ.  

S E Ç Ã O V I I I
DO PROCESSO LEGISLATIVO

HÃ REN KỸ HAN GE, HAN TO KE

S U B S E Ç Ã O I
DISPOSIÇÃO GERAL
NÉN Ũ KAR TO KE

Art. 59.  Han ge ãn jé ke vẽ:  

I – Vẽnhrá tag kãkã ke nῖ ãn kãpãn rán mãn ke;  

II – Han ge ãn to vẽmén mãn, ti kar tỹ kinhrãg jé;  

III – Ẽg tỹ kurẽ kar mῖ han ge vigvej fã ãn to ke;   

IV – Ẽmã mág ki Pã’i mág tỹ Presidente tỹ Han ge hynhan ãn 
Congresso mré;  

V – Ẽmã mág ki Pã’i mág tỹ Presidente tỹ Han ge hynhan ãn, 
nén ũ tỹ hãnrike kỹ;  

VI – Congresso tỹ Han ge han ãn, Ẽmã mág ki Pã’i mág tỹ Pre-
sidente tỹ ke tũ ra;  

VII – Câmara ki kar Seanado ag tỹ Han ge ãn to ke, ag 
rãnhrãj fã kãki.  

Tag tỹvῖn ki vỹ rán kỹ nῖ. Han ge ãn to vẽmén mãn, ti kar tỹ kinhrãg jé. 
Vẽnhrá tag kãkã  ken nῖ ãn vỹ hãrenkỹ rán mãn ke tój, hãra tỹ tũ ke mã kã, 
tỹ sῖ ke ki, ti kar tỹ kinhrãg jé.

S U B S E Ç Ã O I I
DA EMENDA À CONSTITUIÇÃO

Art. 60. Vẽnhrá tag kãkã ken nῖ ãn rán mãn ken kỹ:   

I – Deputado ag Câmara ki ũ tỹ 513 ki ũ tỹ 171 tỹ ken kỹ, kar 
Senado federal ki ũ tỹ 81 ki ũ tỹ 27 tỹ ken kỹ;

II – Ẽmã mág ki pã’i tỹ Presidente tỹ ken kỹ;   

III – Ẽmã kẽsir mῖ Estados ag Assembleias Legislativas ki ke ag 
ke gé ,  hãra ag e nỹtῖj ke nῖ, ti kuju kãfór.   

§ 1º Ũ pi Vẽnhrá tag kãkã ken nῖ ãn rán mãn, ẽmã kẽsir tỹ Estado mῖ 
nén ũ jagy tỹ ken kỹ, kar ẽmã mág mῖ ũ tỹ ẽg ẽmã mré ráráj sór kỹ.   

§ 2º Ẽmã mág ki Ĩn mág kãki Congresso ki ag tóg to vẽmén rẽgrég, 
kỹ ser Deputado tỹ 513 ãn ki ũ tỹ 308 tỹ há tỹ nῖ ken kỹ, kar ser 
Senado Federal ki ũ tỹ 81 ãn ki ũ tỹ 49 tỹ há tỹ nῖ ken kỹ.   

§ 3º Vẽnhrá tag kãkã ken nῖ ãn rán mãn ken kỹ, Deputado ag Câma-
ra ki Mesa kar Senado Federal ki ke ag tỹ há tỹ nῖ ke kar, ag tỹ ser 
tugtój mũ, ti vẽnh nĩkrén tẽg mré.   

§ 4º Vẽnhrá tag kãkã ke nῖ ãn rán mãn ken kỹ, ũ pi hej kej ti tỹ Han 
ge ũ tỹ tũ ke kãn sór kỹ:   

I – Vẽnhrá tag kãkã ke nῖ ãn ũ pi ẽg ẽmã mág to nén ũ rán mãn, 
ti tỹ ũn sór kỹ;   

II – Ti kar tỹ pã’i ũ kuprẽg jé vota ke ãn, tój ke tũ, ũ kuprẽg jé, ti 
kar tỹ prỹg tỹ 16 kãfór ãn, Pã’i ũ kũprẽg tỹ prỹg tỹ vẽnhkãgra ãn;

III – Poder ki ke ãn tỹ tũ kej ke to;   

IV – Ti kar tỹ jatun mỹ mũ ẽn to;   

§ 5º Nén ũ to vẽmén jé ũ tỹ ki kro tũn kỹ, ag pi prỹg ãn hã kãmῖ to 
vẽmén mãn sór ke nỹtῖ.

S U B S E Ç Ã O I I I
DAS LEIS

Art. 61 Han ge tỹ ke sór nĩj ke kar tỹ han pẽ nĩj ke vỹ, vỹ Repumrika 
tá Neputanu ag nỹtĩj fã Kãtá ke ag tỹ han ge nĩj mũ, Senỹnu Fenerar ke tũ 
nĩn kỹ Kãgréso Nỹsijonar tá ke ag, Repumrika ki Pã’ĩ mág tỹ Presidente, 
Suprẽmũ Trimunỹr Fenerar, Trimunỹr Kri ke ag, kar Prokuranor-Jo ke kar 
ti Repumrika ki kar ver vẽnh kar mré, to rán kỹ sa pẽ tag kã sa ki ãkrén kỹ. 

§ 1º Tag ag hã vỹ tỹ Repumrika ki Pã’i mág tỹ Presidente tỹ ti pir 
mỹ han ge to ke nỹtĩ: 

I – Ki vin kar tỹ ũn sór nĩn kỹ, Mókã kar ag; 

II – To han ge nĩj ke to: 

a) rãnhrãj ken ag vin ge, jo nĩ kar tỹ má ki i vẽnh kar mỹ rã-
nhrãj ki nỹtĩj ge ag kar ũn e rãnhrãj ke ke tũ nĩn kỹ ag kajãm 
ge tỹ mág kej ke jé; 

b) Jo nỹtĩj ke ag han ge kar ẽg to ke to ãkrén fã ag, kajãm ge 
tỹ kej ke kar ti kaja vigvej ke , vẽnh kar rãnhrãj mré vẽnh jo 
nỹtĩj fã ag ẽmã kar tag mĩ; 

c) União kar ẽmã tag mĩ, ki vẽnh kar rãnhrãj nỹtĩ ag to ãkrén 
kỹ kã nĩj ke ti, rãnhrãj ke ag vigvej ke , ki nỹtĩg há han ge kar 
ag sin kỹ kajãm nĩj ke ti; 

d) Ministério Pumriko kar União ki Defensoria Pumrika ki, 

kar ver ki Ministério Pumriko tỹ han kãn ke ki jo jykrén jé 
kar Emã mĩ defensoria Pumrika ti, Distrito Fenerar ki kar 
Ẽmã kar mĩ; 

e) Pã’i tỹ presidente tavĩn vỹ ti nén ũ tãg han sór ka han há 
nĩj, kar ministérios kar órgão ag ne han ge, rán ke nĩ art. 84, 
VI, tag jagma;  

f) Pã’i tỹ presidente tavĩn vỹ ti ta pã’i tỹ Forças Armadas ag 
nén han ge, ãn rán ka nĩm ke nĩ. 

§ 2º Vẽnh kar tỹ to ãkrén ge vỹ Neputanu ag Nỹtĩj fã tỹ projeto to 
rán-rán ge tỹ nỹtĩj ge nĩj mũ, ũ tỹ vota ke tỹ pir hã ra, Estadu tỹ 
pénkar mĩ pipin kỹ nỹtĩ ti, nĩkrén mág kri tẽgtũ ag tỹ ki to tỹ ke jé 
voto ki kej fã ag tỹ.

Art. 62. Hẽ re ke mũn nén ũ tỹ ki hã ke ra, ki ũ han mãn ge tỹvĩn 
kỹ, Repubrica ki Pã’i mág tỹ Presidente vỹ nén ũ to ãkrén tỹ mrẽnh kej mũ, 
to han ke rá ki ãkrén kỹ, ag tỹKãgrésu Nỹsijonỹr mỹ tó tỹ mrẽnh ken kar. 

§ 1º Ti tỹ nén to akrén kỹ rán ja ag han tũg jé hã vỹ nỹtĩ: 

I – Tag to ãkrén kỹ: 

a) tag ki ke pẽ, mĩ tĩj fẽ, puritika kãki han ge há, puritiko ag 
mré ke kar vota ke jé há; 

b) nén ũ kórég kar kri há kinhra nĩj ke , nén ũ kórég kar ã tỹ 
to kinhra nĩj ke; 

c) Poner Junisarjo kar Minstério Pumriko ag nỹtĩ to kinhra 
nĩj ke , ã rãnhrãj ke kar ũ tỹ ki nỹtĩ ag tỹ jagnẽ mré ke kinhra 
ãn ki; 

d) prỹg e kãmĩ nén hyn han ge to ãkrén ke , nén ũ kaja to rán 
kỹ nỹtĩ ki kinhra kar nén ũ tỹ kej ke nĩj ke pãte ke mré, han e 

to vãme pẽ to ãkrén ge tỹ to nỹtĩ ki art. 167, § 3º; 

II – ũ tỹ nén ũ há péju kar to nĩfénh to ke, vẽnh kar tỹ nĩm han fẽ 
ketũnĩn kỹ nén ũ tỹ kaja nĩj ke tỹ kã nĩ to; 

III – To han ge tỹ rán kỹ sa kri ke; 

IV – Kãgrésu Nasijonỹr tỹ to ãn ge rán kỹ sa kinhran kỹ kar 
Repumrika ki Pã’i mág tỹ san kỹ ketũnĩn kỹ tuvãnh tũn kỹ. 

§ 2º Nén ũ tỹ kajãm ge to ke kar mré to vẽnhmỹn kỹ, hãra ũ tỹ rán 
kỹ nỹtĩ ja ag arts. 153, I, II, IV, V, e 154, II, tỹ nén ũ kaja to han mũ 
ti tỹ to han ge rán kỹ ẽgno tá kurẽ kã han ja kar. 

§ 3º Han ge ve vén ge ag tỹ, ũ tỹ §§ 11 kar 12 ti há ki tũ kej mũ ti 
kajãm ge tỹ to ãkrén kỹ, ti rán tá kãtĩg kỹ ti tó há ki nỹtĩg ge tỹ kurẽ 
tỹ sessenta ke kã tỹ ke tũn kỹ, han ge tỹ.

§ 7º kã sa tugnĩn, ti han ve ti ki kurẽ tag hã rike ki, Kãgrésu 
Nasijonỹr ti han ge kri fi kỹ ken kỹ, to rán kỹ sa pẽ to, to vãme 
kar tỹ kãpãn kãmũj ge to. 

§ 4º Ti han ge tỹ § 3º to ãkrén kỹ rán kỹ sa ki ti han ge kurẽ tó kỹ 
rán ja kãpãn kej ki, tỹ krỹ kej ke tỹ kej ke kỹ Kãgrésu Nỹsijonỹr tỹ 
ne han ge tũ ki nỹtĩj. 

§ 5º Kãgrésu Nỹsijonỹr tỹ nén ũ to ke pẽ han vén ge tỹ ke 
han ge tuvãnh jé vỹ ti tỹ to kinhra nĩ vén ke tỹ ke nĩj mũ ti tỹ 
constituicionais to nĩg ja kar. 

§ 6º Jãvo to ke ve vén ge tỹ ki han tuvãnh ge tỹ kurẽ tỹ quarente e 
cinco ke tá krỹg kar ti ven vén ja kurẽ kar, Ti vỹ han to fũrũr kej ke 
kã saj mũ, kar ser, Kãgrésu Nỹsijonỹr tá ĩn ag kã ũ ki, ki hã tó kỹ saj 
ke to ke ki, ti tỹ ki kro jé votar kaj ke tá krỹg ke jé, kãki ĩn kar ag tỹ 
nỹtĩ tỹ ki han han ge to han ra ke to mẽ to. 

§ 7º Kar hã han mãn ge vin jé há nĩ ja tỹ mũ, ti to ãkrén kỹ ke ja tỹ to 

fi kỹ nỹ ki, kurẽ tỹ sessenta ke kãmĩ, ti han ja kurẽ to nĩkrén kỹ, ti to 
vota ke ja tỹ tũ ke ja tũn kỹ ver Kãgrésu Nỹsijonỹr tá ĩn régre ag ki. 

§ 8º To ãkrén ja ag vỹ Neputanu ag Nỹtĩj fã tá vota ke vén ke mũ. 

§ 9º Neputanu kar Senỹnor kãki ke ũ ag tỹ ki nỹtĩ ag to han kỹ nỹtĩ 
tugnỹm ke nỹtĩ kar ag tỹ ti ve ja tỹ kã sa ja ẽn ve jé gé, ag mỹ ti kro 
han tũg ki, vyrmỹ ag vẽnhmãn ũ ki, Kãgrésu Nỹsijonỹr tá Ĩn ag kã ũ 
ki nỹtĩ ag tỹ hej ke tũg ki. 

§ 10 Ti rán mãn ge tỹ han mãn ke tũ nĩj mũ, ag tỹ vẽnhmãn fã ag ki 
han ja tá, han vén ja tỹ hej ke ja tũ ag tá ketũnĩn kỹ ti tỹ ki kroj ke tỹ 
kurẽ kãfór pẽte rãg kỹ. 

§ 11 Han ge tỹ rán kỹ nĩ tũn kỹ ti han tỹ kej fã tỹ to ki kroj ke to 
ãkrén ge ti § 3º kurẽ tỹ sessenta tỹ ti han ja tũ ẽn pãte to ãkrén ge 
ag tỹ kãjatun jan kỹ, to han ra ke ja ag tỹ mré nỹtĩ ki kar nén ũ tỹ ti 
han ja ki nén ũ vóg ja tũn kỹ ti ki han vén ja ag tỹ hãra nỹtĩj mũ, ki 
ne vóg mỹ. 

§ 12. Han ge to rán ja tỹ vẽnh kóm vẽnhmỹ ke ki kron kỹ, to vẽnhrá 
mág han ja pẽ ti tỹ tá krỹg ke vén ja ti, tag tỹ ser ti tỹ tag pãte kã nỹj 
ke to ketũmỹr to rán kỹ sa tỹ kikroj ke tũ to mẽg nỹj mũ. 

Art. 63. Pi ki nén kajãm ge tỹ mág kej ke tỹ kã nĩm ke nĩ. : 

I – Rán kỹ nỹtĩ pẽ tỹ han jé Repumrika ki Pã’i mág tỹ Presidente 
han ja ti, han ge tỹ rán ja art. 166, § 3º e § 4º; 

II – rán kỹ sa tỹ rãnhrãj jo nỹtĩ to ke tỹ Neputanu tá Kỹmỹra 
ki, Senỹnu Fenerar ki, Tribunais Federar ag ki kar Vẽnh kar mỹ 
Ministério ki.

Art. 64. Repumrika tá Pã’i mág tỹ ran ja tá ki kro kar to vãmén ge, 
Supremo Tribunal Federal kar Tribunais Superiores ag vỹ Neputanu Ag 
Kỹmỹra tá ve vén ge nỹtĩ.

§ 1º Repumrika tá Pã’i mág Tỹ Presidente vỹ nén ũ to rá tỹ ti mỹ há 
ag ki kro tỹ mrẽnh ke jé pini kej mũ. 

§ 2º Hẽ re mũn, § 1º ũ ti ki, Neputanu ag Nỹtĩj fã kar Senado Fenerar 
ag tỹ ki tó tũn kỹ, nén to rá tag to ag jykre tỹ kã nỹ en to, ag ki ke nỹ-
tĩj ke mỹr, kurẽ tỹ quarenta e cinco ke tá krỹg mỹr, nén ũ to rá tỹ ki 
tomẽg nỹtĩ tỹ kej ke tỹ ki kro kãn mũ ser , vé ũn tỹ kurẽ tomẽ pẽ han 
ge ag hã tỹ ne ki kroj ke tũ nĩ ag tỹ kuprẽg ke to vẽnhmãn, tomẽ to. 

§ 3º Rán ja ag hyn han ge ũ tỹ han ge vỹ tỹ Senado Fenerar kar Ne-
putanu Kỹmỹra ki ke ag nỹtĩ kurẽ tỹ dez ki ag tóg tugnỹ mũ , hãra ti 
jo nén ũ tỹ rán vén ka sa ẽn tugnỹm ge kar. 

§ 4º Han ge tỹ § 2º ki nỹtĩ pi Kãgrésu Nỹsijonỹr ki nỹtĩ ag tỹ vẽ-
nhkán sĩ han ge kã to nĩkrén ke nỹtĩj mũ, kar pi rán kỹ nỹ tỹ kónhigo 
ki ne han mũ. 

Art. 65. Han ge tỹ rán kỹ sa tỹ ki kro ja vỹ Ĩn ag kã ũ ki tỹ ũ tỹ ve 
vén ge nĩj mũ, kurẽ kuju pin kỹ to vãmén ge kar ti tỹ voto ki han ge nĩj mũ 
gé, kar ti tỹ ki han jé ketũnĩn kỹ ki kroj ke tũ ki jãnã jé, Ĩn tỹ ki tugnỹm mãn 
ge tỹ mẽ ke jé, ketũnĩn kỹ han ke tũ ki, ti mỹ tỹ ne han tũn kỹ. 

To paragrafo pẽ. Rán kỹ sa tỹ ũ to san kỹ, kỹ tỹ ĩn tỹ han vén ja ra vỹn kej mũ.

Art. 66 Ĩn tỹ to vota ke kãn kar tỹ Repumrika ki Pã’i mág tỹ Presi-
dente mỹ jãnãj mũ, ũ  tỹ, tugnỹm han kar, ti ki kro jé han mũ. 

§ 1º Repumrika ki Pã’i mág tỹ Presidente tỹ rán kỹ nĩ ãn tỹ ki há ke 
ken kỹ ti tỹ vyrmỹ nĩm mũ ketũnĩn kỹ ki ke kar kã, instituicional 
ketũnĩn kỹ vẽnh kar mỹ hán kỹ, ti tỹ krỹ ke ketũnĩn kỹ ti ki kro 
kãn ge vỹ tỹ, kurẽ tỹ quinze kãmĩ ke nĩj ke nĩ, ti tỹ mãn ja kurẽ ẽn 
ki nĩkrén kỹ, kar tỹ ser vẽnh vĩ jãnãj mũ, óra tỹ quarenta e oite ke 
kãmĩ, Senado Federal tá Pã’i tỹ Presidente mỹ ti tỹ ne tugnĩn ti ki 
kro kamẽg ja to ke ti.

§ 2º Ver ti ki kro han tũn tỹ vẽnhrá mág tỹ artigo mĩ kãmun kỹ ki 
han mũ, paragrafo ki, inciso ketũnĩn kỹ alínea ki. 

§ 3º Kurẽ tỹ quinze ke pãte tĩg kar, Repumrika ki Pã’i mág tỹ 
Presidente tỹ jatunmỹ tomẽg nĩ tỹ ser tũg, ti ki kro han jé. 

§ 4º Ti ki kro han ge tũ vỹ vẽnh kar mré vẽnhmañ ki tój ke mũ, 
ti mãn kri kurẽ tỹ 30 ke kãmĩ, ti tỹ ki kroj ke tũn jé Deputado kar 
Senadores kar ag tỹ voto vin kãn ge to ãkrén kỹ. 

§ 5º Ti ki kro han ja tũ tỹ kã nỹ tũn kỹ, ti hã vỹ tỹ to rán han ja jãnãj 
ke mũ, ven kãn jé Repumrika ki Pã’i mág tỹ Presidente mỹ. 

§ 6º Rán ja tỹ ki ne han mã tá krỹg § 4º kã rán kỹ sa ki, ki kro 
han tũg ja vỹ to vota ke vén jé saj ke nĩj mũ, vẽnhmãn tỹ mrẽnh 
kej ke ki, vẽnh jykre kar ag tỹ ki ne tó mẽ, ti voto kar tá krỹg 
to mẽ mũ. 

§ 7º To han ge tỹ ven ge tũn kỹ óra tỹ quarenta e oito ke kãmĩ 
Repumrika ki Pã’i mág tỹ Presidente ti, § 3º kar § 5º ki rán ka san 
ki, Senado ki Presdente hã vỹ ti ki han ge ki tỹ kej mũ, kar, ti tỹ 
ki tỹ ke tũn kỹ, vỹ Senado ki Vice-Presidente tỹ inh hã tỹ kej ke.

Art. 67. Projéto to han ge rán kỹ nỹ vỹ to ãkrén ge tũ nĩj mũ, 
kỹ projeto tãg hã han mãn ge nĩj mũ, legislativa ki vãnhmãn kutẽ nĩ 
ẽn tá, Kãgrésu Nỹsijonỹr kãkĩ Ĩn ag kã’ũ ki nỹtĩ mág ag tỹ ki kro han 
jé ke kỹ hã.

Art. 68. Ũ tỹ han ra kej ke rán ge hã vỹ tỹ Repumrika ki Pã’i 
mág tỹ Presidente nĩj mũ, ũn tỹ han jé pini kej ke mũ hã vã tỹ Congresso 
Nỹsijonỹr ag mỹ ke nĩ. 

§ 1º Nén ũ tỹ han ge ag hã vã tỹ Kãgrésu Nỹsijonỹr tá nỹtĩ pẽ ag ki 
ke nĩj mũ, ũ tỹ vyrmỹ tỹ kej ke ag vỹ tỹ Kỹmỹra tá Neputanu ag ki 
ke nỹtĩ jãvo. ketũnĩn kỹ Senado Fenerar ag, han ge pẽ tỹ vyrmỹ nỹ 
tỹ to han ge kãpãn sa ki, kar legislação tỹ to kej ke tũ ti: 

I – Poder Judiciário kar Ministério Público ki han ge, ag rãnhrãj 
kar kãmĩ nỹtĩ ag to; 



97

Constituição Federal ti jagtã tag tỹ kanhgág vĩ ra rán

II – tag mĩ ke pẽ, vẽnh kar, vẽnh kar tỹ to ke nĩj ke , político kar 
ag vin ge ag; 

III – prỹg kar mĩ ãkrén , nén ũ génh ge kar ti kaja to rán ke nỹtĩ ag.

Art. 79.  Pã’i mág tỹ Presidente tỹ kẽ nĩ ki rẽj mũ, nén ũ tỹ hẽ re ke 
mũ jy nỹn kỹ, kar ti nĩ ẽn kã nĩj ke mũ, vỹ Pã’ĩ mág tỹ Vice-Presidente ti.   

To rá pir. República ki Pã’i mág tỹ Vice-Presidente ti vỹ, ti tỹ han ge 
pẽ tỹ kri nỹtĩn kỹ han ke kỹ, ti vỹ Pã’ĩ mág mré han mũ, ti tỹ nén ũ 
han ge pẽ to ken kỹ.   

Art. 80.  Hẽ re ke mũn Pã’i mág tỹ Presidente kar Vice-Presidente tỹ 
han ge kamãg kỹ, ketũnĩn kỹ tỹ kej ke ũ jé ke tỹ ki han tũn kỹ, ũ tỹ ag tỹ ki 
nỹtỹ ja ẽn ki rãnhrãj ke mũn vỹ tỹ Neputanu Kãki ag jo tỹ Presidente ki Pã’i 
tỹ Neputanu Fenerar nĩj mũ, ketũnĩn kỹ Senỹnu Fenerar ti kar Suprẽmũ 
Trimunỹr Fenerar ti ke gé.    

Art. 81.  Pã’i tỹ Presidente kar ti mré Vice-Presidente tỹ ki nỹtĩ ãn 
ki rãj ke tũn kỹ, ũ tỹ ũ kuprẽg ge jé vỹ kurẽ tỹ 90 ke kar han jé róm kej mũ.    

§ 1º Ti tỹ vãnhver kuprẽ kỹ ẽgno tá prỹg régre kỹ ti tỹ presidente kã 
nĩn kỹ , ũ kuprẽg ge tỹ ag nỹtĩ ki rã jé vỹ kurẽ tỹ trinta ke ki kutẽj 
mũ, Kãgresu Nỹsijonỹr tỹ han mũ, tỹ kej ke to ãkrén kỹ.   

§ 2º Nén ũ kar tag ki ẽkrén kỹ, ũ tỹ ki kej ke ag vỹ ag jo ki nỹtĩg vén 
ja ẽn rikej mũ.   

Art. 82.   República ki Pã’i mág tỹ kã nĩj ke vỹ tỹ prỹg tỹ 4 
(vẽnhkãgra) nĩ kỹ ti tỹ ki rãj ke vỹ kurẽ tỹ 5 nĩ, janẽru ki ti tỹ ki rãj ke ven 
ja ẽn pãte.    

Art. 83.  República ki Pã’i mág kar ti mré ke tỹ Vice-Presidente ag 

pi, Kogresu Nasijonỹr tỹ kinhra tũ ra, kurẽ tỹ 15 ke kãfór han mũ, vẽnh 
vinven mã Ẽmã mág ki, ag tỹ to rán kỹ sa to ãkrén kỹ ki nỹtĩ, ki pa tũg kỹ. 

S E Ç Ã O I I
DAS ATRIBUIÇÕES DO PRESIDENTE DA REPÚBLICA

Art. 84. Presidente da República tỹvĩn  tỹ han ge:   

I – Ministros de Estado  ũ fẽg, ke tũ nĩ ka kunũnh; 

II – Ministros de Estados ag mré rãnhrãj nén ũ mág jé, adminis-
tração federal kãki;   

III – Constituição tag hã ve kỹ tóg rãnhrãj ke nĩ;  

IV – hej ke kỹ tóg, publicar kej ke nĩ leis ti, kar tóg decreto ki 
han há han kỹ kri rãnhrãj;  

V – Projeto de lei han ge tũ, ke tũnĩ kỹ ũn sĩ, ti jag tã (tẽ);   

VI – decreto han ge, tag to;

a) tugnỹm  ge administração federal kãki, despesa tỹ tãpry 
tũ nĩn jé, kar kãki órgãos público ũ han sór ke tũ, kar tỹ 
tũ  kej ke tũ;

b) funções kar cargos públicos ta tũ kej ke tũ, ti ke ẽn ki; 

VII – Estados estrangeiros ag mré há nĩj ke, kar representantes 
diplomático ag kri fij ke;

VIII – mỹ háj ke tỹ nĩ tratados kar han jé to , Ãmã ũ tá  ke ag 
kãmũ kỹ tóg ag mỹ nén ũ han ge nĩ, Congresso Nacional kãki; 

IX – decretar kej ke tỹ nĩ estado de defesa ti, kar estado de sitio ti; 

X – decretar kej ke ti nĩ, ti tỹ nén ũ tón jé, ti jykre kãke, federal 
tỹ ki kãrã kỹ han jé;   

XI – Congresso Nacional kãki tóg nén ũ to  jykrén ge nĩ, ti han 
jé, kar tóg sessão  legislativa han ge nĩ gé, ti tỹ Ãmã tỹ hẽn ri  ke 
ẽn tón jé, kỹ ag tóg to  jykrén kỹ tỹ pir kej mũ, nén han ge ẽn ti; 

XII – vẽnh pãte  fan ge ti nĩ, ke tũ nĩ kỹ tóg, tỹ sĩ kej ke nĩ  órgãos 
instituídos ki  lei ag; 

VI – decreto han ge, tag to; 

a) tugnỹm  ge administração federal kãki, despesa tỹ tãpry tũ 
nĩn jé, kar kãki órgãos público ũ han sór ke tũ, kar tỹ  tũ kej 
ke tũ;  a) tugnỹm ge administração federal kãki, despesa tỹ 
tãpry tũ nĩn jé, kar kãki órgãos públicos ũ han sór ke tũ, kar 
tỹ  tũ kej ke tũ;  

b) funções kar cargos públicos ta tũ kej ke tũ, ti ke ẽn ki;   

VII – Estados estrangeiros ag mré há nĩj ke, kar representantes 
diplomático ag kri fij ke;

VIII – mỹ háj ke tỹ nĩ tratados kar han jé to , Ãmã ũ tá ke ag 
kãmũ kỹ tóg ag mỹ nén ũ han ge nĩ, Congresso Nacional kãki;

IX – decretar kej ke tỹ nĩ estado de defesa ti, kar estado de sitio ti; 

X – decretar kej ke ti nĩ, ti tỹ nén ũ tón jé, ti jykre kãke, federal 
tỹ ki kãrã kỹ han jé;   

XI – Congresso Nacional kãki tóg nén ũ to  jykrén ge nĩ, ti han 
jé, kar tóg sessão legislativa han ge nĩ gé, ti tỹ Ãmã tỹ hẽn rike  
ke ẽn tón jé, kỹ ag tóg to  jykrén kỹ tỹ pir kej mũ, nén han ge 
ẽn ti:   

XII – vẽnh pãte  fan ge ti nĩ, ke tũ nĩ kỹ tóg, tỹ sĩ kej ke nĩ  órgãos 
instituídos ki  lei ag; 

XIII – forças armadas kar Marinha kar Exército kar Aeronáu-
tica ag kar kri ke nĩj  ke, kar ũ tỹ ag jy nỹtĩj ke ag jyjy vin ge, 
ag cargos ki;           

XIV – Ministro do supremo, Tribunal federal Kar Tribunais Su-
periores kãki tóg ũ kuprãg ge nĩ, Senado Federal tỹ nén ũ há han 
kỹ, kar tỹ presidente kar diretores vin ge nĩ, Procurador-geral kar 
banco central kãki ke gé;   

XV – ũ tỹ pãvãnh há kar ũ tỹ  nén ũ kar han jé nĩ ẽn kuprãg 
ge, art.73 ve kỹ, Ministros  do Tribunal de Contas da União 
jo  jẽ jé;  

XVI – ũn kanhró mág kuprãg ge ti nĩ , Constituição tag ve kỹ. ti 
tỹ  Advogados – Geral da União jo  nĩ jé;

XVII – art. 89 ve kỹ Conselho da República kãki ũ kuprãg;  

XVIII – Conselho da republica kar Conselho de defesa Nacional 
japrãnprãr , nén ũ tỹ hãn rike kỹ; 

XIX – vãnhgéj ke, ãmã ũ tỹ rãnh rãnh ge sór kỹ, Congresso 
Nacional tỹ tág gen kỹ, ag sessão legislativa kãki ag tóg to  
vãmén mũ kar ag tỹ decretar kej mũ, ti kar ke tũ nĩ kỹ ti jagtã  
tỹ kej ke ti; 

XX – Mỹsér ke ẽg jagmré há kar ẽn ki, Congresso Nacional tá  
tóg nén ũ han tag hã to;

XXI – vej ke tỹ nĩ nén ũ há han jé, nén ũ há nĩm jé ẽn ti; 

XXII – nén ũ tỹ hãn rike kỹ tóg forças estrangeiras ag tỹ ra kãmũ 
kỹ ki nỹtĩg sĩ han: 

XXIII – Congresso Nacional mỹ jãnãj ke nĩ, ti prỹg kãmĩ nén 
hen ge ẽn ti, kar hãren kỹ han ge ẽn te ke gé , Constituição ve kỹ;

XXIV – prỹg kar ki tóg Congresso Nacional mỹ ven ge nĩ, ti nén 
ũ han jé ẽn ti, ti sessão legislativa han kar tỹ kurã 60 kar, ti nén 
han vén jé ẽn to;

XXV – lei tag ve  kỹ tóg tỹ tũ kej ke nĩ, cargos públicos 
federais ti;

XXVI – art. 62; ve  kỹ tóg rán ge nĩ,medidas provisórias ti, lei 
tar ven jé;  

XXVII – Constituição kãki ve  kỹ tóg nén ũ ũ han ge to  jukrén 
ge nĩ: de âmbito nacional previsto nos arts. 167-B, 167-C, 167-
D, 167-E, 167-F e 167-G desta Constituição;

XXVIII – arts; 167-B, 167-C, 167-D, 167-E, 167-F kar 167-G 
ve  kỹ tóg Congresso Nacional mỹ tóg decretar ke ra , kej ke nĩ, 
nén ũ mág tỹ hãn ri ke kỹ.  

Paragrafo tag tỹ vĩn vẽ. Presidente da República nén han ge incisos VI,XII 
kar XXV ve  kỹ,Ministério de Estado, Procurador – Geral da República ag 
mỹ tóg, tag han ra  kej ke nĩ.   

S E Ç Ã O I I I
DA RESPONSABILIDADE DO PRESIDENTE DA REPÚBLICA

Art. 85. crime vẽ presidentes da republica tỹ Constituição da Repú-
blica tỹ Constituição Federal tag pãtén sór kỹ, ke tũ nĩ kỹ ka to tã sór kỹ:   

I – jag mré há ven kỹ nĩ;

II – Poder Legislativo, Judiciário kar Ministério Publico kar Fe-
deração kãki rãnhrãj nỹtĩ ag vỹ nén ũ kar han jé nỹtĩj;  

IV – Ẽmã kãki tarĩr ke; 

V – administração kãki nén ũ tỹ hãn rike kỹ ta krỹ ke; 

VI – nén ũ há han ge to lei; 

VII – leis han há han ge, kar judicial ag tỹ tó kỹ. 

Parágrafo tag tỹvĩn  vẽ. hãren kỹ crimes nón vej ke ti.   

Art. 86. Câmara dos Deputados ag jagtã kãfór tỹ Presidente da 
República pi ne han mũ ken  kỹ, tóg Supremo Tribunal Federal tá  kutãj  
mũ, ag tỹ ti ne han jé tũ ẽn ve kỹ ti crime vẽ ken  jé:   

1º Presidente ryrãg, ti nén han fã ẽn ki:  

I – Supremo Tribunal Federal ag tỹ ti to  queixa-crime e mã kỹ;

II – ti crime vẽnh ven  kỹ , kar ser Senado Federal ag tỹ tug-
nỹm  kar; 

§ 2º ti tỹ ser kurã tỹ 180 han kar tỹ ti ryrãg pẽ han ge, nén ũ tỹ hãn 
rike mág tũ ki.

§ 3º ti ver katy tĩn kỹ, kar ũ tỹ ne tó mãn tũn kỹ, Presidente da 
República pi nĩféj há Kãkã nĩ.

§ 4º Presidente da Republica pi ti rãnhrãj kãki nén ũ vẽnh mỹ 
han ge nĩ.  

S E Ç Ã O I V
DOS MINISTROS DE ESTADO

Art. 87. Ministros de Estado kuprãg ge, prỹg tỹ 21 kãfór nỹtĩj ke ag 
tỹ nỹtĩ, ag tỹ política ãki rãnhrãj jé.  

Paragrafo tag tãvĩn. Ministro de Estado tỹ han ge vẽ, Constituição 
kar Lei tag ve  kỹ: 

I – administração federal vỹ tugnỹg kar han mũ, Presidente da 
Republica tỹ decreto assina ke jé  ẽn ti;

II – tĩn jé tóg kar tỹ han leis kar decreto hár  ẽn ti; 

III – prỹg kar mĩ tóg, relatório ven  ge nĩ Presidente da Repu-
blica mỹ; 

IV – han há han ge tỹ nĩ, Presidente da Republica tỹ ũn kuprãg 
jé ẽn ti. 

Art. 88. Ministérios kar órgãos ũ ag lei ven  ge , hãre mũn tag kãki 
rán jé tỹ tũg  sór kỹ ke gé.

C A P Í T U L O I I I

D O P O D E R J U D I C I Á R I O

S E Ç Ã O I
DISPOSIÇÕES GERAIS

Art. 92. Poder Judiciário ag órgãos vẽ:   

I – Pã’i tỹ Supremo Tribunal Federal;  

I-A – Pã’i tỹ Conselho Nacional de Justiça ti;

II – Pã’i tỹ Superior Tribunal de Justiça ti; 

II-A – Pã’i tỹ Tribunal Superior do Trabalho;

III – Pã’i tỹ Tribunais Regionais Federais e Juízes Federais ag; 

IV – Pã’i tỹ Tribunais e Juízes do Trabalho ag;  

V – Pã’i tỹ Tribunais e Juízes Eleitorais ag; 

VI – Pã’i tỹ Tribunais e Juízes Militares ag;  

VII – Pã’i tỹ Tribunais e Juízes dos Estados e do Distrito Federal 
e Territórios ag.   

§ 1º Supremo Tribunal, Conselho Nacional de Justiça kar Tribunais 
Superiores ag vỹ Capital Federal ki nỹtĩg ja   nỹtĩj ke nĩ.

§ 2º Supremo Tribunal kar Tribunais Superiores vỹ tar nĩ ãmã  mág 
tag kri. 

S E Ç Ã O I I
DO SUPREMO TRIBUNAL FEDERAL

Art. 101. Supremo Tribunal Federal ag vỹ 11 ke nĩj, 35 ke tũ mỹr  
prỹg tỹ 70 krãm ke tỹvĩn ẽn ag vỹ, ag  rãnhrãj jé há nĩ.  

Parágrafo único. Presidente da Republica vỹ Ministros do Supre-
mo Federal ag jyjy vin ge nĩ, Senado Federal ag kar tỹ hej ken  kỹ. 

Art. 102. Supremo Tribunal Federal vỹ nĩm há han ge nĩ, Constitui-
ção tag ti, tag ve jé:   

I – tugnỹm jé, rán kar tỹ gé ken jé, ki hã ke ti:

a) Vãsỹ mér tỹ nén ũ tỹ kã nỹ ẽn vej kenĩ, lei kãki tugnỹm 
kar tóg decretar kej mũ nén ũ ẽn to , lei Federal Kãkã nỹ 
ẽn ve  kỹ; 

b) Presidente kar vice-presidente kar Congresso kãki nỹtĩ  
ag, kar Ministro ag, kar procurador da República ag mré ke 
vẽ  sĩn kỹ nén ũ vẽnh mỹ han kỹ;

c) nén ũ han kónãn sĩ han kỹ, kar vẽsóki  crime han kỹ tóg 
tỹ Ministro do Estado, Marinha, Exercito kar Aeronáutica 
mré ke nĩ, ag tỹ art. 52 I, ve kỹ han jé Tribunais Superiores 
kar tribunal de Contas da União kar pã’i mág diplomático 
ag ki kar jé;

d) ti kar tỹ ki kanhró  nỹtĩj  ke nĩ, tag kãki lei vẽnh kãpãm  
tag ti. To  vẽnh kirĩr jé, hãri mũn Pã’i Presidente tỹ kã fãn kỹ 
nén ũ han sór kỹ ti kar tỹ habeas corpus tovĩj mũ, Deputados, 
Senadores, Tribunal de contas ki rãnhrãj nỹtĩ ag, kar Procu-
rador Geral, kar ser Supremo ki nỹtĩ ẽn ag ke gé;

e) União, Estado, Distrito Federal ag tỹ hã tá  ke ag jagmré 
nén ũ tỹ vẽnh mỹ jỹgjỹg ke tũ nĩ, ãmã  ũ tá  ke ag mré, jag 
mỹ nenh kỹ;

f) União, Estado, Distrito Federal kar entidade ũ ag adminis-
tração kãki jagnẽ  vóg sór, nén ũ tu;

g) Ãmã ũ tá  ke ag tỹ, ẽg mỹ ũ ẽn jãnãj  ke kỹ;

i) ti tỹ habeas corpus tovĩ  mỹr tỹ Tribunal Superior kã jẽ , 
ke tũ nĩ  kỹ tóg mỹ rãnhrãj tĩ, hã re  mũn ta tỹ pã’i nĩ gé,  kỹ 
tóg nén ũ vẽnh mỹ han jé nĩj, kỹ vãsimer Supremo Tribunal 
Federal tóg vej ke nĩ;

j) tugnỹm mãn ge, crime sĩ ke tũ nĩ kỹ crĩme mág ũ tỹ 
kãki nỹtĩ ẽn;  

l) ven ge tỹ nĩ, ti tỹ ũn mág ti, vẽnh vĩgvĩ tỹ tũ ke jé; 

m) ta pir ke kỹ han ge kar ã tũ ki han ge ũ tỹ processo kãki 
nỹtĩ ẽn ti;

n) han ge ũn kanhró mág kri kar ũ tỹ to  kanã  jur ẽn ag, ke 
tũ nĩkỹ Tribunal kãki ti jagtã tỹ ser ketũg kỹ tóg ser vãsỹmér  
han ge nĩ ser; 

o) Tribunal Superior kar Tribunal de Justiça kar ũ ag tỹ rã-
nhrãnh ge sór kỹ; 

p) ag tỹ nén ũ tỹ vẽnh mỹn  kỹ nỹ ẽn ve  kỹ, vãsimér tug-
nỹm  ra ke;  

q) ag tỹ jagmré vin kỹ Presidente da República tỹ nén han 
kónãn jé ẽn ti, kar Congresso Nacional kãki  ke ag tỹ nén ũ 
vẽnh mỹ han kỹ nỹtĩn kỹ ag tóg ĩn tag ag kã ũ  kãki vej ke 
nỹtĩ, Tribunal de contas, Tribunais Superiores ketũ nĩ ka Su-
premo Tribunal federal tá;

r) ag tỹ tá  ag kato  nén ũ han sór kỹ, Conselho Ncional 
de Justiça kar Conselho Nacional do Ministério Público 
ag kato; 

II – ag tó jé  nón ve  mãn ge:  

a) ag habeas corpus to vin  mỹr kar ag jagmré vin kãn 
mỹr, kar tỹ Tribunais Superiores hej ke tũg jé  ẽn tỹvĩn  
ke vỹ tũ kej; 

b) política kãki crime; 

III – vãsimér han ge, ag tỹ nén ve vén  ẽn tỹ kemãn kỹ: 

a) Constituição tag kãki kato  tã; 



107

Constituição Federal ti jagtã tag tỹ kanhgág vĩ ra rán

b) Constituição kato  tã kar lei Federal kato  tã; 

c) Constituição tag kãki ve  kỹ ẽg Governo tỹ nén ũ han 
kónãn kỹ ven ge;  

d) julgar kej ke tỹ nĩ ẽg nỹtĩg jé mĩhã lei federal ti.

§ 1º tag vẽ kej ke tỹ nĩ, Constituição kãki, ag tỹ mĩhã han mũ tũn kỹ, 
Supremo Tribunal Federal tỹ vej mũ lei kãki.  

§ 2º Pã’i tỹ Supremo Tribunal Federal ag tỹ vẽnhrá ũ to  ki hã ta ke 
nỹ, ke tũ nĩ mỹr, ki hã ke tũ nỹn, ken kỹ vã tỹ ti kar mỹ ke nĩ.

§ 3º ag vẽsỹmér  han mãn sór kỹ, kar tỹ mãhá kemãn kỹ, ag nén han 
vén ja ẽn ti kỹ Tribunal tỹ ve  mãn mũ, hãra ũn tẽgtũ kãfór ag jagmré 
vĩ pir kỹ tóg vỹn kej.  

Art. 103. Tag ag hã vỹ vẽnhrá tag kãki ken kỹ nỹ ãn vej ke nỹtῖ:   

I – pã’i mág tỹ República ki Presidente;   

II – pã’i ag tỹ Senado Federal jo nỹtῖ ag;   

III – pã’i ag tỹ Deputados ag Câmara jo nỹtῖ ag;   

IV – pã’i ag tỹ Assembléia Legislativa ketũn mỹr Distrito Fede-
ral ty Câmara Legislativa jo nỹtῖ ag;            

V – Estado ki pã’i tỹ Governador ketũn mỹr Distrito Federal 
ki ke ag;          

VI – ẽg jamã mág ki pã’i tỹ nén ũ tỹ hãn rike mũ ãn nón vej fã;   

VII – ẽg jamã mág ki Ũ tỹ ũ jagfy vῖj fã ag jo jẽ ãn;   

VIII – ũ tỹ Congresso Nacional ty partido político ũ jo jẽ ãn;   

IX – ũ tỹ ẽg jamã mág ki ũn rãnrãj nỹtῖ kar jo nỹtῖ ãn ag.   

§ 1º Ẽg jamã mág ki pã’i tỹ nén ũ tỹ hãnrike mũ ãn nón vej fã tag vῖ 
jãmã vén ke ag nỹtῖ pã’i ũ ag, ag tỹ kar ne han ke ven jé.   

§ 2º Ũ tỹ nén ũ tỹ vẽnhrá tag kãki ken kỹ nῖ ãn tỹ ki hã han tũn kỹ, 
pã’i mág tỹ mré ke tῖ ãn vỹ ser, ag jo jẽ ãn ti mỹ kej mũ, ti tỹ kurẽ tỹ 
30 ke kãmῖ nón ve kỹ, ki hã han jé.   

§ 3º Supremo Tribunal Federal tỹ han ge ũ tỹ vẽnhrá tag kãki ken kỹ 
nῖ, tin ki hã ke ketũn mỹr katu tẽ nῖn kỹ ag vỹ, ẽg jamã mág ki pã’i 
tỹ nén ũ tỹ hãnrike mũ ãn nón vej fã ti vῖ mẽ vén ke nỹtῖ. Ti hã vỹ 
ser han ge ũ tag jagfy vῖj mũ.  

Art. 103-A. Supremo Tribunal Federal vỹ vãsóki ketũn mỹr ũ tỹ ti 
mỹ ke kỹ vẽnhrá tag kãkã ken kỹ nῖ, ãn ti jykre ki vẽme sῖ han mũ (tu ag 
súmula ke ti), Ministro ag tỹ 2/3 vỹ ti mré vej mũ ge ser. Kỹ vỹ han ge ũ 
tugnỹm mãn, ti há nῖ ti, ketũn mỹr tóg, tỹ ũ kej, ketũn mỹr vỹ tũ kej mũ. Ag 
tỹ ser vẽnhrá tag kãkã ken kỹ nῖ ãn to ag jykre tỹ pir ken kỹ, ti kar vỹ kri 
jãgjãg sór ke nỹtῖ, han ge ũ tag ti.             

§ 1º To vẽme sῖ ãn vỹ (súmula ke mũ ẽn ti), ũ tỹ han ge ũ ki kagtῖg 
tỹ ve jé ke nῖ, mỹr kijẽn ũ pi han ge ũ, ki hã tó ti, ẽmã mág ki ne han 
ge to vẽmén fã ag. Jag katũ tẽ sór ag ti, kỹ ãn jé ke vẽ, ag kar tóg 
kinhrãg jé.     

§ 2º Han ge ũ tỹ, to vẽme sῖ ki pã’i mág ag mỹ há tũn kỹ, ti tỹ vẽnhrá 
tag kãkã nῖ ãn katu tẽ nῖn kỹ, ag vỹ ser vẽnhmãm kỹ to vẽmén mũ. Ag 
tỹ ser ag jykre tỹ pir ke kar, han ge ũ ãn tuvãj jé, ketũn mỹr kunũj jé.   

§ 3º Vẽme sῖ tỹ, nén ũ to vẽmén fã kar hynhan fã, ag katu tẽ nῖn kỹ, 
ti tỹ ki hã ke tũn kỹ. Pã’i ũ ag vỹ ser vẽnhmãn Supremo Tribunal 
Federal mré, ag tỹ to vãmén mãn jé gé ser. Ag tỹ ser nón ve kỹ nén 
han ke to vẽmén jé. To vẽme sῖ tag tóg ag mỹ há tũn kỹ ag vỹ ser ũ 
tỹ nón vég nỹtῖ ãn mré hã, ag mỹ tỹ tũ ke kar ag tỹ ũ tỹ vẽme sῖ han 
jé tỹ hãrenh ke mũ vej mũ gé.         

Art. 103-B. 15 ke ag vỹ jẽ, ũ tỹ Ẽmã Mág Kãki Justiça ki Juvẽn fã 
ag. Prỹg rẽgre ki ag vỹ mré ke tῖ, kar vỹ ser ti nén ki rãnhrãj fã si ra vỹn ke 
mãn mũ, kỹ ag hã vỹ ser:   

I – Supremo Tribunal Federal ki pã’i tỹ Presidente;             

II – Superior Tribunal de Justiça ag Ministro pir, tribunal ki ke 
vỹ ti tój mũ;    

III – Rãnhrãj fã ag Tribunal Superior ty Ministro pir, tribunal ki 
ke vỹ ti tój mũ;            

IV – Tribunal de Justiça ty desembargador pir, Supremo Tribu-
nal Federal ki ke vỹ ti tój mũ;        

V – Juiz estadual pir, Supremo Tribunal Federal ki ke vỹ ti tój 
mũ;          

VI – Tribunal Regional Federal ki juiz pir, Justiça ti Superior 
Tribunal ki ke vỹ ti tój mũ;      

VII – Juiz federal pir, Justiça ti Superior Tribunal ki ke vỹ ti tój 
mũ;                   

VIII – Rãnhrãj fã ag Tribunal Regional ki juiz pir, Rãnhrãj fã 
Tribunal Superior ki ke vỹ ti tój mũ;   

IX –  Rãnhrãj fã ag juiz pir, Rãnhrãj fã Tribunal Superior ki ke 
vỹ ti tój mũ;          

X – Ẽmã mág ki Ministério Público ag mré ke pir, Ẽmã mág ki 
Procurador-Geral ki ke vỹ ti tój mũ;          

XI – Ministério Público Estadual ki ag mré ke pir, Ẽmã mág ki 
Procurador-Geral vỹ ẽmã  tỹ Estado kar ag vẽnh jyjy jẽgnẽ jé 
kãmῖ, ũn pir jyjy kuprẽg mũ;   

XII – Ũ jagfy vῖj fã rẽgre, Ẽmã tỹ Brasil kãki ũ tỹ ũ jagfy vῖj fã 
ag Juvẽn fã ãn hã vỹ  ag tój mũ;    

XIII – Ũ tỹ kanhró mág, kar, han ge ãn kinhra kar mré tu vẽme 
há ãn rẽgre, Deputados ag Câmara ki ke vỹ ũ tój, jãvo Senado 
Federal vỹ ser ũ tój mũ gé.   

§ 1º Ag vẽnhmãn kỹ Supremo Tribunal Federal ki pã’i tỹ Presidente 
hã vỹ Juvẽn fã han jo jẽj mũ. Ti tỹ ki tũn kỹ ti nón jẽ hã vỹ ser vẽnh-
mãm mré kej, pã’i tỹ, tỹ ti Vice ti.     

§ 2º Ẽmã mág ki pã’i tỹ Presidente hã vỹ ser ũ ag japrẽnprẽr mũ, 
Senado Federal ki ke ag tỹ ũn kuprẽg jé ag.   

§ 3º Kurẽ nῖm jé ty krỹg mỹr, ag ũ tó jé tũn kỹ, Vẽnhrá tag kãki ke, 
Supremo Tribunal Federal hã vỹ ser inh hã ũ tỹ kã fãg mũ.   

§ 4º Juvẽn fã mré ke vẽ Poder Judiciário ag rãnhrãj fã kar jẽnkamũ 
tỹ hãra tῖ nῖ ãn tugnỹm jé, kar juiz ag rãnhrãj há han nỹtῖ ãn tugnỹm 
jé ke gé, ãn krῖgmỹ tỹ ver Magistratura ki Estatuto ãn ki nén ũ ãn 
han mũ gé:   

I – Poder Judiciário tỹ vãsóki nén ũ han ãn kirῖr jé, kar Magis-
tratura ki Estatatuto nén tỹ ag mỹ rán kỹ nῖ ãn ki hã han ãn, ti 
tỹ hãren kỹ ag mỹ ke jé tũn kỹ tóg ag mỹ, jãvo ẽg tỹ gen kỹ kej 
ke nῖ;         

II – Ũ tỹ art. 37 ki hã han nỹtĩ ãn tugnỹm jé tóg, ũ tỹ Poder Ju-
diciário ki rãnhrãj fã kar ti, ag tỹ rán kỹ nῖ ãn mῖ han mũ tũn kỹ 
vỹ ag mỹ kurẽ ũ nῖm, ag tỹ ser vẽnhjykre ãn ki hã han jé. Tag pi 
hãra Tribunal ty Ẽmã mág Contas rãnhrãj kókén, mỹr tỹ vyrmỹ 
tugnỹm mũ gé; 

III – Tag hã vỹ ũ tỹ Poder Judiciário to vῖgvῖ jé ãn kar génh kỹ 
tugnỹm, ti ser kar kri ti jykre tỹ pir ke jé, ũ tỹ vyrmỹ rãnhrãj tỹ 
ũ ãn, nénũ ũ ki hã han tũ ãn, ũ tỹ vẽnhrá kar nón vej fã ra mῖ 
hã hyn han mũ tũ ãn mré hã. Jẽrῖnmỹ Tribunal ki ag tỹ ag han 

ke han nỹtῖj mũ, hãra nén ũ jagy tỹ ken kỹ tag vỹ ser ki kãrã kỹ 
nón vej mũ, kỹ tỹ ser ũ tỹ ki hã han tũ ãn kunũj mũ ti rãnhrãj ki, 
ketũn mỹr tỹ ti mỹ ãn han jé ã tỹ kar jatun mỹ tῖn jé kej. Gera ũ 
tỹ vẽnhmỹn kỹ han jé ãn tỹ ũ tỹ ti jagfy vῖj ke jãvãj sór kỹ jãvãj;     

IV – Nén ũ hyn han fã ki nén ũ tỹ hãnriken kỹ, ketũn mỹr ũ tỹ 
pã’i mág katu jẽg sór kỹ vỹ inh hã Ministério Público tá tój mũ;   

V – Tag hã vỹ vãsóki, ketũn mỹr ũ tỹ ti mỹ ke kỹ, nén ũ tỹ prỹg 
pir pãte rãg tũ ki hãnrike jé ãn tugnỹm mãn ke nῖ, Juiz kar Tri-
bunal ki ag to;        

VI – Kysẽ tỹ pẽnkar kri ũn pir kãmῖ vỹ nén ũ rán rán mũ, nén ũ 
tỹ hãre ty jun jé ãn kar processos tỹ hãre ke tỹ ki rã jé, kar ũ tỹ 
hãre tỹ nén ũ tỹ hãre jé ãn kajãm jé, ẽmã mág kãki ẽmã kãsir kar 
mῖ, Poder Judiciário tỹ ũ mré rãnhrãj fã kar mῖ;          

VII – Prỹg ty jun kar mῖ vỹ ser ne tỹ ẽmã mág kãki ẽmã kãsir mῖ 
ne tỹ tũ nῖ ãn ránrán mũ, Poder judiciário kar Juvẽn fã ag rãnhrãj 
to , kỹ vỹ ser Supremo Tribunal tỹ pã’i tỹ Presidente mỹ jẽgnẽj 
mũ, ag prỹg ty jun kỹ Congresso Nacional to vẽmén jé.   

§ 5º Justiça ki Superior Tribunal ag Ministro vỹ Ministro-Correge-
dor ti han ge han mũ gé, hãra ti pi Tribunal ty processos pinpin ãn 
mré ke mãn, kỹ tóg ser tin han ke ãn mré Magistratura ti Estatuto 
tag hã mré kej mũ ser:   

I – Ũ tỹ Magistrados ag kar Judiciário Rãnhrãj to nén ũ tó mũ 
ãn vin han ke nῖ;   

II – Juvẽn fã mré vỹ nén ũ kar ãn tugnỹm, nén ũ tỹ ki hã ke ãn, ti tỹ 
ti mỹ ki hã ke tũ nῖ ven kỹ vỹ ser, nón tugnỹm há han mãn mũ gé;    

III – Tag hã vỹ juiz ag kuprẽg kỹ ag japrẽr mũ, ag tỹ ti rãnhrãj 
ki ti mré han jé, ũ tỹ ne tỹ nénũ ũ mῖ rãnhrãj ke ãn ve jé tóg mũ 
gé, ag ne han ke ãn mré hã, tribunal kar justiça ki, ẽmã mág kãki, 
ẽmã kãsir kar ag mῖ.   

§ 6º Juvẽn fã mré ag vỹ Ẽmã mág ki Procurador-Geral kar ẽg jamã 
mág ki ũ tỹ ũ jagfy vῖj fã ag jo jẽ ãn ki pã’i tỹ Presidente ti fãg mũ.   

§ 7º Ẽmã mág ki ag vỹ, Distrito Federal kar fyr mῖ, ũ tỹ Poder Judi-
ciário ketũn mỹr ki nỹtῖ ũ to nén ũ tój sór mũ, jo ũ vin mũ, tag ag hã 
vỹ ser venhvῖ ãn mãgmã kỹ vin han mũ, ẽmã mág ki Justiça juvẽn 
fã jo ag nỹtῖ ser.  

     C A P Í T U L O V I I I

D O S Í N D I O S

Art. 231. Kanhgág ag vãnhmãn kỹ nỹtĩ ja mĩ, ag nén ũ han fã, ag 
vῖ, ag nén ũ kri fij fã ag jykre si, kar ag ga kri nỹti ãn vỹ, ag mỹ vẽnhrá tag 
kãkã ken kỹ nỹ. Hã kỹ ser Ẽmã Mág jo jẽ ãn vỹ ga ãn rán ke nῖ, kanhgág 
mỹ, kar ser ti kar mỹ tarῖr, nén ũ tỹ kri nỹtῖ ãn kar ti kej mũ.    

§ 1º Kanhgág tũ pẽ vẽ ser, ag tỹ ga ki nỹtῖ kỹ nén ũ kar hyn han nỹtῖ 
ãn ti, ag ãkrãn fã, kar nãn kãmῖ nénũ géj fã, kar nãn kirῖr nỹtῖ ãn vỹ 
tỹ ag vẽnhgrun jé ke nῖ, ag tỹ ser kri nỹtῖ kỹ ag krẽ jẽ’ỹn ỹn jé ag si 
ag jykre ki.     

§ 2º Kanhgág tỹ ga ki nỹtῖ si ãn vỹ tỹ ag tũ pẽ nῖ, kỹ ag vỹ ser 
ki nén ũ há kar ãn, kar goj mág tére kar ãn kãmῖ nén ũ ãn tỹ nén 
han mũ han.    

§ 3º Fóg ag tỹ Kangág ag ga kãki goj ki nén ũ han sór kỹ ag vỹ Con-
gresso Nacional mỹ to vĩ vén mũ, ag tỹ ser kar ẽmã ẽn ty nỹtῖ mré 
vẽmén jé gé, ag tỹ ag mré tugnỹm kar ser tin ag mỹ nῖ ãn jãmã jé, ag 
tỹ han ge ãn mῖ hã han jé.   

§ 4º Ũ pi ga tỹ kanhgág ag mỹ rán kỹ nĩ ãn ki ne nῖ, vẽnhrá tag ki tó 
kỹ nῖ ãn ti, hã kỹ ũ tỹ ty nῖ tũ ra , tỹ jérĩn mỹ tỹ kangág tũ pẽ nῖ ser, 
ag pi kren mũ.   

§ 5º Ũ pi kanhgág ag ga ki ag nũj ke nῖ, nén ũ jagy tỹ hãnriken kỹ hã, 
goj fãn kỹ ag nỹtῖ jé kri rũ kỹ, ketũn mỹr venhkaga kórég tỹ ag kri 
kótῖg kỹ. Hãra ag tỹ ver Congresso Nacional ty to vῖ vén ke nῖ, ag tỹ 
kar ag nũj jé, ag kar jatunmỹ vẽsikã vỹnvỹn ke jé, ag ga ra.   

§ 6º Ũ pi kanhgág ga kãki nén ũ nũj ke nῖ, kãkã nῖj ke tũ, nén ũ há 
jãvãnh ke tũ ga kãmῖ, goj kãmῖ nén ũ géj ke tũ, ẽmã mág ki jo jẽ 
tỹ ke tũ ra. Ẽmã mág jo jẽ ãn kar ti kar tỹ ken kỹ hã. Kar ũ pi ser ti 
tỹ kinhra ra nén ũ tag ag kã’ũ han jén kỹ ne tój ke nῖ gé, hãrekemũn 
tỹ ki kagtĩg ra ga ãn tỹ nῖ kỹ nén ũ han jén kỹ, hã vỹ ser ti tỹ ga ãn 
kãkã nῖ kỹ, nén ũ han jé ãn kaja vej mũ.   

§ 7º Vẽnhrá tag kãkã ken kỹ nῖ ki art. 174, § 3º e § 4º pi tỹ 
kangág ga to ke nῖ.

Art. 232. Kanhgág ag vỹ, ag tỹ Justiça ki nén ũ tỹ ag mỹ ki hã ke tũ 
ãn, ketũn mỹr ag nén ũ há han sór ãn tỹ ki fón jé há nỹtῖ, Ministério Público 
hã vỹ ag mỹ nón vej mũ.

Ã hẽrekemũn tugnỹm mỹr ti ã mỹ, jã ty nỹn kỹ, vẽnhrá tag ti, kỹ, contato 
tỹ krãm nĩ ãn ke ki ag mré vẽmén nĩ. Kurã tag ju, 8 kysã tỹ outubro, prỹg 
tỹ 2025, ju:

Caso tenha algum comentário ou sugestão sobre o texto traduzido, entre em 
contato até 8 de outubro de 2025 pelos meios a seguir:

E-mail:

AGU: lingua.indigena@agu.gov.br
IDGlobal: contato@idglobal.org.br
ADICUCA: adicucadiretoria@gmail.com

Endereço:

Associação de Difusão Cultural de Canella — ADICUCA 
Rua Doutor Ruy Vianna Rocha, n⁰ 1070
CEP. 95.686-750
Bairro Ulisses de Abreu 
Município Canela - RS

Whatsapp:

Coordenação ADICUCA (Fernando Gomes): (54) 99192-6187

Parceiros: Apoio:



Ti jagtã tag vỹ tỹ tugnỹm kar kurã tỹ 8, kysẽ tỹ outubro, prỹg tỹ 2025, 
kanhgág ag tỹ há nỹn kej ke nĩ

Parceiros: Apoio:

CONSTITUIÇÃO
FEDERAL

TI JAGTÃ TAG TỸ KANHGÁG VĨ RA RÁN


